A PrciNG Mi1pA’ KILAMZIA

Q Lungdam ei, Siapa Neville. Topa in thupha hong pia ta hen.

Tu zingsang biakbuk ah i omkik manin nuam mahmah hi.
Note khempeuh tungah, “zingsang pha” ci ni. Tua banah hih
pen Topa Ompihna sungah, eite’ adingin ni lianpi khat hi ding
hi. Tua ciangin tun tu zingsang sinna khat ka nei hi. Hih sinna
pen oltakin ka gen nuam hi, banghang hiam cihleh tua. ..Tua
pen thupi hi cih ngaihsun ing. Tua ciangin. . . Tua ciangin mipite
tampi, hun sawtpi sung a dinna uh hangin a dah luat khak ding
uh ka lau hi. Thusinna ah ka lut pah nuam hi.

2 Tua ciangin, tu nitak ka thugen nop thulu pen Ka Nuntakna
Lamlakpa cih hi ding hi. Tu nitak hun ah, mi tam theithei, mi
tampi hong om thei ding uh cih pen ka lamen hi. Ahizongin,
pawlpi na neih leh bel, ei. . .hi hi, na pawlpi ah—ah na om ding
mah ka deih uh hi. Tualai ah na om ding uh pen na vaipuak uh
hi a, na om nading mun, na khuavak na tansak nading mun hi.

3 Tun, tua i lamen a, nong paikik hun sim, hiah inndei tawm
ka bawl beh ding uh hi. Ahizongin mun khempeuh ah, oh,
haksatna i nei hi. Tua vaisaipawl [trustee board—Lailetpa.] in
na khempeuh entel khin uh hi. Amau mun khat ah puak uh a,
tuate lem ding hi; tua khit teh mun dang khat ah puak leuleu in,
amau thuneihna zang uh hi. Tua ciangin amau tua puakkik uh a,
hiah hong lemkik hi. Oh, tua bangin i hun zat pen hun manpha
khat hi! Ahizongin, na thei, Satan in a thumaan pen langpanin
a do den pa khat hi. Phawk lel un, na maan tawntung hi. . .

4 Anthony aw, na omna mun ka thei nuam hi. Na pa tawh na
kimuh kong mu hi. Tua ciangin mipi lakah kantanin ka en hi.
Aman nang pen tualai ah tu ci hi. Nang leh na pa kote tawh nong
omkhop manin lungdam hang, Sanggampa Milano pen New York
pan hong pai hi. Topa'n hong thukimpih leh, New York khua
pualam ah, mun khatpeuh ah, hih hun ah khuakhal hun dang
khat ah, pai ding zong lamen hang.

5  Tua banah note khatciat hangin lungdam mahmah hang.
Hiah nong om manun hoih mahmah hi.

6 Zan nitak hun thupi khat i ngah thei a, ahkl a tawmpen
ken ka ngah hi. Ken. . .[Mipite in, “Amen.”—Ed.] “Tua ciangin
biakinnpi sungah Isaiah.” Tua ciangin no. ..

7 Tu zingsang, tua thulu i gen nuam a, ahkl i hilh nuam a,
hizaw ei, i hih theih leh, “A nungta Biakbuk Lamna; a nungta
Pasian’ tenna mun Biakbuk nungta lamna—lamna, a picing
Mipa; a nungta Pasian ii Biakbuk nungta, Amah a tenna mun.”
Tua ciangin. . .

8 Amau hiah la hoih pawlkhat sakna nei uh cih ka thei hi. Ka
za khin nai kei hi. Tu nitak, hiah kong pai sawm ding hi. Ka zi
in Sanggampa Ungren tawh kisai kei tungah hong gen khin a,
ama’ min pen tua hi dingin um ing, Tennessee pan hong pai hi.
Tun, amah pen zan nitak hiah om hi, tu zingsang ka mu kei hi,
ahizongin mun khat ah amah om ding cih ngaihsun ing. Tu nitak
aman la hong sak ding ka za nuam a, ka hih theih leh, tua, Ama’
Minthanna Pan Hong Kumsuk, ahkl Topa Bangzah In Lian. Tua
ka za nuam hi. Mi bangzah in Sanggampa Ungren na za nuam
uh hiam? [Mipite in, “Amen.”—Ed.] Oh, la hoih sakna ka—ka deih
hi. Meda in hong gen inah amah in aw lai dan khat nei hi. Tua
ciangin tua in i Sanggampa Baxter hong phawk sak hi; amah
zong i vekpi i theihsa mah bangin, lasa siam khat mah hi. Tua
ciangin Ama’ Minthanna Pan Hong Kumsuk, ahkl Topa Bangzah
In Lian. Amah tun a mun ah ka koih hi cih um ing...Tua pen
hoih hi, Sanggampa Ungren, tu nitak, na hih ding leh, na om
ding leh? Nitak hun ah na om ding uh hiam, ahkl na om sawm
uh hiam? Ka—Ka. . .Ee, kong gen ding hi. . ., hih ee leh, en. ..
kinawtna khatpeuh mi khatpeuh tungah ka piangsak nuam kei
hi. Ahizongin, banghang hilo, tua leh, Ciaptehna Sagihte hun
sung, tua i gen ciangin, nong pai ding uh leh. Tua ka ciapteh
nuam hi, na mu uh, tua pen, Topa Bangzah In Na Lian, leh, Ama’
Minthanna Pan Hong Kumsuk, tua hun ah i sa ding hi.

9  Oh, Topa na i sep pen thupi lo ahi hiam? Christian khat
hi kei mawk leng bang hih mawk ding ka hiam cih ka thei
kei hi!...?...Christian khat suah pen hoih mahmah mawk hi.
Diangsuk-diangto in awngin, ka aw neihzah tawh om leng nuam
mawk liang ding hi. Christian khat suahna pen, ngaihsun lehang,
Khazih sungah siikkipkhiat ahi hi!

10 Hih mipa’ min ka sap hun sim ka khial zel hi cih thei ing. Tua
pen S.T. ahkl T.S., ahkl tua dan khat hi. Sumners, Sanggampa
Sumner. Amah...Amah leh Ama’ zi manpha hangin lungdam
hang. Tua nu in a hunzat, kha guk khawng, hih Pawlpi Sagih
Khanghunte a gelhkhiat tawh kisai hi dingin ka ngaihsun hi. Tua
ciangin tun hiah i tungkik ta a, laimal sittel nadingin a baihsa
in om hi hang, a laibu lim ding, Pawlpi Sagih Khanghunte.
Sanggamnu Sumner aw, koikoi ah na om zongin, tua dingin ko
hong pia sak in. Tua, tua pen nasep tampi bei hi. Banghang,
tua pen sah hi. Tua ka sim dingin kha guk khawng hun bei hi,
tua pen ciaptehna bawl sak hi, tua khit ciangin tua hei-in a
kigenkiknate pen lakhia in, laibu khat sungah kibawl hi. Tua
dingin a baihsa in i koih dinga hoihtakin bawl ding hi hang,
ahangin tua pen mipite in a et ding uh kilawm hi cih i ngaihsun
a, tua ciangin na sin thei uh hi. Tua ciangin Billy in kei tungah
hong lak a, tua pen tuah kong paikik ciangin hi a, minute tawm
khat lai hi, tua—tua—tua pen hi—tua pen tun printer ah a baihsa
in om ta hi. Tua ahih manin, sanggamnu, biakbuk in na nasepna
hangin thaman hong pia ding uh hi. Bangmah ngah lo-in na hih

ding bel ka lamen kei hi. Tua ciangin—tua ciangin ahkl khat
zawzaw . . .Laibu i ngah leh a man zah ding zong i bawl kul
ding hi, ahkl khatpeuh, amau hong zuak peuhpeuh uh ciangin,
koikoi ah ahizongin, a man ding zah ka bawl ding uh hi. Board,
thuvaisai pawl, ahkl tuate kiangah na gen lel inla, tua hileh amau
nangma’ ading hong vaihawm sak ding uh hi. Topa in thupha
hong pia takpi hen.

11 Sanggampa leh Sanggamnu Kidd hiah tu uh a, kum zakhat
nuai pha ta uh a, tua hi. Nidang amah tawh ka kimu a, tua
ciangin tua nu in, “Hih pen kong muh tawp nading hun hi kha
ding hi, Siapa Billy” hong ci hi. Tua banah, “Ka upa mahmah ta
hi.”

12 Ken, “Oh, kalai! Tua bangin na gen ka za nuam kei hi. No
pen nu leh pa bang na hi lel uh hi.” Sanggampa leh Sanggamnu
Kidd i it hi. Ei, mikim in it hi hang. Tua ciang inah. . .

13 Tua bangin a nupa un biakinn lam zuanin a paikhop uh ka
muh ciangin hong lawng kha mahmah hi. Tua ciangin ngaihsun
lel in, amau kei pian ma pekpan Lungdamna Thu tangko uh hi.
Tun kei pen khangham khat ka hi hi. He, ngaihsun lel un, ka pian
ma-in amau thuhilh uh hi. Tun hiah ka om a, upa mahmabh ta in
ka kingaihsun hi. Ka nasep a khawlsan dingin ka ngaihsun ta
hi. Sanggampa leh Sanggamnu Kidd hong pai tum uh a, “Pasian
minthang hen! Topa phat un!” a cih ka mu a, tua ciangin ken,
“Hilo hi, ka hoih hi.” Hi ei, sia. Amau i muh ciangin, amau bangci
bangin, amau no thupi hong sa mahmah uh hi!

14 Tua thu na phawk uh teh, ka kum zah phial hi a, tua khit
ciangin nasem zo lai hi. Tu zingsang hong paisukin laibute
hong dong a, amau tua laibute la in a zuak thei ding uh hiam.
Awkhumnate zong deih uh a, tua ahih manin amau paikhia
thei uh a, hih awkhumnate hongin, kum za bang a pha phial
khit nungah, kha mangthangte adingin nasem uh hi. Tun zan
nitak i thugen tawh kisai na “kha nihte” koi ah om hiam? He.
“Kei’ a pen koi ah om hiam” cih ngaihsun dingin ka kipan
hi tua pen aman zanni hong gen ciang ahi hi. Kum bangzah
pha ta na hia, Sanggamnu Kidd? [Sanggamnu Kidd in, “Kum
sawmgiat-le-khat.”—FEd.] Sawmgiat-le-khat. Kum bangzah na
pha a hia, Sanggampa Tom? [Sanggampa Kidd in, “Sawmgiat-
le-nih.”] Sawmgiat-le-khat leh sawmgiat-le-nih, a khate uh zang
lai uh a, pai zo lai mawk uh hi.

15 Ohio ah khialhna khatpeuh a om ciangin, Sanggamnu Kidd
in tua thei a, inn lam phone ging hi. Khatvei ni, aman phone
ho a, nauno, tua naungek numei, tua pen suak hi cih um ing,
tua ciangin tua ii a pualam ah gilzangte. [Sanggamnu Kidd in,
“Zunbu hi.”—Ed.] Zunbu, naungek ii pualam ah om. Tua ciangin
siavuanpa in a cih nading bangmah theilo hi, tua ciangin a at
ding pen lau hi. Thu i ngen hi. [“Ki-at hi, Siapa Branham, tua
ciangin a nungah koihkik, banghang hiam cihleh, amau, ‘Tua

nungta zo nawnlo ding hi.’ Tua ciangin amau a gilzangte koihkik
uh hi.”] A ki-atna ah, a gilzangte koihkik uh a, a nungta zo lo
ding sa uh hi. Tua ciangin hong nungta hi. [“Lampi om lo.”]
Lampi om lo hi tua ahangin—ahangin. . .a taw vang pan, an pia
mawk uh hi. Tua ciangin Sanggamnu Kidd in hong samkik hi.
Thu i ngenkik leuleu a, tun a ngei bangin hong koih ta hi. Tun
hiah amah om hi, teci khat; siavuanpa zong om hi. Mu hia? Topa
Zeisu, Piangsakpa hi cih teci khat hi! Satan in bang hih sawm
cih mu hiam? Tua naungek’ nuntakna lakkhiat sawm hi. Tua khit
ciangin, mu hia, numei nu Topa’ kiang hong zuan hi cih ka um hi.
[“Tua nu Topa kiangah hong zuankik hi, ka inn lian ah.”] Topa
kiang zuankik hi. Sanggamnu Kidd in amah pen Khazih kiangah
makaih a, hih a naungek tungah na lamdang lianpi a pian khit
ciang hi.

16 Zanni, California panin hopihna khat ka ngah a, tuah
sanggam Pasian nasem Kkhat, amah tawh bel kum dang,
California ah ka pai cil lai-in ka omkhawm hi. Ama’ tupa pen
ee...a lungtang sihui pen mun li...mun thum bang kikhakin
suak mawk hi. Tua ciangin ama’ kiangah tua thu ka gen hi. Ken,
“Hih a dang khat a piangsak thei Pasian in a hoihin bawl thei
hi, na tupa hong damsak thei lua hi.” Tua tangvalno kiangah
hansanna hoih a neih nadingin gen lel in.

17 Tua ciangin California ah ka tun cil kikhopna hun ah
tangvalno pa om hi, tun bel kum sawm-le-giat khawng, tu ma
kum sawm-le-guk khawng hi ta hi. California ah ka om hi.
Tua ciangin amah. ..Kikhopna hun in tua tangvalno huzaap
mahmah a...Amau ta a neih uh ciangin, tua pen hong suak a,
poina khat om hi cih pen amau mu uh hi, tua pen a dum hi,
tua ciangin amau tua sungah oxygen pia dingin hanciam uh hi.
Tua ciangin a nungta lo ding hileh kilawm hi, siavuante in zong
sittelna nei uh hi, tua ciangin a lungtang sihui pen mun thum
bang kikhak cih mu uh hi. Kihong vetlo mawk hi, mu hia, sihui
mun khat bek pan huih pia uh hi. Tua ciangin amah in a pa sam
a, hi bangin ci hi, “Papa, Siapa Branham khatvei na sap sak in.
Ama’ kiangah gen inla. . .‘Khazih kiangah ngen lel hen. Amah
in hong sem ding hi.”” Tua hi. Oh, kalai! Tua in huzaap hi, amau
muh thu pen, mu hia, zan nitak i gen pen hi. Hun maan ah a
kilawm na.

18 Khaile guai, paupau lehang, cikmah ciangin i thusinna
tung ngeikei ni, hilo hia? Khuavot zingsang khat a aman didia
cikhumtui tawh kibang liang ei, sah mahmah mawk a, na thei
uh, kilen lingleng hi. Tua bangin kilawmtakna khat i neihkhop
manin lungdam mahmah hang. Hi ei, sia.

19 Tua ahih manin tun ei-le-ei kidai sak ni, tun, tun thusinna
ah paisuk ni. I pai dan pen...tua pen suanglaipi tungah, na
mu uh hiam mu lo uh hiam cih kong thei kei hi. Tua danin,
tawlkhat sung hei hileng bel, banghang, i hih zo kha ding hi, tun,
no pawlkhat in, tuah. . .[Siapa Edgar “Doc” ci a, Branham in,

“Tuah a gial khat deih maw?”—Ed.] Bang ci e? [“A gial khat deih
maw?”’] Hilo, tua bangin tun ka ngaihsun kei hi, Doc. Tawmcik
khat hi kha thei hi. [“Sual tungah, a gial khat ka koih thei hi.”]
Tawmcik khat ka ngah ciangin. . .i hih ding hi. Hiah a gial khat
deih maw? Hoih ei. Tun hei ta ni. Tuah na mu thei uh hia? Na mu
thei? Na muh theih uh leh, na khut hong lamto un, suanglaipi
na muh theih uhleh, tuah na sim un. Hilo. Hoih ei. A gial en un.
Tun, amau tua dingin a kigin laitak un. ..

20 Tu =zingsang kipan hak ing; ahkl, hilo, hilo, minute
sawmlenga khawng manlang hi. Tua ciangin, tun i hun kipan
ding hi hang, banghang hiam cihleh manlang in i pai gawp nuam
kei hi. Manlang lua le uh cin, na thugen uh na gen khial gawp
ding uh hi. Tun, awkhumna khat ka ngai a, khat vei ni, kong
gensa om mah bangin, keimahmah ka maizum hi; ka thugenna
hangin hilo, ahizongin ka thugen dan pen manlang lua hi, ka
patau pian gawp kha hi. A ngak gige tawh kibang ing. Tua. . .

21 Khatvei ni amau ganhing khawina a lamna mun uh,
Louisville khuapi laizang ah, ka mu hi. Tua ciangin Mr. Brown,
tua hi dingin ka um hi, ganhing khawina lamah dollar awn khat
bang piakhia uh hi. Ken a nei hi zen leng, tua ganhingte a khah
nadingun ka pia khin mai ding hi. Tua danin ganhing khumna
sungah koih bel hoih ka sa kei hi. Ken...Ganhing khawina
ah ka pai ciangin ganhing hehpihhuai, vompite, humpite, leh a
tuamtuam ka mu hi, kilehkik in, a nuntakna uh pen thongkia
tawh kibang ka sa hi, na mu. Om dan nuam lo hi. Tua banah,
amau sangin a pilzaw mihing pilna siamna tawh a kiman ahi uh
hi. Mu hia? Tua mite in man uh a khum cip mawk uh hi.

22 Tua tawh kisai ka ngaihsun a: dawimangpa in tua bangin
sem hi. Amah in Pasian’ mun thupite ah a vak kawikawi dingin
a kilawm mi manphate la a, tua bangin gamta hi, tua khit teh
pawlmin pawlkhat, ahkl upna pawlkhat, ahkl banghiam khat
ah, tua sungah amah khumcip in hencip hi. Tua pen a siahuai
mahmah khat hi mawk hi.

23 Tua hi-a ganhing khawinate ka deih kei hi. Ahizongin tua
ganhingte khat dan in ka ngaihsut khat om a, note khempeuh
hong kikhumcip in suahtak ding na hanciam uh a, na thei,
pusuak khiat nadingin nakhat na sem uh hi.

24 Tun, Thu ah i nai ma, Thu a Gelhpa va nai masa ding hang
a, thunget hun sung i lute kun ciat ni.

25 Vantung a om kong it uh Pa aw, tu zingsang kote kong
kikhawm uh a Topa Zeisu, Na Tapa manpha Min tawh kong
paikik uh hi. Pasian, mihing hong suakin, leitung ah, kote
mawhnate hangin, hong si a, Thumaanna; tua kote in, Ama’
thumaanna tawh, a thumaanlo hihna pan, Ama’ sungah hong
kicing sak thei hi. A kilawm lote ka hih lam uh kong pulak uh hi,
Topa. Ko tawh kisai a hoih bangmah om lo hi. Thonginn lianpi
khat sungah ka vek un ka om uh hi. Koi kiukawi ah ka ding uh

zongin phamawh kei, thonginn sungah ka om lai uh hi. Khat
in a dang huh zo lo hi. Ahizongin, Pasian, Ama’ kiciang tanlo
lainatna sungah, hong paisukin thongkongte hongin, eite hong
suakta sak hi. Tun eite hong kikhumcip nawn lo hi. Eite leitung
ganhing khawina sungah i om nawn kei hi, ahizongin i suakta
hi. A pualam ah i om hi.

26 Oh, Amah ka itna leh Amah thupi ka sakzia! Ama’ hong
kamciamna gam tawnin i pai thei a, eite mai ah hong kilang
thute i muh pen thupi lua zen! I mit mahmah tawh, Tawntung
Pasian Amahmah eite mai ah hong kilat i mu hi, Amahmah a
taktak hi a, Amah in a lui sungah kamsangte tungah ahih mah
bangin hi. Hih thu thei in, amaute khamuanna tawh tawlnga
uh a, ni khat ni ciangin eite hih nuntakna a bei khit ciangin,
thawhkikna ah, Nuntak Tawntungna a ngah dingin leh a kisia
ngei nawnlo dingin i thokik ding hi. I pumpite pen lui suah
nawn lo ding hi. I si ngeikei ding hi. I gil zong kial ngei nawnlo
ding hi. Kisap bangmah i nei ngeikei ding hi. Ahizongin Amah
tawh i tonkhawm ding hi. Amah in hih bangin a gen i za ding
hi, “Topa lungdamna sungah lut un, leitung kipian sak a kipan
note adingin a kibawl khol khinzo ahi hi.” Mawhna hong lut ma
a, Amah in Adam le Eve adingin, a bawlkhol sak zia, amaute
in natna ahkl buaina khatpeuh nei ngei nawn lo ding uh hi.
Amah in tun eite adingin hong bawlsak hi, eite i pai ma Amah in
theikhol hi. Mawhna in khaktanna lianpi piangsak a, tua ciangin
tun mawhna pen Zeisu Sisan tawh, kilakhia khinzo hi. Tun, eite
pen Pasian’ kamciamna tawh, Tawntung ahi, ciamsa Leitang ah
hong kikoih hi.

27 Tun thupha hong pia in, Pa aw, Na Thu ka sinna uh ah. Tualai
ah ka om nadingun a bangci minam hi ding ka hi uh hiam cih ka
thei nuam uh hi. Tuni hih sanginn ah kote hong huh inla, tua hi
leh, kote tawh hong omkhawm KST, Sangsiapi ka nei thei ding
uh a, hong paisukin kote tungah Amahmah, Ama’ Thu tawh hong
lak ding hi. Ama’ Min leh Ama’ minthanna dingin kong ngen uh
hi. Amen.

28 Tun, a masa inah, Peter Nihna, a lian 1st ah kei tawh hong
lemkhawm un. Peter Nihna, a lian 1st, hih LST mun tawm khat
ka sim nuam hi. Tua ciangin tun na laikungte uh leh laidal uh
tawh kiging unla. . .

29 Tu zingsang kei tungah hong kigen khat pen—tua tawmkhat,
ka mic omna panin ka lu heikhia hileng, awkhumna ah aw kitel
lo ci hi. Tua dingin bel ka sawm het kei hi. Ka um hi, ni khat ni
ciang, ceiling tungpan a kikhai suk mic namte nei zo lehang bel,
koikoi ah na om zongin phamawh lo ding a, na aw pen kician
mahmah ding hi, tua pen ceiling a tungpan hong paisuk mike
nam khat hi.

30 Tua ciangin tun, ka thugen laitak; hun man khit ciangin,
ahkl hiah ka thugen ding tawh kisai na lak nop uh leh kingah

hi. Tua khit teh hiah ka gelhkhia hi. Na ut uh leh, hiah ka lai
ciaptehna ka koih ding a, a mailam ah ka koih ding hi. Tu sun
ah hong pai baih le uhcin, tua hileh i theitel ding hi.

31 Tun hih Ciaptehna Sagihte thu tawh kisai i nai hi. Pawlpi
Sagih Khanghunte tawh kisai bel i zo khin lian hi. Tua ciangin
hih pen Thupuak khat thuhilhna hi a, Topa Zeisu’ Sisan tawh a
kihonkhia ding mipa khat thu ahi hi, tua ciangin tua pen Pawlpi
khanghun sungah hi ding a, Tawntung Pawlpi khanghun bel
Ciaptehnate’ tawpna ah hi. Tun Pengkul Sagih, Pulnatna Sagih,
Kuangkumte, leh a tuamtuam, tua thute ah a banban in i pai hi.
Ahizongin inndei i ngak beh lai a, tua hileh mi tampi tu thei ding
uh hi.

32 Tun, ka lametna ah hih thu kigen ding cih bel ngaihsun
ing. Hiah a hampi bel laikung tawh ka suaih ding lamen keng,
ahizongin khatvei ni ka lawm manpha pawlkhat ahi, Coxes-
te tawh, Kentucky ah ka om uh hi. Ka paisuk a, a hun a bei
ma-in zulei beng dingin ni khat ngah beh dingin ka ngaihsun
hi. Ka lawmpa, Charlie tawh, tua sing lakah ka om uh a, ama’
sanggampa, Rodney zong om hi. Zulei khat nangawn ka mu
ngeikei hi. Tua sing lakah ka ot ciangin, tuate khempeuh ka lau
gawp sak kha hi. Hih pen kei tunga thupiang hi, tanote, leh—
leh Sanggamnu Nellie leh Margie, Tuah ka tun ciangin Nipini
kong gen ding ci-in kong ci hi. Tua pen kei tunga thupiang hi, ka
thugenna ahi thupuak pen hi. Tua ciangin tua a vekpi tua sungin
a kip zia hi! Tua ciangin, oh, tua ka deih hi. Tua sing lakah omin,
ka awng veva takpi—takpi nuam hi.

33 Tua ahih manin tun, tun laisim ni, Peter Masa, ahkl. . . Peter
Nihna, hizaw, a lian 1st, Tua a khen tawm sim ni.

Zeisu Khazih sila le sawltak khat ahi keimah Simon
Peter in i Pasian le Honpa Zeisu Khazih dikna hanga
kote tawh a manpha mahmah upna a ngahkhawm mite
lai kong khak hi.

3¢ Tua a genna dan pen ka deih hi, banghang hiam cihleh tu
zingsang ka thu bulphuhpi pen upna tungah kinga hi. Mu hia?
Khatvei simkik ning. Limtakin ngai un.

Zeisu Khazih sila le sawltak khat ahi keimah Simon
Peter in i Pasian le Honpa Zeisu Khazih dikna hanga
kote tawh a manpha mahmah upna a ngahkhawm mite
lai kong khak hi.

35 Ciamteh un, ama’ thugenna, tua, “Hih upna ka ngah hi, kote
tawh a manpha mahmah upna a ngahkhawm mite lai kong khak
hi.” Kadeih hi. . .Tua pen a pualam leitung hilo hi. Hih in Pawlpi
tungah hi, mu hia, tua mite pen Khazih sunga omte hi.

Pasian le i Topa Zeisu (tungtawnin) na theihna uh
tungtawnin note tungah hehpihna thupha le lungnopna
hong khang semsem tahen.

Ama vangliatna le ama hoihna tawh eite hong sampa
i theihna tungtawnin . . .nuntakna le Pasian sutna tawh
kisai...na khempeuh Pasian ahihna vangliatna tawh
eite hong pia zo hi.

Amah in a thupi mahmah le a manpha mahmah
kamciamnate tua vangliatna mah tawh hong pia zo hi
Tua kamciamte tungtawnin (hih kamciamte) a hoih lo
lunggulhnate hanga a piang, . . .

36 Tun tua thu pen a thuk in pai ni. Tu zingsang pen hunzatna
danin pai lo-in; hih thusinna hilhna in i pai ding hi. “Pasian
pianngei.” Tun tua a neu 4th ka simkik nuam hi, tua hileh na
telkhial kei ding uh hi. “Amah in a thupi mahmah...”

Amah in a thupi mahmah le a manpha mahmah
kamciamnate tua vangliatna mah tawh hong pia zo hi
(hih kamciamte) Tua kamciamte tungtawnin a hoth lo
lunggulhnate hanga a piang hih leitung siatna tawh
kipelh in Pasian pianzia na ngah theih nading uh ahi
hi.

37 Mu hia, “leitung,” tun i suakta khinzo hi. Amah in hih thu
pen Pawlpi tungah gelh hi. Tu zingsang tua thu hangin hiah i
om hi, lampi pen bang hiam cih a mukhia ding, bang in Pasian’
kisapna hiam cih a mu ding i hi hi. Pasian a it, hiah mihing omlo
a, ahizongin Khazih tawh a kisun semsem nuamzaw hi. Tun hiah
tua om hi. Christian peuhmah! Kei pen galkap lui khat ka hi hi.
Hiah Sanggampa leh Sanggamnu Kidd en un, amaute hih innpi
sungah a khanghampen hi mai ding hi. Ahizongin ken amau ka
dot leh, “Na lungsim lunggulhna bang hiam?” Hi bangin dawng
hi, “Pasian tawh kinaizaw nuam.” Khazih thu na sin ciangin,
Amah tawh kisai a it huai mahmah khat om a, Ama sungah na
tun sawm hi.

38 Hih pulakna hong thei siam pak un. Ka zi kiangah ka gen a, a
sawt nailo lai, amah. . .upa ta a, ken ama kiangah, ken, “Nidang
a nong it ngei bangin nong it hiam?”

Amah’n, “Kong it taktak hi.”

39 Tua ciangin ken, “Na thei, kong it lua mahmah a, ka sungah
hong kaitum thei hi zen leng kong kai nuam liang a, tua hi leh
eite gel pumkhat i suakzaw taktak ding hi.”

40 Tun, tua, awn za khat tawh khangsak lecin, tua khit teh
thu-um mi bangci dan cih na mu ding a, Khazih tawh a ki-it
taktak, Ama sungah a lut nuam mina mu ding hi, banghang hiam
cihleh tua pen ki-itna khat hi. Tua ciangin hiah Amah in eite
tungah bangci dan hiam cih hong lak ding a, hih kamciamnate
tungtawnin, Khazih’ Pasian pianzia pan a kihelte i hi ding hi.
Hih nate, a si thei pumpi, bangci danin a kihelte i suak thei ding
hiam.

41 Hiah na khat ka gen kha ding hi. Ka upna thu ahang. . .Tun
mi khat in kei hong theikhial hi, a sawt nailo lai. Pasian nasemte
kipawlkhopna pan laikhak khat ka ngah hi, tuah kei pen hi dan
ci hi...“Eite pen khalam kilawm khat i hi ngei hi. Amau tawh
khalam kizawl i hih kei leh i kipawlna pan kinusiat kul ding hi,
eite khalam kizawl i hih lehlah khatlekhat kiteng ni.” Oh, kalai!

42 Ken, “Tua dan upna maan lo hangin ka mawh kei hi.” Tua
ka langpan den hi. Ken—ken tua ka um kei hi. Hilo lua. Pasian
in eite tungah lawm khat hong pia cih um ing. Tua hi. Tua khit
ciangin eite khatlekhat a kizom suak hi hang. Tua hi. Mi khat in
zi a neih ma, hih nate ngaihsun a, a sin ding kilawm hi.

43 Khangno pa khat in ni dang kei kiangah hong dong ngei hi,
“Numei tuadan-tuadan khat tenpih dingin kilawm nong sa hiam,
Siapa Branham?”

Ken zong, “Tua nu tawh kisai bangzah ciangdong na
ngaihsun hiam?”

Amah in, “Oh, kalai, amah ka it lel hi.”

Ken, “Amah lo-in nungta zolo ding na hih leh, amah tenpih
lecin hoihzaw ding hi. Ahizongin amah lo-in na nuntak theih leh,
hoih lo hi. Tua ahih manin, ahizongin tua in nang hong that lum
liang ding ahih leh, pai inla tenpih lecin hoihzaw ding hi,” ka
ci hi. Tua ahih manin amah ka genpih sawm thu pen, hih, tua,
amah na it mahmah takpi hiam cih thu hi!

4 Tun, tu mahmah, na zi neih ma, nakhempeuh bel hoih lel
kha ding hi. Ahizongin na zi neih khit ciangin, nuntak haksatna
tuamtuam hong lut ding hi. Tua pen no khatlekhat na ki-it
mahmah uhleh na kitheihsiam uh hun ahi hi. Ama’ tungah na
lungkim loh hun ciang, amah nang tungah a lungkim loh hun
ciang, khatlekhat na kitheisiam lai veve uh hi.

45 Tua pen Khazih tawh i kizopzia lampi hi. Mu hia? Amah
tawh i ki-it mahmah ding kisam a, nakhat i nget ciangin, Amah
in hong piak kei leh zong, tua in eite hong kiling sak lo hi. Mu
hia? Mu hia? Banghang? Na hih theih ding lampi khat bek om a,
tua in Ama’ Pasian pianzia ah a kihelte suah ding hi a, tua khit
teh Aman nangma’ tungah tua hong piak lohna ahang na theitel
ding hi. “Ama’ Pasian pianzia ah a kihelte.”

46  Tua ciangin hiah en in, “A hoih lo lunggulhnate hanga a
piang hih leitung siatna tawh kipelh in.” Tua tawh kipelh hi!
Kua tungah cih na mu hia? Pawlpi tungah hi, Khazih sungah
a omte hi a, hih nate tungah a kitawisangte hi. Amahlemah a
kitawisang hilo, ahizongin Khazih in amah tawisang hi.

47 Ka sanggam meltuam pasalte leh numeite tu zingsang hiah
hong paite, hih thu pen nat sak nopna khatpeuh tawh a gen ka
hi kei hi. Ahizongin ni dang kikhopna khat ah, biakbuk sungah
hih thu ka gen ngei hiam cih bel thei keng. Mun tampi ah ka gen

khinzo hi. Civom sanggamnu khat om a, amah in, “Tecipanna,
ahkl teci pang dingin ka nei thei ding hiam?” hong ci hi.

“Hilua, sanggamnu, gen suak in.”

48 Tua nu in, “Pasian minthanna dingin hih tecipanna ka nei
nuam hi.” Tua nu in, “Na thei, ka hih ding bangin ka om kei hi,”
ci-a tua ciangin, “ka hih ding bangin ka om kei hi, ahizongin,”
ci-a, “na khat kician hi, ka hih ngei bangin ka om kei hi.” Mu hia?
Tua nu pen mun khat pan hong pai hi. Amah pen hong khangkhia
khat hi.

49 Tua in sihna pan Nuntakna ah i kantan khitzia i theihna ahi
hi. Eite hong kihotkhiatna dum sung i enkik hi. Mu hia? I hih
nop bangin i hi kei hi; i hih ding kilawm bang nangawn in i hi
kei hi; ahizongin i lungdamna khat om a, i hih ngei zel bangin i
hi nawn kei hi. Tua hi. A lampi ah i om ta hi.

50 “Hih leitung siatna tawh kipelh in.” A hoih lo lunggulhnate
hanga a piang hih leitung siatna tawh kipelh in, tua tungah na
om hi. Tun tua pen—tun tua pen Amah in a gen mi nam hi, hih
nate pen a kipelh mi, mu hia, leitung siatna.

Hih thu hang mahin hihtheihtawp hahkatin na upna
uh hoihna phatna tawh behlap unla hoihna phatna pen
thutheihna tawh;

thutheihna pen pumpi ki-ukzawhna tawh, pumpi ki-
ukzawhna pen thuakzawhna tawh, thuakzawhna pen
biakna lungsim tawh;

biakna lungsim pen sanggam ki-itna tawh, sanggam
ki-itna pen itna tawh, na behlap toto un.

51 Tun Amah in bang hih ding, bangci hih ding cih thei-in
a bawlzia ding eite tungah hong pia khinzo hi. Tun, ka gensa
om bangin, Pasian kiang i naizaw nuama hanciam hi hang. Tua
thu hangin tu zingsang pawlpi’ ading hih thupuak kong teel a,
mite khualzin ding cih ka thei hi. Zan nitak, ka gen a, “Khua
pualam pan hiah mi bangzah na om uh hiam?” Khua pualam
panin percent sawmnih-le-giat bang pha hi. “Hiah tai za khat
bang pan hong pai mi bangzah om hiam?” Banghang, percent
sawmgiat val tham dingin, ka ngaihsun hi. “Hiah tai zanga val
panin hong pai mi bangzah om?” Tai za khat val sangin, tai
zanga gamla panin hong pai mite pen seh thum suah seh khat
dektak pha hi. Ngaihsun un, mite khualzin uh hi. Tua mite pen
biakinn ah a kimu bek dingin hong pai lo uh hi. Tua bang om lo
hi. . .hih mun kimkot ah etlawmna khatpeuh a mu dingin leitung
pualamte hong pai lo uh hi. Amaute khempeuh pen mizawng, a
tualniam mite ahi uh hi. Vanmite choir lasa ding kineih bangin
lapi, pipe organ tumging, leh tawlet maan hoih cihte omlo hi.
Tutna hoih leh zual hoih cih bang na nei kei uh a, haksa mahmah
mawk hi. Tua dingin bel amau hong pai lo uh hi. Ahizongin a
sunglam etlawmna mit in a muh theihloh na khat hangin amau

hong paizaw uh hi. Tua pen Khazih etlawmna hi-a khalam mit
in man thei hi. Tua thu hangin amau hong pai uh hi.

52 Tua ahih manin, biakpiak hun i neih ma nite ah, tatsat lo-in
thungen ing. Singlak ah pai in, ka ip ka pua hi. . . Ka zi kiangah,
“Tu zingsang zulei ka beng ding hi” ka ci hi. Tua ciangin ka ip
sungah laibu leh laikung ka pua hi. Khuavak kicing ka ngah khit
phetin, singkung khat ah kingam kawmin ka tu a, huih siangtho
dikin, hi bangin ka ci hi, “Topa aw, tuni bang hih thei ding ka
hiam? Na tate’ ading kei tungah bang Nong pia ding hiam?”

53 Tua khit teh nakhat a kuang ding bangin, hi danin hong pai
ka sat hi. Ama’ Ompihna hong nai ciangin, a gamla pan nakhat
a za tawh ka kibang a, nakhat hong pai leh kilawm hi. “Nih mun
vei nih in 1i.” Naizaw a, “Nih mun vei nih in li. Nih mun vei nih
in li. Nih mun vei nih in 1i.” Hong pali, pai, pai a, tua dan. Ama’
Ompihna hong nai ahi hi.

54 Nangma deihna zui in, tua hileh tawlkhat khit ciangin
nanglenang tungpan na kisia ding hi. Muhtuam hong tung
a, “Tuabang-tuabang mun khat ah va pai in, tua ciangin
tuabang-tuabang nakhat om hi.” Mu hia? Pasian na lungsim
ah lungngaihna kipan in, leitung pan, leitung pan paikhia-in,
gamlak ah gamdai takin, lungngai in.

5% Tua ciangin Tua hong kipan a, “Khat, khat...” Numbat
khatpeuh, ahkl na khatpeuh, damdam in hong kipana, hong pai
hi ka ci hi. Tua khit teh hong manlang semsem hi. Tualai ah na tu
a, na khutte lamto in, bangmah pau kei in, na khutte huih lakah
lamto lel in. A masapen na theih ding thu in, na hihna buppi pen
kiman ziau hi. Tua khit teh Aman nang tungah hong theihsak
nop thute na mu a, hong pai ding nate zong hong lak hi.

56 Khatveivei tua bang thu hong pian ciangin, tawlkhat sung
kizom a, tua khit teh khawl ziau hi. Muhtuam khat sungah pailo
hi. Tua khit teh LST in tua hong zui hi. Ka laikung ka man a, tua
ahih manin ka mangngilh kei pah hi, tua ciangin ka ciamteh a,
ka gelh hi.

57 Tua ciangin inn ah ka ciah a tua enkik in, ka sin hi. Tua
ciangin khatveivei ka etet hangin bangmah a khiatna omlo ka
sa hi. Tua khit ciangin, tawlkhat khit ah, hiah om hi! Tua hong
tung hi, hong paikik hi. Tua khit teh ki dan laibu no khat ka ngah
a, ka tha neihzah tawh, Aman kei tungah hong gen thute ka gelh
pah hi. Ka lungsim ah, “Topa aw, biakbuk ah paisukin amaute’
tungah ka gen ding hi. Ka. . .‘Hong pai suk in.’ Amaute’ ading
nakhat ka ngah hi.” Tua pen in hong pai hi. Tua bang lian hi.
Aman kei tungah tua hong piak masak mateng, ken ka piakhia
thei kei hi.

58 Tua ahih manin, tua khit teh, hih ciaptehnate ka gelh na mu
uh hi. Tua ciangin hih, ka pankhia masa a, singlak ah, ni khat
hiam ni nih hiam bang hong tun dong ka ngah kei hi.

59 Tun, hih mite pen—pen. . . Peter in gen a, hiah, eite pen Ama’
Pasian pianngei ah a kihelte i hih kul zia ahi hi. Tun, eite khatciat
in Pasian’ cingtaakna sungah i khangcing sawm hi.

60  Tun, Ciaptehna Sagihte tawh i pai khit ciangin, tua khit teh,
Ciaptehna Sagihna awging hun ah, ahkl kiphel sak ding. . . Hihi,
ciaptehna khat pen bang hiam cih i thei a, Ciaptehna Sagihte
a phelkhia ding, ministry a phelkhia ding ahi hi. Tua ciangin
gamlim tungah i mu ding hi. Thupuak khat phelkhia, a kiciamteh
nakhat kiphel sak ding hi.

61 Nung Nipini nitak, “Tawhtang” cih thu ka gen hi. Tua
ciangin tawhtang pen upna hi. Upna in tawhtang len a, tua
ciangin tawhtang pen LST hi. Tua ciangin Khazih pen Kongpi
hi. Mu hia? Tua ahih manin upna in Pasian’ Laibu pan kongkhak
paatta la a Pasian hoihna leh minthannate hongkhia a, Ama’
mite tungah mukhia sak hi. Mu hia? Tua ahih manin, tua pen,
upna in Khazih in a mite tungah a kihongkhia tawhtang hi; tua
hongkhia hi, tua hong laak hi.

62 Tua ahih manin, tuni, eite in tua tawhtang pen mah i lak
sawm ding a, Pasian’ cingtaakna sungah a siangtho Christian
khat suah nading lampi hongkhia sak hi, tua, a nungta Pasian a
ten nadingin a nungta Biakbuk khat a suah nading hi.

63 Phawk un, Pasian Amahmah lampi thum in hong kilaak hi.
Hun masa ah, Amah in Amahmah Mei Khuampi tawh hong
kilaak a, Pasian hihna tawh kisam hi. Tua khit teh Pasian pen,
Zeisu Khazih kici, hih pumpi hong bawl in, Amah in pumpi
khat lamin hong kithei sak hi. A thumna ah, tua pumpi sihna
tungtawnin, Amah in a ten theih nading Pawlpi khat siangtho
sak hi. Tua pen Pasian eite tungah; eite tawh Pasian; eite sungah
Pasian; tua Pasian mah hi.

64  Tuyathuhangin Pa, Tapa, KST kici hi. Tua pen Pasiante thum
kici lo a; thum kigawm Pasian khat ahi hi. Amaute in Nicene
Council ah tua ngaihsutna bek mah nei uh a, eite in hiah a vekpi
kisia sak gawp hi hang, ahi hia? Tua hi. Tua pen pasiante thum
hilo hi. Mite in Zeisu in Pa tungah a hopihzia, leh Amah le Pa
pen Pumkhat cih pen theitel zo lo mawk uh hi. Tua a vekpi om
hi. Hilua, tua hong kilang hi. Hilua. Mu hia? Tua pen Pasiante
thum hilo hi. Dinmun Thum! Thumgawm. . .

65  Tuabang hiam? Pasian pen Ama’ piansakna ah hong tuaksuk
hi. Pasian pen a kibiak ding deih hi. Pasian cih kammal pen
“biakpiakna tupna hi.” Tua ciangin Pasian in Ama’ mite dinmun
hong bawlphat sawm a, tua ahih manin Amah in tua mite a
piansakna thu hangin amaute tungpan ngahkik thei hi. Amah
in nang pen Pasian’ tapa leh tanu khat simloh bangmah dangin
hong bawl ngeilo hi. Tua thu na theih khialh leh, Pasian’ tapa
leh tanu khat hihna pan, ciaptehna na khah suah khinta hi.

66 Tua ciangin “kha lo,” m-a-w-h-n-a cih kammal a khiatna
in “ciaptehna kha lo,” a ngimna kha lo cihna hi. Tua khit teh,

Muitumna khat ka kap ding leh, pi za-le-sawmnga khawng
panin, ka kap a; ka thau tawh tua kap in, tua ciangin ka kha
kei a, letmat 1i hiam nga hiam kipelh hi, tua bang piang hiam?
Ka thau in a hoih bek dingin bawlphat ding kisam hi. Khialhna
khat om hi. Tua mah bangin Pasian upna ka khah suah leh,
Christian khat hihna ka khah suah leh. . .Pasian in nang pen
hiah Christian khat ahi dingin hong koih hi. A pang khat na tun
leh, hong paikik inla bawlpha in. Nang hong bawlpha ding na
khat bek om a, tua in Pasian’ Laibu hi. Pasian’ Laibu sunga KST,
nang hong bawlpha a, muituumna ah maantakin hong heikik hi.
Tua hi.

67 Tun, Ama’ Kammal i sin ta ding hi. Stephen gen bangin,
Sawltak 7 ah, tua zong. . . Tua simkhawm ni. (Tun i gen ding a,
Pasian’ Biakbuk tawh kisai i gen ding hi.) Tun, Stephen in ah. ..
(A nungta Pasian ii a nungta Biakbuk khat hong hi ding hi.)
Stephen inah, Sawltak a lian Tth ah ci hi, ka um hi. . .Sawltak
7 ah, a neu 44th pan kipan lehang:

A muhsa bang tektek in a lam nadingin Pasian in
Moses a sawlna tawh kizui in, a kilam tecipanna
biakbuuk, i pu i pate in gamlak ah a nei uh hi.

Tua biakbuuk a sangsawn i pute i pate le Joshua in
amaute mai pana Pasian in a hawlkhiatsak Gentilete
leitang ah tua biakbuuk lutpih uh a, tua gam ah David
hun dongin a om hi.

David in Pasian maipha ngah a, Jacob Pasian teen
nading biakbuuk khat a lam theih nadingin Pasian
kiangah a ngen hi.

Ahih hangin Pasian biakinn pen Solomon in a lam zaw
hi.

Ahi zongin, kamsangpa gensa bangin Sangbel Pasian
in khut tawh kibawl biakinn sunga teeng ahi kei a,

Topa in: vantung ka tokhom hi a, Leitung ka
khengakna ahi hi. Keima aa dingin bang inn hong
lamsak in, Koi munah tawlnga ding ka hi hiam?

68 Tu-in...Tun, “biakbuk,” pen, hihi, i tawlngak nading mun
khat hi, tun, thaksuahna get ding, cihte pawl, ihmutna pan
tawlngakna cih dan, ahkl tuate pawl. Tun, Hebrews 10, a neu
5th ah, Paul in hong gen hi.

Tua ahih manin Khazih leitung ah hong pai lai
in amah in, Gangawh biakpiakna ...(Tua in Khazih
hi.)...Gangawh biakpiakna leh nate tawh biakna na
deih kei hi. Ahi zongin keima aa dingin, Pumpi khat
nong bawlkholhsak zo hi.

69  Tu-in Biakbuk i cih bang hiam? Pumpi khat, Pumpi khat
sungah hong teeng Pasian.

70 Pasian khatvei, a sangna mun pan, mualtung ah Amah hong
paisuk hi, bawngpi ahi a—ahkl. bawngtalno khat nangawn in tua
mual a lawnkhak leh, amah a sih kul hi. Pasian pen siangtho hi.

"l Zan nitak, tua Vanmite in Amaute’ maitangte seel uh hi. A
Siangtho Seraphim-te in a maitang siangtho uh tawh, mawhna
nangawn bang hiam cih theilo uh a, tua ciangin Amaute in
Amau’ maitang pen Pasian’ Ompihna sungah a seel uh kul hi;
A khe uh zong kiniamkhiatna tawh tuam uh hi.

72 Tun, a siangtho Pasian in mawhna pen a mu lo-in om theilo
hi, tua ahih manin Pasian omna mun mualtung pen bangmah in
lawng theilo hi.

73 Tua khit teh Pasian pen eite lakah, Zeisu Khazih lim, Ama’
Tapa, Ama’ piansakna sungah hong suakin hong teeng hi. Tua
khit teh tua Tapa in Ama’ nuntakna hong pia a, Pasian’ Sisan
Cell pen kitam a, tua Sisan panin Nuntakna eite tungah hong
pai thei hi.

" Tua Sisan tungtawnin eite kisiangsak hi. Tu-in i sisan, i
nuntakna, nulepa lunggulhna tungtawnin hong pai hi a, leitung
ahinuntakna piang hi. Zeisu Khazih Sisan in eite hong siangsak
a, 1 pianngei hong khel a, eite tungah KST hong sawlna tawh
hong siangtho sak hi; tua khit teh eite pen Pasian’ pianngei
sungah i suak a, Pasian omna mun ah i suak hi. Zeisu in, “Tua ni
ciangin keimah in Pa sungah omin Kei sungah Pa a omlam; note
sungah Kei omin, Kei sungah note na om lam uh na thei ding uh
hi.”” Mu hia?

7  Pasian in Ama’ Pawlpi a khelzia mu un. Pawlpi pen tun
Khazih mun ah hong om a, Ama’ nasepna sem suak hi. “Kei
hong um mi in Keima nasep teng mah a sem ding hi. Ahihhang
tawlkhat khit ciangin, leitung in Kei hong mu nawn lo ding a;
ahizongin note in Kei nong mu ding uh hi, ahangin note tawh
kong omkhawm ding a, leitung bei dongin Kong ompih ding hi.”
Mu hia? Tuah om hi, Ama’ nasepna zom suak hi.

6 Tun, Pasian, ahkl LST in hiah ci hi. Stephen in Solomon
biakinnpi lamna thu a genna ah, “Sangpenpa in khut tawh kilam
biakinnpite sungah a teeng kei hi. ‘Ahangin Vantung pen Ka
Tokhom hi a, leitung pen Ka khe ngakna hi. Ka tawlngakna
mun koi ah om hiam?’ ‘Ahizongin Pumpi khat Kei ading Nong
bawlkhol sak hi.”” Amen. Tuah na om hi.

" “Pumpi khat Kei ading Nong bawlkhol sak hi.” Pasian
in mihing’ pum sungah teengin, Amahmah tua Hihna sungah
kilehtaan hi. A kicing biakpiakna! Eite sungah Pasian, Ama’
Biakbuk, Pasian hong kilatna. Oh, hiah khualumna pan, huih
ngah lo dektak phial liangin bangci om theih mawk i hi hiam.
Ciamteh un, tua, Pasian in a tawntungin, hun khempeuh ah,
mihing sungah Amahmah hong lehtaan hi.

78 Tua pen Moses sunga om Pasian hi. Amah en un, makai khat
in suak hi; Khazih. Tua a suah hun in naupangte bawlsiatna

thuak uh a, amah zong uh hi; tua mah bangin Khazih zong ahi
hi. Tua ciangin amah pen—amah pen tua hun in kihonkhia hi;
tua mah bangin Khazih zong hi. Amah pen thukham-piapa khat
hi; tua mah bangin Khazih zong hi. Moses, ni sawmli sung kahto
a, thupiakte ngah hi, tua ciangin hong paisuk hi. Khazih zong
gamlak ah, ni sawmli sung om a, tua khit teh hong kilehkik hi,
tua ciangin, “Hun lui ah tua thute na za khinzo uh hi, ‘Ang na
kawm kei ding uh hi’ Ahizongin, note tungah kong gen inah,
mi khatpeuh in numei khat a lungsim ah, mawhpih nopna tawh
a et leh, tua mi tawh amah a mawh khinzo hi.” Mu hia? Hih a
kilamdang nate khempeuh, tua, Pasian Amahmah lehtaan hi.

79 Joseph en un, tua a sanggam hon lakah a suak khami
tangvalno khat hi. Tuate khempeuh hoih kim uh a, tanglai
pupate ahi uh hi. Ahizongin, Joseph hong pai ciangin, amah bel
tuampian hi. Amah in muhtuam mu thei a, mang a khiatna let
hi, tua ciangin amah pen tua thu hangin a sanggamte in mudah
uh hi. Pasian in leitung ah tua a sem dingin amah a koihna nasep
hangin, a sanggamte in amah mudah mawk uh hi. Mu hia? Tua
ciangin tua in singlamteh kawk hi. Tua ciangin, en un, amah pen
a sanggamte in, ngun tang sawmthum dektak tawh zuak uh hi.
Dum sungah khia uh a, a si dingin, a sanggamte in bawl uh hi.
Tua dum sungpan lakhia to uh a, tua ciangin Pharaoh’ taklam
khut ah tu hi. Tua ciangin Pharaoh kiangah, tua hun a leitung
a ukpa kiangah kuamah pai theilo uh hi, Pharoah kiangah a
pai nuam peuhmah, Joseph tungtawn bekin pai thei hi. Pasian
kiang a zuan nuam mi peuhmah zong, Khazih tungtawn bekin
pai thei hi. Tua ciangin Joseph in kumpi inn a nusiat ciangin, a
paikhiat ma, pengkung kitum hi, ama’ mai ah kamtaite taikhol
uh a, “Khukdin un! Joseph hong pai ta ding hi!” Koikoi ah na
om zongin, ahkl. bangbang na sem zongin, na nasep pen bangzah
ciangdong a thupi phial zongin phamawh lo hi; Joseph hong tun
dong na khukdin kul mawk hi.

80 Tuya ciangin pengkul kitum a, tunite khat ah zong, khuk
khempeuh khukdin in lei khempeuh in pulak ding uh hi. Khazih,
i Joseph, in Minthanna nusia dinga hong pai ciangin, na nasepna
pen thupi nawnlo ding hi. Khuk khempeuh khukdin ding uh a,
Amah pen Pasian’ Tapa hi ci-in pulak khia ding uh hi. Tua hi.

81 Oh, David sungah zong Amah i mu hi! David, a kinolh
kumpipa khat, a tokhom pan kihawlkhia a, a sanggamte mah
in, ama’ tapa mah, Olives Mual tungah tu a, amah a kahtoh
ciangin, tua Olives Mual dawn ah, Jerusalem gal et kawmin kiko
a; ahangin ama’ mite mahmah om uh a, tua mite pen amah in
a nasep leh Pasian pan a hilh mite ahi uh hi, tua ciangin a
mite mahmah in amah hawlkhia uh a, do uh a, ciamnuih bawlin
mawhsak uh hi, tua ciangin amah mualtung ah kahto in kinial
hi. Oh, tua pen Pasian’ Tapa dinmun, kum zagiat khit teh hong
kituak lian mawk e; a kinolh Kumpipa, Ama’ mite mahmah
lakah, mualtung ah tu a tua ciangin Jerusalem ading kiko a, a

kinial Kumpipa khat bangin om hi.

82 Tua bang hiam? Pasian in Khazih a lehtaankik kawmin, tua
kamsangte lakah Amahmah hong kilehtaankik hi.

8 Tua khit teh Pasian kicinna ahi Khat hong pai hi. Tua pen
eite lakah om Pasian hi.

8 Tua ciangin tua hun a kipan, Amah in Ama’ Pawlpi sungah
Amahmah, hih Calvary lamah hong lehtaankik hi. Tua ahih
manin, na mu, eite in hih tenna mun, a nungta Pasian’ Biakbuk
ah i tun sawm hi. Tu-in mi pawlkhat om hi. . .

8 Hiah i ciamteh a, amah in, “A masa upna i nei hi, hoihna
phatna, thutheihna, pumpi ki-ukzawhna, thuakzawhna, hoihna
ahkl. biakna lungsim, tua ciangin sanggam ki-itna.” Hoih ei.
Sanggam kikhualna, tua khit teh itna behlap in. Hih thu kong
simkik nuam hi, tua hileh kician takin na thei ding uh hi. Tu-in
a neu 5th pan i kipan ding hi.

Hih thu hang mahin hihtheihtawp hahkatin na upna
uh hoihna phatna tawh behlap unla hoihna phatna pen
thutheihna tawh;

thutheihna pen pumpi ki-ukzawhna tawh, pumpi ki-
ukzawhna pen thuakzawhna tawh, thuakzawhna pen
biakna lungsim tawh;

biakna lungsim pen sanggam ki-itna tawh, sanggam
ki-itna pen itna tawh, na behlap toto un.

Ahang pen hihte no’ a suaksakin na khansak uhleh
tuate in note a thadah, kimanna neilo na hihloh
nadingun hong kem ding a, i Topa Zeisu Khazih theihna
cingtaak hong neisak ding hi.

8 Tu-in, Peter in hiah eite’ adingin nakhat hong gelhkhiat sak
hi, tualai bangci tun ding cih.

87 Tun hih thu ka gen nuam hi, tua, hih hoihna phatna,
thutheihna, pilna, thuakzawhna, cihte pawl, a nei pawlkhat om
uh a, Christian dingin bel kipulak ngeilo uh hi. Tun eite in. . .
Nipi sang bangin i hilh hi. Tua pen maan hi. Hih a khen a nei
mi pawlkhat om hi, tua Christian hi dingin kineihkhem lo uh hi.
Ahizongin tua pen bel. . . Tua in bangmah hih lo ding hi. Tua pen
vasa vom khat in a khate lakah utong pa khat ii multe koihin
amah pen utong khat bangin a kineih sawm tawh kibang hi.
Amahlemah minsia lel hi. Vasa vom khat bangin om suak leh
hoihzaw hi. Mu hia? Christian khat suak lopi hih nate a sep sawm
ciangin, amah pen a mun pan a paikhia hi lel hi.

8 Tua pen theikung khat in apple a gah khiat sawm tawh
kibang hi. Tua bang hi thei lo hi, mu hia, singkung khat ahih
zenzen hang. Ahizongin tua in apple gahte piangkhia sak theilo
hi.

89 Laa khat in tuumul piankhiat sak sawm, tuumul khat, ahkl.,
amah pen laa khat hi a, tuu khat suah sawm mawk hi. Na mu,
amah in tuumul piangkhia sak theilo hi. Aman hih theilo hi.
Tuumul pen tuu khat adingin letsong khat hi a, laa khat ading
hilo hi. Amah pen tuu khat bangin gamtat sawm a, ahizongin
amah pen laa khat hilai hi. Mu hia? Tua ahih manin, amah in ci
a, “Tuu khat bangin ka ne thei hi. Tuu khat bangin hih ka sem
thei hi.” Bangbang na hih thei a, tuumul neih nadingin tuu khat
na suah sawm zongin phamawh lo hi.

9 Hiah minute khat khawl pak nuam ing. Tuute in tuumul
bawlkhia lo hi. Amah in tuumul nei hi banghang hiam cihleh
amah pen tuu khat hi. Mi tampite in hih bangin gen sawm uh
hi, “Ka hoih sawm hi. Hih ka sep sawm hi.” Bangmah bawlkhia
lo hi. Hilo, na hih zo kei hi. Tuu khat in hih lo hi, kidong lo a,
tuumul a bawlkhia dingin kilamen 1o hi. Tua in tuumul piangsak
hi, tua bangin hih hi banghang hiam cihleh tua pen tuu khat hi.

91 Christian khat na hih ciangin, Kha gah na gahkhia lel hi. Na
bawlkhia kei hi—na hih kei hi. Na bawl sawm kei ding hi. Na
hanciam a...Na hihlohna khat bangin hih sawm ken. Na hih
ding bangin na suak lel hi, tua khit ciangin amahlemah in om lel
hi. Mite in hih bangin a cih na za ngei hiam, “Kong gen ding hi.
Kei. . .Ken pawlpi ka zom hi. Hih zuaukhemna ka nusiat takpi
ding hoih hi”? Tu-in na khat na bawlkhiat sawm leuleu hi. Na
hih thei kei hi, tua ahih manin hanciam nading kisam lo hi, laa
khat in amahlemah tuumul a neih sawm hangin bangmah hilo
hi. Aman hih theilo hi.

92 Ahkl., musa ne khat in vakhu kang khat tawh an nek sawm a,
musa ne khat in—musa ne khat in vakhu kang khat suah sawm
hi. Mupi khat in tualai ah omin, “Na thei, kei pen vakhu kang
khat ka hi,” a cih na ngaihsun thei hiam, tua ciangin ama’ tungah
khamulte tawm koihin, tua ciangin, “Mu hia, kei pen...” Mu
hia? Amah pen a pualam meel bek hi lel ding hi. Tua pen mi
khat in ama’ hihlohna khat ahi bangin kipulak cihna hi. Mu hia,
na hih thei kei hi.

93 Hibangin na ci thei kei hi, “Tun en in, kei pen hoihna phatna
anei ding ka hi a, tua ahih manin ka nei ding hi. biakna lungsim
a nei bangin a nungta ding ka hi hi, tua ahih manin tua ka nei
ding hi.” Banghang, tua khamulte a koih sawm bek na hi lel hi.
Na phakna ciangah tuate a om hangin, vasa hilopi khat tungah
tua multe na koih thei kei hi. Mu hia? Tua in bangmah sem lo ding
hi. Tua in tua vasa pen a kineih khem khat hi cih hong lak bek hi.
Mu hia? Mupi khat in vakhu kang’ multe lak sawm dingin, tua
ciangin, “Hiah en in, mu hia, kei pen vakhu kang khat ka hi hi”
ci thei dingin na um hiam? Mu hia? Banghang, amah pen mupi
khat cih i thei ciat hi. Mu hia? Mu hia? Tua hi. Amah pen mupi
khat hi cih i gen thei lel hi.

94  Tuamah bangin, Christian hihna pen bawlkhiat sawm mawk

hi. Na hih thei kei hi. Na hih ding a masapen inah, suahkik ding
cih hi. Na kikhel kul hi. Mu hia? Tua ciangin na kikhel ciangin,
nang pen piansakna thak khat na hi hi. Tun na dik hi, tun. Mu
hia? Tun tua multe tawh kisai na patauh kul 1o hi, amahlemah
in hong piang lel ding hi, na suahkik tak ciangin. Hi hi, sia.

9 Ka gensa zel tawh kibang hi. Vok khat pen, nakpi takin sawp
siang dingin tua leh ama’ tungah puan hoih mahmah khat silh
sak ding, ahkl. nitak annekna pawi ah pasal silh puantung silh
khat guan ding, tua ci ni, tua bangin koih lecin; amah pen buan
nawi lakah hong bualkik lel ding hi. Banghang hiam cihleh, na
mu, bangmah hoih tuam lo ding hi. Amah pen vok tal khat hi.
Tua pen ama’ pianngei hi. Buan lak ah om pen ama’ pianzia
hi. Ama’ pianzia na khel kul a, tua ciangin (amah) tua a dangte
khempeuh leh amahlemah hong lem lel ding hi.

9 Tun, ciamteh un. Na suahkik kul hi, tua hi, kikhel in.
Kikhelna khat a om kul hi.

97 Nang in ah, “Siapa Branham aw, hih numei pen hiah om hi,
banghang, amah in khialhna bawl ngeilo hi. Amah pen numei
hoih khat hi. Ahkl, hih tuabang-tuabang pasal khat om hi, amah
pen mi hoih khat hi. Amah in na khatpeuh sem ngeilo hi. Aman
mi khatpeuh na sak ngeilo hi cih na thei hi.” Tua in a kisam khat
cihnopna hilo hi. Amah pen veng hoih khat zong suak thei hi,
ahizongin a suahkik mateng amah pen Christian khat hilo hi.

98  Zeisu inah, “Mi khat a suahkik kei leh,” John 3 ah ci hi,
tua, “Kumpigam a mu thei kei ding hi.” Tun, tua inah, mu hia,
“theitel” cihnopna hi.

9% Na khatpeuh na en hi, tua ciangin, “Tua ka mu kei hi” na ci
hi. A theitel lo cihna na hi hi.

100 Mi khat in banghang mite kiko uh hiam cih theitel zolo hi.
Mi khat in banghang mihing’ paulelai in khel dingin amah in pau
tuamtuam pau ding cih theitel zolo hi. Pianngei mipa in Pasian
minthanna pen bangci dan hiam cih mihing’ mit tawh mu theilo
hi, tua ciangin amah in muhtuam mu dingin tua bang nate va
gen ding, tua ciangin bang hih ding cihte; hong piang ding thute
amaute tungah gen dingin, hong piang ding thute bawlpha ding,
Topa in zan nitak i gensa om bangin eite’ ading a sepna tawh
kibang hi. Mu hia? Mu hia? Pianngei lungsim in tua kantel sawm
hi. “Aman bang hih hiam? Ahkl, aman a bang nam ciamnuih zang
hiam? Mipite lungsim a theih nadingin bang khemna nei hiam?”
Mi khat pau lamdangte a pau muhna pen, amaute in. . . mi khat
in a khiatna genin Pumpi member khat tungah tua bangin genin,
amau bang hih lo ding cihte va pulak hi. Mu hia? Mu hia? Amaute
in ciamnuih nam pawlkhat hi cih ngaihsun uh hi. “Tuate kikal
ah hong piang ding khat om hi.”

101 Amau tua mipa a suahkik mateng theitel zolo uh hi. Tua khit
teh, amah a suahkik ciangin, amah pen kilawmtatna lampi ah
om ta hi, banghang hiam cihleh amah pen piansakna thak hita

hi. Tua muanmawhna lui, amah in a neih gamtatzia hoihlo cihte
si hi. Tu-in, amah pen piansakna thak ahi hi. Tua ahih manin,
na mu, ama’ tungah bangmah a behlap kul lo hi, tun, banghang
hiam cihleh tua pen amahlemah in kibehlap ziau lel ding hi.

102 Ciamteh un, na suahkik pelmawh kul hi. Tua ciangin na
suahkik ciangin, upna neihna om lopi na suakkik thei kei hi.
Tua hi. Tua ahih manin, na mu, hiah ka hilhcianna lim tungah,
a bulpi penpen ka nei a, upna pen tuate khempeuh ii bulpi hi.
“Ahangin upna lo tawh Pasian lungkim sak nading piang theilo
hi. Pasian kiang a zuan mi in Amah om takpi hi cih a up kul a,
Amah lawptakin a zong mite tungah Thaman a piapa hi.” Mu
hia? Amah ahih kul hi. Tua ciangin LST um pha lo khat na hih
ciangin, Thu pen maan hi cih a um pha lo khat na hih ciangin,
tua na up masak mateng bel na nungtolh kha mai ding hi.

103 Mawhna i cih bang hiam? Uplohna. Mihing a uk na nih bek
om hi. Muanmawhna ahkl. upna, khat ahkl. a dang khat. Tua na
neih khat zawzaw in na nuntakna ah thunei hi. Tua pen upna
bangzah ciangin nei na hiam, bangzah ciangin a sang ah lengto
zo na hiam cih tungah kinga hi.

104 Ahjzongin, a masa in, upna a om kul hi. Tua a bulpi ah
tawlkhat ka khawl nuam hi. Tu-in, upna pen na up pelmawh
ding thu ahi hi. Upnaicih pen. .. “Upna penilamet nate tungah
lungmuanna hi.” Tua hi, upna na neih ciangin tua na nei hi,
banghang hiam cihleh upna sungah tua hong kilaak hi. “Upna
i cih pen i lamet nate tungah lungmuanna hi,” Hebrews 11, mu
hia, “telcianna teci.” Tua bang hiam? Telcianna teci khat i cih
pen bang nam hiam? A siangtho telcianna teci khat hi.

105 Tya ahih ciangin, “Siapa Branham aw, Pasian pen a
Damsakpa khat hi cih ka um hi,” na cih ciangin hi. Tua na up
leh, Amah pen na Damsakpa khat in na sang hi, tua pen zuau
hilo, ahizongin Ama’ liammate tawh na khalam damna na ngah
hi, tua panin bangmah in nang hong hei ding om lo hi. Tua in
veng sak hi. Tu-in lametna na nei kha ding a, hih hemkhia kha
ding tua ciangin tua hemkhia kha lel ding hi. Ahizongin upna na
neih ciangin, na thei hia, banghang hiam cihleh tua pen telcianna
teci hi. Tua na ngah khinzo hi. Kei pen. ..

106 Mi bangzah in, kua teng in, Oral Roberts tu zingsang, tu
zingsang Oral Roberts thugenna za na hi uh hiam? Ama’ thugen
khat ka—ka za hi ahkl upna thu tawh kisai, hotkhiatna pen,
upna thungetna ngen a, hotkhiat ding thu hi. Amah in, “Radio
lawnna tawh na kizopna bawl in, na khat na lawnna khat na
kizopna bawl in, tua pen. . .” Mipa in tua hih hi, tua ahih manin
tua in mite tungah a khut uh a koih theih nadingin piangsak hi.
Nakhat, na ci hi, “Tun ka ngah hi, b’am hiam cihleh ka radio ka
lawn nadingin aman kei hong gen hi. Ka ngah hi.” Mu hia? Tu-in,
tua pen hoih hi. Ahizongin, tu-in, upna taktak in tua bang lawn
ding kul tuan lo hi. Tu-in, Sanggampa Oral a mawhsak ka hi

tuan kei hi. Aman nasep lianpi khat sem hi, biakna mi hi, Oral
Roberts thu tampi ka ngaihsun takpi hi. Tua bangte i neih loh
pen sia mahmah hi.

107 Ahizongin ka gen sawm thu pen, tua—tua, upna in bangmah
kisam lo hi. Mu hia? Upna in Pasian’ Kammal um hi. Ahangin
upna pen “lawnna” pan hong pai maw? Hilo. “Upna pen zakna
pan, Pasian’ Thu zakna pan hi.” Tua in siikkip khia hi. Tuah om
hi. Mu hia? Tua ciangin upna, a kigen mah bangin, kigamlatna
neilo hi. Upna pen hiah om hi. Upna hiah om hi. Tu-in mi
khatpeuh a om tawh kibang. . .

108 Tua naungek no, ni dang. Tua a nupi Sanggamnu Kidd leh
tua mite in a gen nu tawh kisai, tua naungek gilzang pusuak khia
pen, a tawvang kihong lo a, an pai nading om lo hi. Tu-in, hih
numei in Sanggamnu Kidd leh tua mite teci pang za hi, aman
zong tua naungek ading thunget sak dingin um hi. Tu-in, mu
hia, Pasian in eite tungah mite hong pia hi. . .

109 Eite pawlkhat in Pasian tawh kituah khakna i nei hi, tua
ahih manin—tua ahih manin Pasian pen hiah hong pai a, tua
pen, Siapa Neville tungah a pau pih bang ahkl. mi khatpeuh na
theihsak tawh kibang hi. Tua ciangin khat veivei tua mite in eite’
ading thu kong nget sak nadingin i ngen hi. Tua pen i hih ding
thu hi. Tua khit teh numei ahi a pasal ahi zongin upna nei-in eite’
ading thu kong ngetsak peuhpeuh, Pasian a hopih hi a, i upna in
hong len hi. Tua in kiptakin len hi. Tua in vengsak hi.

110 Hiah. Roman in Zeisu tawh kimu dingin pai hi. Tua ciangin
amah in, “Ka inn nuai ah Nong pai nadingin ka kilawm kei
hi. Ka—ka kilawm kei hi. Kicing lo hi ing. Tua ciangin ka—
ka kicing kei hi. . .Tua lampi ah keimahmah bangmah hi keng.
Ahizongin,” ci a, “ka tapa a ci na mahmah hi. Nang in Kammal
khat pulak ziau lecin, mu hia, ka tapa nungta ding hi.”

111 Tya bang hiam? Kigamlatna in kilamdanna piangsak lo hi.
Mu hia? Banghang hiam cihleh, Pasian pen mun khempeuh ah
om hi. Pasian in hih theih loh neilo hi. Tua ciangin Pasian mun
khempeuh ah om hi, vangliatna tawh kidimna tualai om hi.
Pasian, mun khempeuh ah omna, in Pasian pen mun khempeuh
ah om sak hi. Mu hia? Pasian pen Germany gam ah a liat mah
bangin, Switzerland, Africa, tu mahmah in, Amah pen ahihna
kibang hi. Oh! Tuah na om hi.

112 Tua ahih manin amah in, “Ka inn sungah Nong pai nadingin
ka kilawm kei hi. Thu genziau lel in.” Tua pen bang hiam? Tua
pen Roman’ upna hi. Aman um hi.

Tua ciangin Zeisu in, “Na lampi ah pai in. Na tapa nungta
ding hi.”
113 Tuya ciangin amah pai a, ni-nih khualzinna paisuak hi. Tua
ciangin a zingciang, inn a tun ma, ama’ nasemte pawlkhat tawh
amah kimu hi. Tua ciangin amaute in, “Na tapa nungta hi” ci uh
hi.

114 Tya ciangin Roman pen nakpi takin lawpin lungdam a, amah
in, “Amah bang hun in hoihkik ahi hiam? Bang hun lian hiam?”

Amah in, “Nai sawmlekhat pawl in, amah hong hoihkik hi”
ci-in dawngkik hi.
115 Tya ciangin Roman thei pah lian a tua hun pen Zeisu in, “Na
tapanungta ding hi,” a cih hun leh aman a up laitak ahi hi. Amen.

116 Na khempeuh thei, mun khempeuh ah om, na khempeuh hih
thei, mong neilo, tua pen Pasian hi. Tua ahih manin, amaute in
phone a sap uh ciangin, “Thungen in!” Tua in kizom hi! Na upna
in Pasian kiang tun hi. Tua Pasian kiang a tun thungetna, tualai
ah hong omkhawm hi. Thungetna! Upna in hiah pan hiah ah khel
hi. Tua in hong gawmkhawm hi.

117 “Thu paukhia in. Na hih ding ka ut pen in Thu paukhia in,
tua hileh na khempeuh hoih ding hi.” Mu hia, Amah tualai ah
a om kul lo hi. “Thu paukhia ziau in.” Banghang? Pasian pen
mun khempeuh ah om hi. Amah pen vangliatna tawh kidim hi.
Amah pen leitung dawn ah a om mah bangin leitung nuai ah
zong vangliatna a nei Pa mah ahi hi. Amah pen Pasian hi. “Na
hih ding khat bek om hi tua pen Thu paukhia ziau in,” ci hi.

118 Tua ciangin, tu-in, upna in a dang teng sem hi. Upna in
a dang teng sem hi. Tua ahih manin a bulpi dingin upna na
neih pelmawh kul hi. Christian hihna khempeuh, na hihna
khempeuh, na hih ding khempeuh, Thu sungah upna tungah
kinga hi. Tua thu hangin Thu ka um hi. Mu hia?

119 Bangmah tungah ka upna ka koih thei kei hi. Pawlpi tungah
tua a koih hi leng, tua pawlpi tung pen: Catholic, Lutheran,
Methodist, Baptist, Pentecostals ahi diam? Koi ah tua ka koih
ding hiam? Ka thei kei hi. Tuate khempeuh pen hong buaihuai
gawp a, a vekpi in hong kisia gawp mang hi.

120 Ahizongin ka upna pen Ama’ Thu sungah ka koih ciangin,
tua pen siikkip khia hi. Kuamah in Tua a khiatna let 1o hi. Hiah
Tua om hi, TUA CI-IN TOPA IN CI HI. Tua khit ciangin Tua ka
um hi. Tualai ah a bulpi om hi.

121 Sjavuan hoih khat hiah khuapi sungah, amah pen ka lawmpa
khat hi a, Doctor Sam Adair hi. Ko pen neu lawm ka hi uh hi.
Sam pen na vekpi un na thei ciat uh hi. Tua ciangin aman kei
hong hopih a, aman, “Bill. . .” Tua muhtuam khit nungah, aman
a mun ding a lam nading mun gen a, tua pen bangci dan hiam.
Tu-in tualai ah pai inla, ama’ kiangah tua pen maan lo hiam cih
dong in. Tua a pian ma kum nih hiam kum thum hiam lai-in, tua
koiah piang ding hiam cih gen hi. Ken zong, “Tua khuapi khakna
na la dektak ding hi” ka ci hi. Tua ciangin amah leh tua kikal ah
na khat bek om hi, tua pen inn luite a hoihin a dinkiksakna mun
hi. Doctor Adair in tua a dangte nei hi, leh zatui zuakpa. Tua
hi. Doctor Adair in tua bang lianin hih hi. Tua mun pen, amah
in, “Kum sawmnih-le-nga bang tua kilawng thei lo hi. Tua pen
phaitam ah om hi.”

122 Ken, “Doctor aw, Topa in tua pen nangma tungah hong pia
hi, na kiniamkhiatna hang hi.”

Aman, “Kei pen ka hoih kei hi.”

123 Ken zong, “Nang pen sumkuang khat na hi. A pualam ah
sumkuangbu na nei a, na lawmte en lecin, ahizongin a sunglam
pen nangmah taktak na hi hi. Tua sumkuangbu panin hong
paikhia in.” Tua ciangin ken, “Pasian in tua pen nangma tungah
hong pia hi.”

124 Amah in, “Nang kong muanglah kei hi, Billy, ahizongin tua
bel ka muanglah ding hi.”

Ken zong, “Na zum ah pai in.” Tua ciangin amah zong
paikhia hi.
125 A zingciang, aman kei hong sam a, “Ka si dektak hi” hong ci
hi.

126 Ken, “Bang cina hia?” Tua pen July kim hi. Ken zong, “Bang
ci na hia, Doc?”

127 Tya ciangin, “Tua mun ka lei khinzo hi, Billy. Amau zan
nitak Boston ah amau kikhopna khat nei uh a, tua ciangin tu
zingsang ken a mun ka lei khinzo hi.”

Tua leh, “Kong gen hi.”

128 Khatvei ni tualai ah pai-in, amah ka hopih a, ka maitang ah
thau puakkham hi. Aman, “Hiah hong pai mihing tul khat bang
tungah a gen bangin ka kingaihsun hi” ci hi. Tua bang hiam? Tu-
in, Pasian in na khatpeuh a gen ciangin, tua hong piang ding hi.

129 Zan nitak lawmte pawlkhat hong paitum uh hi. Amau tua
sazuk in a kii pen letmat sawmli-le-nih nei a, tua ciangin a
lauhuai ngun-mel vompi tawh kisai za uh hi. Inn ah mi bangzah
hong pai-in tua mu nuam hiam cih ka thei kei hi. Ken, “Hiah a
tehna om hi. A kii en un” ka ci hi. Tua hong pian ma aman za
khin hi. Mu hia? Banghang? Pasian in na khatpeuh a gen ciangin,
tua hong pian kul hi. Tua thu hangin kinga hi.

130 Tu-in, hiah hotkhiatna geelna om hi. Tua khit ciangin Ama’
muhtuam pen kicing takin hong pian leh, amau a cih bang lian
un, hih pawlpi in tua maan hi cih thei hi, tua khit teh Ama’ Thu
tawh kisai e bangci? Mu hia? Tua pen muhtuam sangin kicianzaw
hi. Muhtuam in Thu tawh a pau kei leh, tua muhtuam pen khial
hi. Ahizongin tua pen Thu hi masa hi, banghang hiam cihleh Thu
pen Pasian hi. Mu hia? Tua ahih manin, Amah mun khempeuh
ah om hi. Aman hiah kampau hi, Canada ah hong piang ding hi.
Amen. Mu hia, Amah pen mun khempeuh ah om hi. Hoih ei.

131 A masa inah, na suahkik pelmawh kul hi. Tua khit ciangin na
suahkik ciangin, upna na nei a; Thu na um hi. Na suahkik dong,
Tua tawh na kinial ding hi. Biakna vai takin kinga na hih lel
leh, tua bang ahih leh bel nang pen a hoih sem dingin a kilawm
mihing thutheihna khat a nei lel na hi ding a, Pasian’ Thu tungah

cikmah ciangin na thukimpih zo ngeikei ding hi. Cikmah ciangin
na hih ngeikei ding hi. Na suahkik pelmawh kul hi. Suakkik
lecin, tua in upna piangsak hi. Hoih ei. Tua khit ah, upna na neih
khit ciangin, hiah om hi, u-p-n-a, upna, tua khit ah a khangto
ding dinmun ah na om ta hi.

132 Tu-in, mi tampite in biakna tau tungah paito uh a, thungen
uhin, “Topa aw, hong maisak in,” ci uh hi. Amaute tungah
siantho-sakna lianpi khat hong tung hi. Tua khit ah, hun thupi
khat na ngah a, biakna tau tungah paito in na awng hi. Hong
kilehkik a, tua ciangin, “Pasian phat un, tua ka ngah hi” na ci hi.
Hilo, na khantoh theih nading mun ah na kipan lel hi. Bangmah
na hih nai kei hi. Mu hia? A bulpi a phah pan na hi lel hi.

133 Tu-in inn khat na lam ding a, tua ciangin a innkiu bul na
phah ding hi, tua ciangin, “Tangval aw, amah ka nei ta hi.” Mu
hia? Na inn lam nadingin a bulkip na nei ta hi. Tun inn khat na
lam kul hi.

13¢ Tu-in tualai ah na hong pai ding hi, tu zingsang, tun tua thu i
gen ding hi. Hoih ei. Inn khat, hih bulkip pen a masa hi. Christian
hihna bulpi ee bang hiam? Upna pen Pasian Thu sungah hi. Tua
pen na bulkip hi. Tua panin a khangto dingin na kipan hi. Tua
khit ah na kipan a, hih bulkip pen na behlap toto hi.

135 Tu-in, inn khat lamna ah, thumaan thutakte leh na
khempeuh na koih hi. Sanggampa Wood, leh hih khutsiam
pawlkhatte leh innlamte hiah na inn pen bangci lam ding cih
eite tungah hong hilh thei hi. Mu hia? Ahizongin na khalam inn
pen, Pasian ten theih nadingin bangci lam ding na hiam cih kong
gen thei hi. Amah na sungah teeng nuam hi. Aman nang pen
Amahmah tawh a kisun dingin hong bawl nuam hi. Ama’ Hihna
pen nang tungah hong lehtaankik, lehtaan nuam hi.

136 Na thei hia, ni dang amau kham a bawl uh ciangin mei
sungah a haltui ma un, tua kham pen sek tawh sek uh a, siik
leh siiksan cihte a kipan sek uh a, tua bangin bawl uh hi, tua
khit teh tua pen hei uh a, sat uh hi. Indiante bangin tun zong
hih uh a, kham pen sat in sek uh hi. Amau tua siikte khempeuh
pen nin leh a tuamtuam panin lakhia thei uh a, tua nin them
khempeuh paaikhia uh cih na thei uh hia? Mi khat in tua a sat
ciangin ama’ lehtaankikna pen, limlanghmaan bangin, mu thei
hi. Tua pen kician sitset leh siang kilkel a, hong lehtaankik hi.

137 Tuyalampi pen Pasian’ zia hi. Aman leitung a sungah a koihsa
tua kham pen la hi, tua ciangin Aman tua pen KST tawh sat hi,
hei kawikawi hi, a deih bangin sat kawikawi a (Aman sang hi)
Ama’ lehtaankikna a muh dong en hi. [Siapa Branham in tam
veipi a khutte beng hi—Ed.]

138 Tua ciangin tua pen eite hih ding zia hi a, Pasian’ Tapa
limlemel lehtaankik ding hi hang. Tu-in eite in Ama’ nasepna
i sem ding hi. Amah in, “Kei hong um mi. ..” John 14:7 ah, “Kei

hong um mi in, Keima septe mah a sem ding hi.” Khazih’ nasepte
mah na lehtaankik ta ding hi.

139 Ahizongin eite tampi in eite sungah Khazih’ lehtaankikna a
om ma Khazih nasepte i sep sawm mawk hi. Tu-in buaina om
hi. Tua nate hong pian i mu hi. Na thei uh hi. Ka thei hi. Lam
tawntung ah hih hong dal nate i mu hi. Christian Pasian nasem
tampi, lam tawntung ah i mu hi, tua pen banghang hiam cihleh
tua maan sungah pai lo uh hi.

140 Tua thu hangin tu zingsang hiah ka om hi, hih pawlpi neu
tungah keimahmah in kong hilh sawm a, a nungta Pasian’ tenna
mun bangci suak thei ding i hi hiam. Tua dingin mi bangzah in
a deih diam? A nungta Pasian’ tenna mun!

141 Ty-in hiah i hihna om hi. A masapen bang hiam? Upna nei
dingin suakkik ding cih hi. Tua pen a bulkip ahi hi.

142 Tua khit ah, bulkip i ngak khit ciangin, na bulkip tungah
a nihna na behlap hi. “Upna tungah behlap in,” ci-in Peter in
hiah hong gen hi. Na behlap in. . . Upna nei masa in, tua khit ah
na upna tungah hoihna phatna behlap in. Hih pen a banzom a
khawk hi. A masa inah, na bulkip ahi, upna sungkhia in. Tua
khit ah, na upna tungah, hoihna phatna behlap in.

143 Tu-in, tualai ah eite tampi hong phutuuk hi. Hihi, sia. He.
“Na upna ah hoihna phatna behlap in.” Tua in a nungta siangtho
nuntakna cihna hi lo hi, na thei, numei ahkl pasal khat, cih
bangin hi. Tua in bangmah ahih ding om 1o hi.

144 T.ST in gen a, Luke Laibu sungah i sim a, Tua a genna ah,
“Ama’ tungpan vangliatna paikhia hi” ci hi. Ahi hia? Amah tawh
ikisut ding leh, vangliatna i neih kul hi. Amah tawh kisun dingin
tua i neih kul hi. Ka la deih masakpen inah, hymn late sungah, a
ngaihpen khat ahi, Zeisu Tawh Kibang. Zeisu tawh kibang ding
ka hih leh, vangliatna ka neih kul hi, tua ciangin kei tungpan
hong pai thei dingin mite tungah pai hi. Banghang hiam cihleh,
“Ama’ tungpan vangliatna mite tungah paikhia hi.” Vangliatna!
Tua ciangin tua na ngah thei ma, tua na neih masak kul hi. Tua
na nei naikei hi, tua hong paikhia lo ding hi. Tua pan hong pai
ding bangmah om lo hi.

145 Eite tungpan hoihna phatna mi khatpeuh in a lakkhiat sawm
hileh, tua pen a sum laidal “kicing lo” a kici dia? Mu hia? Hilo,
hilo, sum laidal sungpan lakkhiat ding bangmah om nawn lo
hi. Mi khat in nang pen Christian khat bangin hong en hi, tua
ciangin a zingciang mawhnei mi khat bangin hong mu leuleu leh,
tua panin hoihna phatna bangmah om thei lo hi. Mu hia? Tua hi.

146 Eite sungah hoihna phatna a om pelmawh kul hi. Hoihna
phatna i neih dong...Hoihna phatna i neih taktak ciangin, i
upna ah i behlap thei hi. A banzom bulkip zual om hi. Tu-in,
a masa in ah upna na neih pelmawh kul hi. Upna bek in tua hih
loding hi. Naneih kul hi. . .Peterin, “Na upna ah hoihna phatna

behlap in” ci hi. Na upna ah na behlap ding pen hoihna phatna
na neih pelmawh kul hi.

147 Tu-in, tua pen, na neihlohna a hang hi, banghang hiam
cihleh tuni pawlpi tampite in tua na neih kul lo hi, ahkl tua hun
pen beita hi ci uh hi. “Amau a neih kul lo uh hi. Na hih ding pen
in pawlpi zom in. He, hunte bei ta hi.”

148 Hoihna phatna, hoihna phatna cih kammal a khiatna a thei
khatpeuh, tua i neih kul hi. Ama’ tungpan vangliatna paikhia-
in, numei cina nu damsak ahih leh, Aman a Pawlpi sungah tua
vangliatna pen mah lamen hi, banghang hiam cihleh Amah pen
eite’ etteh ding hi. Tua ciangin Aman mite tungah vangliatna a
neih leh eite tungah zong mite tungah piak ding vangliatna hong
lamen ding hi. Tua leh vangliatna i cih bang hiam? Vangliatna
pen thahatna, hihtheihna hi.

149 Amaute kimkhat in Pasian’ vangliatna nangawn um lo uh hi.
Amaute in, “Tua—tua—tua pen beita hi. Laibu sungah na min
koih ziau inla, tui kitheh in, ahkl kitaakin, ahkl kituiphum in,
ahkl bang khatpeuh. Tua hi ziau hi na hih ding pen” ci uh hi.

150 Ahizongin Peter in hiah, “Hoihna phatna behlap un.” Tu-
in, Peter in Pasian’ Inn lamna tawh kisai gen hi, mu hia, Pasian
Biakinnpi, a mun bawlpha hi. Tua ciangin hoihna phatna na neih
khit ciangin, nang inah. . .Upna na neih khit ciangin, tua tawh
hoihna phatna na neih kul hi. Tua hi. Leitung buppi adingin
hoihna phatna nei in.

151 Hun beisa kum sawmnih lai-in sermon khat ka zang a, Rev.
Mr. Lily. Lily, pastor kiangah. Zeisu in ah a thugenna mun ahi,
“Unokpakte ngaihsun un, amaute in na sem loin khau zong khek
lo uh hi. Ahihhang note tungah kong gen inah, Solomon in a
minthanna khempeuh tawh kizem a a om laitak nangawnin hih
pakte khat zahin hoih zo nailo hi.”

152 Unokpakte en dih un. Buan lak panin hong paito uh hi. Tua
ciangin ni khat sung minute hun sim tua pen leitung panin hong
dawkkhiat kul hi. Mu hia? Tua ciangin hih hoihna phatna tawh
bang hih hiam? Tua hong kaikhia hi. Tua in a hoihsapa adingin
etlawmna khat bawlsak hi. Khuaite adingin khuaizu a bawl
nadingun kihong khia hi. Phun kei in. Tua a piakkhiat nadingin,
neilel hi. Tualai ah khuai hong pai hileh; a sum kicinglo, khuaizu
a nei kei diam? Tua khuaino in a lu kuui kawmin, “Hi bang
unokpak pen a bang nam dan hiam?” ci hi.

153 Mi khat hong pai henla, hotkhiatna zon sawmin, pawlpi ah
pai in tua a lamdang hunte bei ta hi ci leh e?

154 Jack Coe in khatvei a gen ngei tawh kibang hi. Ansai khat
ah pai-in, tua ansai a meh nam sazian lianpi khat nei leh; hong
sim suksukin, T-bone bawngsa baakte leh nate. Tua ciangin, “T-
bone bawngsa ka la ding hi” ci hi.

“Tua pen bel ni dang a om hi. Ka nei nawn kei uh hi.”

155 Meh nam ciaptehna sazian sungah om hilo hi, mu hia, tua hi,
banghang nek ding bangmah om lo mawk hiam. Tua ahih manin
tua a nek theih nading ansai dang khat ah na pai kha ding hi.

156 Tua ciangin mi khapa, a khangto pa, in nek ding khat kisam
hi. Tua pen Pasian’ Thu hi. Tua pana hong pai Thu khempeuh ka
um hi.

Pasian in Pasian’ misiangte kivak nading mun
sabuai khat nei hi,
Amah in Ama’ teelsa mite hong sam a, “Hong
pai unla nitak an ne un.”
Ama’ Manna tawh Aman hong vak a, Aman i
kisapna khempeuh hong pia hi,
Oh, Zeisu tawh hun khempeuh khum
ngaungau!
157 Tua hi. He, sia. Aman Tua ngah hi. Pawlpi in Tua nei hi,
a nungta Pasian’ Pawlpi, tua pen hih a kicing mipa, Khazih
thutheihna sungah kilam hi. Tu-in, tun nang in hoihna phatna
na neih loh pha mawh hi.

158 Ka gen ngei a, na theih masak ding thu in, mi khat in gimnam
za nuam hi. Amah kiliansak lo hi. Aman gimnam nei hi. Aman
tua gimnam a piakkhiat theih ma, aman tua a neih kul hi.
Aman khuaizu a piakkhiat theih ma, aman a neih kul hi. Aman
etlawmna a piakkhiat theih ma, aman a neih kul hi.

159 Hoihna phatna na piakkhiat theih ma, tua na neih kul hi.
Tua ahih manin, upna khit ah hoihna phatna behlap in. Amen.
Telsiam hia? Tua thu ah hun saupi i om thei a, ahizongin i hun in
hong paisan ding hi. Na upna ah hoihna phatna behlap in. Tu-
in, a masa ah upna, tua khit ah hoihna phatna.

160 Tua khit ciangin, a thumna ah, thutheihna behlap in.
Thutheihna, tun, tua pen leitung vai thutheihna hilo hi,
banghang hiam cihleh tua bang pen Pasian tungah haina hi;
ahizongin thukhenna ah thutheihna, thukhenna (bang?) a khial
pan a maan ah. Tua pen, na upna leh hoihna phatna tawh
Christian thutheihna a nei hi lecin, bangci thu na khen diam?
Thu pen maan hiam khial hiam cih na khen hi. Tua ciangin na
cilesa upna khempeuh leh na uplohna khempeuh na koihkhiat
theih leh, na sem khinzo hi cih pulak inla, thutheihna na neih lam
um lecin Pasian in zuau khem theilo hi. “Mihing kammal zuau
hi henla, ahizongin Keima’ a ahih leh maan ta hen.” Mu hia? Tu-
in thutheihna na ngah ding hi. Tua pen thutheihna sangpen hi.
Tua na ngah nadingin college pawlkhat panin degree li khawng
na ngah kul tuan lo hi, banghang hiam cihleh hih hoihna phatna
khempeuh pen Pasian hong piak hi a, na upna bulkip tungah a
koih ding, a nungta Pasian mipa, a taktak kilamzia bucing ah na
pai nading ahi hi. Hi hi, sia.

161 Thutheihna behlap in, banghang hiam cihleh, Ama’ Kammal
thutheihna hi. Hih lampi ah tua na up kul hi. Tua bangte, tuni

na up ding kilawm hi. . .tua ciangin sang in, a lamdang hunte
bei 1o hi. Pasian in a gen thutheihna, Pasian in hong lak thei hi.

162 Abraham in tua um hi. Tua banah amah kum za khat a phak
ciangin, aman uplohna tungtawnin Pasian’ kamciamna ah hoi
dangdang lo hi. Tua Thu a haivai meelzia en in. Hiah mi khat,
kum za khat gual khat, ama’ inn sungah numei kum sawmkua
gual khat tawh a neih ding naungek khat lamen hi. Mu hia? Kum
sawmnga phial bang ta neilo a, amah tawh a nungak, ahkl kum
sawm val gual khawng a kipan a teengkhawm ahi hi. Tua ciangin
hiah amah om hi, a nuntakna pen si ta hi. Sarah’ naubu pen si ta
hi. A lametna khempeuh beita a, lametna cih bang om thei nawn
lo hi. Ahizongin, lametna tawh kilehbulhin, aman lametna um
hi, banghang hiam cihleh Pasian in a kamciamna khempeuh a
kem zo dingin aman thutheihna nei hi.

163 Tun, tua dan na ngah ciangin, na upna ah tua behlap in.
Hoihna phatna taktak na ngah ciangin, na upna ah tua behlap
in. Lampi ah na vakkhiat theih ciangin, Christian khat bangin
nungta in, Christian khat bangin gamta in, Christian khat hi in,
na upna ah tua behlap in. Thutheihna na neih ciangin. . .

164 Nang in, “Hih Pasian’ Laibu tu-in a maan mah hiam ka
thei kei hi. Tu-in hiah Sawltak 2:38 om hi, Sawltak 28:19 tawh
bangci pai ding cih ka thei kei hi” na ci hi. Hoih ei. Bangmah
na behlap kei hi, banghang hiam cihleh Tua na ngah nai kei hi.
Mu hia? Bang hih ding na hiam? Banghang hiam cihleh, Pasian
theih nading a kicing thutheihna na ngah nai kei a, LST pen
Amahlemah kilehbulh lo hi. Tua ci koih lel in. Tua tawh kisai
bangmah gen nawn ken. Mu hia? Tua ci koih lel in.

165 Ahizongin Pasian’ Laibu kilehbulh lo hi cih na muhtheih
ciangin, na tua ci thei ta hi; na mu thei hi, Pasian’ kilaakna tawh,
Thu bucing pen thuthuk tawh kigelh hi a, Pasian’ thutheihna
bek in Tua hong laak thei hi; nang in tua ngah inah, Pasian Thu
khempeuh pen, “amen” cihna tawh na pulak ciangin, na upna
ah tua a behlap na hi hi.

166 Oh, tu mahmahin nang pen a etlawm mi hoih khat na hi ta
ding hi. Mu hia? Na kahto ta hi, mu in. Bang tawh? Upna tawh,
tua khit teh hoihna phatna tawh, tua khit teh thutheihna. Hih
mipa a kilamzia mu hia? Tua lam suahtakna lampi om lo cih na
mu thei uh hi. Hih in a picing Khazih’ bucing kilamzia hong suak
nading lampi hi. Hihi, sia.

167 Thukhen ding, a maan in khen ding. A maan a khial zongin
thukhen in, Pasian’ Thu up nading hi. A maan a khial zongin
thukhen in, Pasian na ka sem a upna khatpeuh na ka sem ding
hiam khen un. Ka suahkik kul hiam pawlpi khat zom ding ka
hiam, a maan leh a khial thukhen un. Na kipan ding hi. A maan
in thukhen in, thuhilhsiapa in hi bangin ci hi, “A lamdangte hun
bei ta hi.” LST in, “Zeisu Khazih pen zanni, tuni, leh a tawntung
in kibang hi.” Tun koi pen um ding na hiam?

168 Nang in ah, “Pasian ka la ding hi,” na ci hi. Tun, tua bang
inah nang in, “Ka—ka la ding hi,” cih pen na lungsim panin ci
takpiin. Ahizongin, nangma sunga om na khat, na upna in tualai
ah sawnkhia hi. Tuah na om hi. Na upna inah, “Amah pen kibang
hi cih ka thei hi. Amen. Amah kibang cih teci ka pang zo hi. Kei
tungpan hong la khia thei ding bangmah om lo hi. Amah a takpi
cih ka thei hi.” Amen. Na upna ah tua behlap in. A bulkip tungah
tuanga in. Tun hong paito inla Kumpigam lam zuanin hong paito
in. Tuah om in. Hoih ei.

169 Tun, a banzom ah, thuhilhsiapa in nang tungah hong gen
ding a, mi tampite in, “Hih. . . LST sungah na sim hih nate, hun
dang khat ah hi. Tun, banghang cih kong gen ding hi. Banghang
hiam cihleh, tua nate tuni i kisam kei hi. I kisam kei hi. Mu hia?
I hih ding kilawm lo hi. Tua nate, Pasian damsakna i sin kul lo
hi. Pawlpi sungah pau lamdangte i sin kei hi, i pawlpi tangtakin
a pai nading hi. Hih i hih kei hi.”

170 Tua i la ding hi. Hiah tua thu tawh kisai LST mun khat ka
ciamteh hi, tua i hih ding hiam ahkl tun hih lo ding hiam cih hi.

171 Ahizongin amah in, “Ka thei kei hi. Tuni tua i hih ding
kilawm lo hi. I hih ding kilawm khat bek ka ngaihsun a, mipi
mai ah hoihtakin kampau ding kisin lehang hoih ding hi. Eite
va pai-in i lungsim pen lungsim lam siamte khat sit sak ni in,
eimahmah i kilak thei ding hiam, tua ahih dingin i IQ a sang
hiam, tua ciangin—tua ciangin tua dan in. Ka ngaihsun a. . . Eite
in pawlpi mihon lianpen i nei hi. I kipawlna i lam hi.”

172 Kipawlna khat i lam kei hi. Tu zingsang kipawlna khat hiah
ka lam kei ding hi. Khazih in kipawlna a lam dingin kei hong
sawl ngeilo hi. Khazih in Zeisu Khazih picinna ah mimal a lam
dingin kei hong sawl a, amaute in inn thahatsak leh Ama’ Thu
tawh, Kha’ teenna mun zong hi mai thei uh hi. Ama’ Kammal
tawh, mu hia, tua mun ah mimal in kilam to hi. A lianzaw
pawlmin ah kipawlna a lam ding hilo a, ahizongin Pasian’ tapate
leh tanute ah mimal a lam ding ahi hi. Tua pen ngaihsutna hi. Mu
hia? Na upna ah hoihna phatna behlap in; na hoihna phatna ah,
thutheihna behlap in. Tun mun khat ah na pai ta hi.

173 Tun amau hi bangin ci dingin kipan uh a, “Tuni tua penisan
kullo hi...” Tua na nei hi. A hih kul hi.

174 L,ST in zuau theilo hi. “Tua ciangin Tuate in mimal a khiatna
let lo hi,” LLST in ci hi. Tualai ah a kigelh bangin Tua lampi
ah na up ding hi ziau hi. Mu hia? Hih nate na neih kul hi.
Tuate na neih theih nading lampi khat bek om a, Vantung-pan
a suak thutheihna neihna hi. Tua ciangin Vantung-pan a suak
thutheihna in Thu pen hong lak tel ding hi. Mu hia?

175 Na up kul hi, a um kineih cih hilo hi. Hihte khat zong a um
kineih om lo hi, mu hia, nang in, “Ka ngah hi” na cih sawm takpi
leh. Utong’ khate nangma sungah koihna tawh vasa vom suah
sawm ken, banghang hiam cihleh tuate hong kia lel ding uh hi.

Tuate pen pianngei bangin a pokhia hilo hi. Amaute hong awk
lel uh hi.

176 David in Late 1 ah a genna mun ka ngaihsun a, “Amah in
guntui gei a kisuan singkung bang ding hi.” Na thei, a kisuan
cih leh kinga, kikoih cih pen kilamdanna om hi. Gelsing kungpi
tawh kibang a, tua pen kisuan hi, lei sungah zungkha a kiplet hi.
Singtawn khat pen tualai ah kibelh leh, bang hong piang ding
cih na thei kei hi. Zungkip neilo hi. Bulkip neilo hi. Mu hia?

177 Pilsinna sang ahkl bang khatpeuh panin hong pai mi
kimkhat tawh kibang hi. Tua nei ken. . .“Doctor Tuapa-tuapa
in kei pen hong seh hi.” Tua tawh kilamdanna nei sak ken.

178 Tua sungah Khazih in nang hong suak sak hi, mu hia, mu
hia, na upna tawh. Mu hia? Nang pen hong suakkik sak leh tua
sungah a suak na hi hi. Tua khit ciangin tua sungah na suah khit
ciangin, Aman hih nate na behlap dingin hong deih hi. Tuate
behlap den in. Tun a banzom ah i pai ding hi.

179 Tun hih thutheihna tungah a dang khat om lai ding hi,
biakna lungsim thutheihna, i gen ding hi. Mu hia? “Tuni LST in
A khiatna a mansuah khin hiam?” Mu hia, amaute, mi tampite in
nang kiangah tua hong gen ding uh a, LLST in tua bang khiatna
neilo hi ci uh hi. Pasian in kei hong en ahih leh, ka mawhna
hong puahpha ding a, Pasian’ tapa khat ka hih leh, Aman hih
ding hi. Aman tua lampi ah nang hong hih ding hi, tapate leh
[Aw kician lo—Ed.] tanute. Khialhna khatpeuh na bawl ciangin,
Aman hong bawlpha ding hi. Pasian in nang tawh kisai kician
mahmah ahih leh, Aman nang hong en a hong puahpha hi,
Aman Ama’ Kammal, na etteh dingin, Amahmah tawh kisai ahih
manin thupi ngaihsut zawlo diam!

A kipat cilin Thu om hi, tua Thu Pasian tawh
omkhawm in, Thu in Pasian ahi hi.

Tua ciangin...mihing hong suakin, eite lakah hong
teeng aq, . . .

180 Thu in Zeisu Khazih hong kilaakna hi, LST in ci hi, Khazih
pen Ama’ Thu sungah hong kilaak hi. Tua ciangin nang in hih
thukhamte na palsat ciangin Aman nang hong en ahih leh, tua
hangin Aman hong mawhsak hi, nang hong mawhsak Ama’
thukham Aman bangzah ciangdong in en hiam! Amen.

181 Paj in, tangval, tua bang kei kiangah hong gen ken!

182 KST thutheihna, a taktak ka um hi. KST thutheihna in Thu
pen “amen” cih tawh hong lak den ding hi. LST sungah hih nate
amauleamau kilehbulh leh kilawm cih na muh ciangin, tu inla
limtakin thusin in, tua ciangin thungen in. Na theih masak ding
thu in, KST in na hong sem ding hi. Tawlkhat khit ciangin tua a
kizopna na mu ding a, tua hileh na tel ding hi. Mu hia? Tua pen
thutheihna hi.

183 Amaute pawlkhat in, “Tun, LLST in Amah pen zanni, tuni,
leh a tawntungin kibang hi ci hi,” c¢i uh hi.

184 Tua ciangin pawlpi in, “Thu pawlkhat ah, Amah pen kibang
hi.” Huh-uh! Huh-uh! Tua a awng pen na sat kham hi. Mu hia?
He, sia. Hilo, sia. Amah kibang hi. He, sia.

185 “Zeisu Khazih pen zanni, tuni, leh a tawntung in kibang
hi”” Ama’ sungah kilamdanna om lo hi. Amah a Pawlpi sungah
nungta a, a kibangin nasem hi. “Tawlkhat sung,” cih pen ka
genkik a, “tawlkhat ciangin leitung in Kei hong mu nawn lo ding
uh a, ahihhang note in Kei nong mu ding uh hi.” Ahangin, Amah
in, “Note tawh Kong omkhawm ding a, note sungah, leitung hun
bei dongin Kong ompih ding hi.” Khatvei mah, Amah in, “Keima
septe mah nasem ding uh hi.” Khatvei mah, Amah in, “Kei pen
Lenggui Ka hi ding hi. Note pen a hiangte na hi ding uh hi.”
Lenggui Nuntakna tawh bek a hiang nungta hi. Lenggui sunga
om bangbang a hiang ah hong paikhia hi. Vangliatna! Tua khit
teh, “Khazih pen zanni, tuni, leh a tawntung in kibang hi.” Tua
in Topa Zeisu Khazih Nuntakna piangkhia sak hi. Amen.

186 Thutheihna; leitung bang hilo (tua ngaihsun hi). Leitung
vai thutheihna khatpeuh in ngaihsun hi. Mu hia? Ahizongin
upna in tua dan ngaihsun lo hi. Pasian in nangma tungah
tuabang-tuabang khat pen hong piang ding hi, leitung a nate
thukan peuhpeuh in nang tungah hong gen thei uh hi, “Tua pen
kilehbulh hi. Tua piang theilo hi.” Na up kul hi. Mu hia? He, sia.
Tua in ngaihsun lo hi. LLST in, “Ahangte i paaikhia ci hi.” Upna
tawh ahang na nei kei hi. Upna in ahang neilo hi. Upna in tua
koi ah om cih thei hi. Upna gamtang hi. Upna in lenkip hi. Tua
kikin theilo hi. Bangmah in tua kin zolo hi. Bangbang in hih, tua,
adang a ci zongin ka awlmawh kei hi. Tua kikin lo hi. Tua pen
kip suak a, ngak, ngak, ngak hi. Kilamdanna piangsak lo hi. Tua
pen om paisuak hi.

187 Pasian in Noah kiangah hih nate hong piang ding ci hi. Aman
um hi. Mu hia? Pasian in Moses kiangah hih thute hong piang
ding ci hi. Aman tua um hi. Pasian in nungzuite kiangah hih
nate hong piang ding hi, “Paito unla Pentecost ah ngak un ci
hi.” Amaute in tualai ah om uh hi. He, sia. Hoih ei.

188 Tun, thutheihna, tun, leitung vai a thutheihna bel hilo,
ahizongin Vantung lam thutheihna. Vantung lam thutheihna,
Pasian pen thutheihna khempeuh ii a bulpi ahih ciangin, Pasian
pen Thu hi, tua ciangin, Vantung lam thutheihna na ngah
ciangin, Thu na um a, na khatpeuh pen Thu tawh ahang na kan
hi.

189 Tua ciangin hih siah vai ah pawlpi in nei khin a, ahkl
ken zong ka nei khinzo hi. Khatvei tua mite khat in a genna,
kei kiangah hong gen hi. Hi bangin ci hi...“Amau khialhna
bangmah mu lo uh hi.” Tua ciangin amau hong kipan uh a. . .

190 Ken zong, “Tua leh, bangmah khialhna a om kei leh, ka
nunglam ah banghang paikhia lo na hi hiam?” Mu hia? Mu hia?
Tua ciangin ka pai a, LST mun pawlkhat ka genpih hi.

191 Amah pen, a khut ah cigarette khat tawi kawmin, hong hopih
a, “Mr. Branham aw, kei pen LLST sangnaupang khat ka hi hi.”

Ken zong, “Tua bel zaknop ei.”

192 Aman, “Tun hih tanglai thuciin ka thei nuam hi, hih
mainulte na hawmkhia hi, tua tanglai thuciin ahi thungetna ah
mainulte kihawmkhia hi, tuate pen ‘sathau nilhna ngah puante,’
kici a, tuate pen nang, ‘puan’ na ci hi.” Aman, “Tua leh tuate na
sawl hi.”

Ken zong, “Hilo hi, sia. Tua bang sawlna omlo hi.”
Tua ciangin aman, “Hih tanglai thuciinna ah hi.”

193 Ken zong, “Tua pen tanglai thuciinna na ci hi, sia. Denin
nang pen LST sangnaupang khat nong ci hi.”

Aman, “Hi mah ing.”

194 Ken, “Sawltak 19:11 hong simkik in.” Thutheihna! Aman
ama’ thu tawh tua sungah hong khel sawm hi. Ken zong, “John
5:14 hong simkik dih in.” Hi theilo hi. Ken, “Tua leh James
5:14.” Aman hih zolo hi. Ken, “John 3:16 na thei hia?” Mu hia?
Thutheihna, teina, leitung! Ahizongin ah. ..

195 Aman, “Ahizongin, Mr. Branham aw, hih thu pen LST khat
tawh na hanciam sawm mawk hi. Leitang gam thukhamte tawh
i hanciam ding hi.”

196 Ken zong, “Sia aw, leitang gam thukhamte pen LST tungah
kinga hilo hiam? Tua hileh thutang hi.” Amen! Hilua.

197 Thutheihna; leitung dan hilo. Khalam Thu pan thutheihna,
Pasian in a gen thu pen theihna, Pasian in a genna, tua dik hi.
Tua ciangin tua na ngah leh hih nate khempeuh umin, Amah pen
kibang hi, tua ciangin Thu in a gen khempeuh maan hi, tuate
khatciat pen “amen” tawh na dawngkik in. Tua hi. Na upna ah
tua behlap in. Tua hi ziau hi. He.

198 Mi khatpeuh in nang tungah tua hong gen sawm leh, “LST
in a vangliatna mansuah khinzo hi. Tua bang KST baptism om
lo hi.” Huh-uh. Tua behlap ken. Tua in bangmah sem lo ding hi.
Tua hong puk ding hi. Suangpi tungah buan koih tawh kibang
ding a, dingkip lo ding hi. Tua hong tolh khia ding hi.

199 Mite in nang tungah, “LST pen tuni kimuang thei nawn lo
hi. Tun kidawm in. Tua bang um haihai ken. Tua bang bel hi
theilo hi. . .” Hun khempeuh ah na za khinzo hi. Khat in, “L.ST
na muang theikei hi.” Na lungsim ah tua bang na neih leh, tua
behlap sawm ken, b’am hiam cihleh tua in bangmah sem lo ding
hi. A innpi in hong puk suk lel ding hi.

200 Tya innpi pen KST tawh a kilamkip kul hi. Kiptakin, leiseek
cianna buante in kipsak hi. Tua ciangin tua pen mah in ciamteh
hi...Lampi na thei hi. ..

201 Motor pei tube pen a phopna lui khat sangin tozaw den hi.
A satna tawmcik a tire tungah ong lut ciangin, bang piang masa
hiam cihleh, a tire pen a phopna ong sa semsem a, a tawpna ah
ong tui suak ding hi. Hihi, sia. Mu hia?

202 Tuni in zong mi tampite buaina tua mah hi. Amaute in
leitung thutheihna tung bek ah, leitung vai kaw tawm khat tawh,
amaute thutheihna mat cip sawm uh hi, tua ciangin, haksatnate
hong tun ciangin, “Ka khial kha mai ding hi” ci uh hi. Mu hia?
Huih pai a, minute tawmno sungin na theep ding hi. Na otna leh
na diansuk-diantohna khempeuh in bangmah hong hoih tuam
sak beek lo ding hi. Mite in nang pen buanciim sungah a awkkik
in hong mu ding uh hi. Mu hia? Tua hi.

203 Ahizongin KST sapna hoihbek tawh na om leh, nang pen
hong thahatsak dinga tube pen hoih bek sak ding hi. Tua
hi. Nang leh tube pen pumkhat na suak hi. Nang leh Pasian’
kamciamna peuhpeuh pumkhat na suah dong om lecin, na upna
ah tua behlap in. Na hih kei leh, bangmah behlap lo na hi hi.

Nang in, “Thu pen kimuang thei lo hi.” Tua behlap sawm
ken.

20¢ Nang in, “KST baptism pan kamciamnate hiah, sawltakpi
sawmlenihte ading bek hi,” na ci a pawlpi pawlkhat in zong tuni
ci uh a, tua behlap sawm ken. A bulkip omna uh pen, tualai ah
hi. Mu hia? Uzziah mah bangin, zan nitak, aman hih mipa bulkip
a muh ciangin, muang pah a, a phak natna tawh kituam a, tua
pen hoih lo hi. Tun, “Sawltak sawmlenihte ading bek hi, tua pen
sawltak sawmlenihte ading bek.”

205 Sanggampa Wright kiangah ka paisuk a...Amau pen mun
khat ah om uh hi. Zan khat, tualai ah Pasian nasem khat om hi,
ka hopih a, mi li hiam nga hiam khawng omkhawm uh hi. Hih
thuhilhsiapa hong dingto a, “Tun, kong it note tungah kong gen
nuam hi. Oh, no pen lawm hoih vive cih ka ngaihsun hi.”

206 Ken zong, mi khat ka hopih a, ken, “Tua—tualai a tupa khat
pen hi. En in.”

207 Tua ahih manin, Junior Jackson, a nunglam ah hong pau
hi. Tua ciangin aman. . .Pasian hehpihna thu hong gen hi. Oh,
kalai!

208 Aman kuang liangin ngak gige hi. Amah hong dingto in hong
theihtel sawm hi. “Tu-in, hiah Mr. Branham kiangah ka gen
nuam hi, kong gen nuam hi, tua pen antikhazih hi.” Tua danin
zan tawntung, aman thugen hong kipan hi.

209 Thuhilhsia pawlkhat hong kipan uh a...ken zong, “Na
khawl dih in. Tun, bangmah gen nai ken, sanggamte. Eite
tungpan mi khat bek om hi.” Ken, “Amah bek om sak lel un.

Aman kei hong teel hi.” Keimahmah in tua ka deih a, bang hih
ding cih ka thei kei hi. Mu hia?

210 Tya ahih manin, aman, “Mr. Branham pen antikhazih khat
hi,” hong ci a, tua ciangin thu tampi hong gen beh lai hi, tua. . .
Aman, “Aman tualai ah a gen pen, ‘KST baptism ci mawk hi,’ ci
hi.” Tua banah, “LST in tua KST baptism ngah pen sawltakpi
sawmlenih bek hi ci hi.” Pasian damsakna thu tawh kisai gen
leuleu a, “Sawltakpi sawmlenih bek in Pasian damsakna letsong
ngah uh hi.”” Aman, “LST a pauna mun ah i pau hi, LLST a
gamdaihna mun ah i gamdai hi.” Nai lang khawng a thugen a
zawh dong ka ngak hi.

211 Ken, “Na khawl pak in. Hiah tampi ka gelh om hi,” ka ci a,
“tua pawlkhat kong dawn nading hun khat hong pia in.” Tua
ciangin ka dingto a, ken, “Sia aw, aman pen ‘LST pauna mun
ah pau’ a cih hi a, a pawlpi in zui ci hi, ‘tua ciangin Tua a
gamdaihna mun ah gamdai’ ci hi. Na vekpi un teci na hi uh hi.
‘He.”” Ken, “Tun, aman ‘Sawltakpi sawmlenih bekin KST ngah
ci hi’ Ka LST in za leh sawmnih-le-nga om a, tua tengin ngah ci
hi.” Amen! Tua bang thutheihna paai in, na mu, aman hanciam
hi.

212 Ken zong, “Paul in zong ama cih dan hileh KST ngah lo hileh
kilawm ka sa hi.” Mu hia?

213 Ken zong, “Tualai ah. . .Philip hong paisukin Samaritan-te
kiangah thuhilh hi. Amaute pen Zeisu Min tawh kituiphum khin
uh hi. KST a ngah nailo bek a hi hi. Tua ciangin amaute in Peter
leh John sawl uh a, tua mite kiangah paisukin a khut uh nga a,
KST hong tung hi. Tua pen sawmlenih bek ahi dia?”

214 Ken, “Sawltak 10:49 ah, Peter inn khum tungah a omlai in,
muhtuam khat mu a amaute Cornelius kiangah paito uh hi.’ Peter
in hih thute a gen laitak, KST amaute tungah hong tunga tua pen
Thu a zate ahi uh hi.” Ken, “L.ST pau lai hi. Na pawlpi koi ah om
hiam?” Ahi ding bangin omkik hi. Tua hi. Mu hia?

215 Ken, “Pasian damsakna, na ci a, ‘Sawltakpi sawm-le-nih bek
in nei hi” LST in Stephen Samaria ah a paisuk ciangin dawite
hawlkhia-in cina damsak hi, tua khuapi sungah lungdamna
lianpi om hi. Amah pen sawm-le-nihte lakah khat hilo hi. Amah
pen sawltakpi hilo hi. Amah pen upa deacon khat hi.” Amen.
Amen.

216 Ken, “Tua leh Paul pen inndei tungnung a om sawmlenihte
lakah khat hilo hi, aman cina damsakna letsong ngah hi.”

217 Ken, “Cina damsakna letsongte en lel in! Tua ciangin teh
dih in, kum sawmthum khit ciangin, amah Corinthians ah omlai
a, Khazih Pumpi sungah cina damsakna letsong pia lai hi.” Oh,
kalai!

218 Tun, laibu pawlkhat pan na sin tua dan thutheihna nam, tua
pen nin bung sungah paai lecin hoihzaw hi. Hih thutheihna ah

hong pai in. Pasian in, “Amah pen zanni, tuni, leh a tawntung
in kibang,” a cih ciangin, “Amen” ci in. Hihi, sia. Hihi, sia.
Sawmlenih hilo; tuate khempeuh ading hi. Tua bang upna na
ngah ciangin, na upna in tua tungah, khatciat tungah, “amen”
ci a, tua ciangin nang in, “Hoih ei,” ci-in tua ah na behlap hi.
219 A lina ah. Manlang ding hi hang, banghang hiam cihleh
ken...Hiah tua thu i gen bel nuamsa mahmah ing. Amen.
[Sanggampa khat in, “Nuam mah ei.”—Ed.] He. A lina ah. ..
Lungdam ei.

220 “Pumpi ki-ukzawhna” behlap un. Oh, kalai! Pumpi Kki-
ukzawhna ah i tung ta hi. Tun, upna pen a masa in na nei hi;
tua neih kul hi, kipatna dingin. Tua khit teh na upna ah hoihna
phatna, tua hoihna phatna maan ahih leh beplap in. Tua khit teh
thutheihna behlap in, thutheihna maan ahih leh. Tun pumpi ki-
ukzawhna na behlap ding hi.

221 Pumpi ki-ukzawhna i cih pen, “alcohol zu dawnna pan
khawl,” cihna hilo hi. Hilo hilo hi. Pumpi ki-ukzawhna i cih
pen alcohol zu dawndawn khat damsakna cih bang hilo hi. Hih
in LST pumpi ki-ukzawhna, KST pumpi ki-ukzawhna hi. Tua
pen cilesa lunggulhna khat hi lel hi, ahizongin KST pumpi ki-
ukzawhna tawh kisai i gen ding hi. Tua a cihna hi, na leii bangeci
uk ding; a gensia mi khat hilo; na lungsim bangci uk ding, na
khatpeuh in nang tungah hong hopih hun sim leengsak pahpah
ding hilo hi. Oh, kalai!

222 Tangval aw, ei mi tampite i kipat ma puk pah ding hi hang,
hilo hia? Mu hia? Tua khit teh Pasian in banghang Ama’ Pawlpi
sungah om lo-in alamdangte amaute hih ngei bangin hih lo hiam
cih i thei nuam hi. Hihi, sia. Mu hia?

223 Hih nate behlap in. Tua tungah pumpi ki-ukzawhna behlap
in. Oh, pumpi ki-ukzawhna, heh mahmahna in nang hong hopih
ciangin migitna tawh bangci dawnkik ding. Mi khatpeuh in,
“No a kisiangtho sak luate!” Tun diangkhia pah kei in. Mu hia?
Tua hilo hi. Ahizongin itna, pumpi ki-ukzawhna, migitna tawh
pau in. Na ut dan lampi ahi hia? Na heh nadingin hong kibawl
ciangin, hehkik ken. Amah pen na etteh dingin hi ta hen.

224 Amaute in, “Nang pen Pasian Na hih leh, hih suangtumte
anlum suaksak in,” a cih uh ciangin, Aman sem khin thei
hi, tua ciangin Amah pen Pasian ahihna lak thei lua hi.
Ahizongin Aman pumpi ki-ukzawhna nei hi. Amaute in Amah
pen, “Beelzebub,” a cih uh ciangin Aman, “Tua hangin Kong
maisak ding hi”” Ahi hia? Amaute in Ama’ maitang panin
khuttum cia anlum la uh a, Ama’ maitang ah phih uh a, tua
ciangin, “Singlamteh pan hong kumsuk in!” ci uh hi.

225 Amah in, “Pa aw, amaute maisak in. Amaute in bang hih uh
hiam cih theilo uh hi.”

226 Aman letsong a neih ciangin, Aman nate khempeuh thei hi,
ahangin Ama’ sungah Pasian-hihna bucing om hi. Amaute in

Ama’ nalamdangte a bawl mu uh a, midangte kiangah maan lo
hi cih bangin gen uh hi. Ama’ lu kimkot ah puansia koih uh a,
Ama’ mitte kimkot ah, a lutang tungah linglukhu koih uh a sat
uh hi, tua ciangin, “Kamsang in, kua in Nang hong sat hiam hong
gen in. Kong um ding uh hi” ci uh hi. Mu hia? Aman pumpi ki-
ukzawhna nei hi.

227 Tu-in, tua dan na neih leh, na upna ah tua behlap in. Na
lungsim kem zo lo-in, heh pahpah, puak kham pahpah na hih leh,
huh-uh, na nei nai kei hi. . . Tua na behlap thei kei hi, banghang
hiam cihleh tua in behlap lo ding hi. Mu hia? Tua in sa sak lo
ding hi. Buangnai a nen khat na la thei kei a, na thei, tua ciangin
siik nen khat ah tua na sa sak thei kei hi. Tua in nasem lo ding
hi. Hilo, tua pen hong kikhel ziau kul hi, buangnai tawh kibang
hi. Mu hia? Tua ciangin na upna leh na pumpi ki-ukzawhna pen
aman a neih nam mah KST in zong a neih pen nong suah ciangin,
Amah tawh tua hong sa ding hi. Tua ah na kibehlap hi.

Na hoihna phatna pen Ama’ hoihna phatna tawh a kibat
ciangin, tua kibehlap ding hi.

228 Na thutheihna pen Ama’ thutheihna tawh a kibat ciangin,
“Nangma deihna bangin kong pai hi, O Pasian” cih ahi hi. Mu
hia? Pa’ Kammal tawh, Amah in dawi gilo khempeuh zo hi. Vante
leh leitung bei ding a, ahizongin Kammal bei lo ding hi. Mu hia?
Tua thutheihna dan na neih ciangin, tua in na upna tawh hong
sa ding hi.

229 Tua bang pumpi ki-ukzawhna na neih ciangin, Ama neih
dan, tua in hong sa ding hi. Na neih kei leh, mihing-bawl a
langbai, amahlemah kimuanna, ahkl. pumpi ki-ukzawhna, “Oh,
amah ka bet tuk ding kilawm a, ahizongin—ahizongin hih kei
leng hoihzaw kha ding a, banghang hiam cihleh amau tua tawh
kisai lai sungah ka min koih kha ding uh hi.” Tua bang nam pen
Aman a gen pumpi ki-ukzawhna hilo hi. Tua bang behlap sawm
ken. Bangmah piang lo ding hi. Ahizongin na lungsim pan khum
mahmah tawh na hih theih takpi leh, mi mawhna maisakin, na
kilemna kem bit lecin, tua bangin hi sak in, tua in sa sak ding hi.
Na upna ah tua na behlap thei hi. Whew!

230 Pawlpi a tom mahmah lamdang lo hi. Hilo hia? Lamdang lo.
Ken, “Kisikkik unla kituiphum un, LST ci hi, Zeisu Khazih Min
tawh.” Trinitarian in tua dan ci lo hi, “Tua pen antikhazih ci hi.
Amah pen Zeisu Min khat hi. Amah pen Zeisu Bek hi.” Enkhia
in, tangval, na pumpi ki-ukzawhna tawh kisai ka thei kei hi. Mu
hia? Banghang nang hong pai in, “Hih thu ahang genkhawm hi,
Siapa Branham. Hih hong kihilhcian ka za nuam hi.”? Mu hia?
Hong paisuk inla Tua ngai in. Tua khit ciangin na mai ah Tua
om hi, tua khit teh na paikhia hi; minute khat sungin eite in
tua i gen ding hi, “biakna lungsim” thu i gen ding hi, mu hia.
Ahizongin tua kantan in, thukhupna ah na lentoh nop ciangin,
huh-uh, tua—tua pen hilo hi. Mu hia? Tua na hih ciangin LST

hong gen pumpi ki-ukzawhna na ngah nai kei a; bangci dawnkik
ding na thei kei hi. Tua khit ah hihte khempeuh na neih leh, na
upna ah hih thu na behlap thei hi.

231 Tua khit teh, tua khit ah, a lina ah, na upna ah thuakzawhna
na behlap nuam hi. Upna na neih leh, “tua in thuakzawhna
piangsak hi,” LST in ci hi. Mu hia? Tua ahih manin, hih in
thuakzawhna hi. Tu-in, a banzom pen in hih picinna a lamto
ding ahi hi. Na thei, Pasian in Ama’ Innpi lamna van taktak nei
hi.

232 Eite bangzah ciangdong tom i hi hiam, sanggampa,
sanggamnu aw, na mu? Mu hia? Banghang, eite koi ah om cih
na mu? Hihi, sia. Mu hia? Eite in minthanna i nei a, otna leh nate
inei hi, banghang hiam cihleh upna i nei hi. Ahizongin hih nate
hiahipaisuk ciangin, Pasian in tua picinna sungah eite hong lam
thei lo hi. Mu hia? Aman hih theilo hi. Aman tua bang mun khat
ah eite hong bawl theilo hi. Hih na dangte khempeuh i nei hi.
Tua tawh pukin i tuk hi. Mu hia? Aman Ama’ Pawlpi lam theilo
hi.

233 Bang tawh thuakzawhna? A bang dan thuakzawhna? A masa
in ah, Pasian tawh thuakzawhna nei hi. Upna takpi, a taktak
na neih leh, thuakzawhna taktak na nei ding hi, banghang hiam
cihleh upna in thuakzawhna semkhia hi. Pasian in na khatpeuh
a gen ciangin, na um hi. Tua hi. Thuakzawhna na nei hi.

23¢ “Guai, Amah zan nitak kei hong damsak nadingin ka ngen
a, tu zingsang ka cina veve lai hi.” Oh, kalai! Thuakzawhna bang
hiam?

235 Pasian in Abraham kiangah a gen pen, kum sawmnih-le-nga
khit dong bangmah kihilna lim nangawn om lo hi. Aman um veve
lai hi. Amah pen Pasian tawh thuakzo hi. Uh-huh.

236 Na mai ah Amah koih tawntung in. Amah pen a mai ah
paisak masa in. Amah kantan kei in, tua ahih manin na mai-
ah Amah koih in. “Aman ci hi, tua hong piang ding hi.” Mu hia?
Na mai-ah Amah koih in. Tua hi.

237 Noah in thuakzawhna nei hi. He. Noah in biakna lungsim
thuakzawhna taktak nei hi. Pasian in, “Hih leitung pen guahtui
tawh ka susia ding hi,” ci a tua ciangin Noah in kum za leh
sawmnih sung thuhilh hi. Thuakzawhna kicing hi. Vantung
panin daitui nangawn kia lo hi. Bangmah om lo hi. Leivui tawh
kituam liang a, kum za leh sawmnih, ahizongin aman thuakzo
hi.

Tua khit teh, Pasian in na thuakzawhna hong sin hi. Tua hi.
Pasian in tuate sin hi.

238 Aman Noah kiangah a gen khit ciangin, tun Aman, “Noah
aw, pai inla gunkuangpi sungah lut masa in. Ganhingte kong
sawl tum ding a, tua ciangin na lut ding kong deih hi. A tungah
kahtoinla, tun, tua hileh a pualam na mukhia thei a, tawlet dawn

pan. Tun, tua lai ah na lut in. Hih mite tungah na gen ding kong
deih hi, ‘Zingciang, kum za leh sawmnih sung ka thugen pen,
hong piang ta ding hi.’ Hoih ei, na paisuk inla amaute kiang va
gen in.”

239 Kihilna lim masa bang hiam? Noah in gunkuangpi sungah
lut hi. Guahzu lo hi. Noah kiging a, tua ciangin tuipuan silh a,
na khempeuh, tua ahih manin, aman enkhia a, khatvei. A baihsa
in om hi. Ahizongin a zingciang. . .

240 Aman a innkuanpihte kiangah gen khin dingin ka um a,
a monu leh tuate khempeuh in, “Oh, kalai! Zingciang na muh
ngeiloh na khat na mu ding hi. Banghang hiam cihleh, vantung
khempeuh ah, tuate vom ding hi. Khuaphia lep leh keek zong
hong piang ding hi. Pasian’ namsaupi in vantung hong sat ding
hi. Aman mawhneite khempeuh hong mawhsak ding hi, ahangin
kum za leh sawmnih pha ta hi. En lel inla mu in.” Mu hia?

241 A lang bek a um thu-um pawlkhat, na thei, vak kawikawi
uh a hong lut nuam lo uh hi, na thei. Amau na ngah thei lai hi,
na thei. Tua ahih manin, amau hong paito uh a, “Putek pa pen
maan kha thei ding hi, tua ahih manin eite paito ni in ni tawm
khat ngak ni, ahkl zingsang nai tawm khat ngak in, en ni.”

242 A zingciang, meii vom taangin, hiah a ngei bangin ni hong
suak to lel hi. Noah in enkhia hi. Tua ciangin, “Hey, meii om lo
hi.”

243 Tua lawmpa hong paito a, “Ah, nang pen amaute lakah khat
cih kong thei hi. Na mu, hiah na vak kawikawi hi” ci hi.

24¢ “Hong maisak in, sia. Ha-ha. Kei pen, na thei, a lawp khat
hi lel kha ding hing, na thei. Tua dan nam, mu hia. Ha-ha-ha.”

245 Ahizongin, Noah, aman thuakzawhna nei hi. Tua ciangin,
“Tuni hong pai kei leh zong, zingciang hiah hong pai ding hi.”
Banghang? Pasian in ci hi.

“Aman bang hun in tua hong gen ahia, Noah?”

246 “Kum za leh sawm nih lai. Hih ciangdong kong pai khinta
a, tua ahih manin hiah ka ngak lel ding hi.” Mu hia? Tua khit
teh. ..

247 Pasian hiah hong pai a, Pawlpi zong ngak hi, ahizongin Tua
hong om ding hi. Patau ken. Aman Tua hong kamciam hi.

248 Thawhkikna dingin hih hun khempeuh ngak ing. Khat hong
tung ding hi. Patau ken. Pasian in hong kamciam hi. Thuak gige
lelin. Naihmu ding a, tuain. . . Tua hong pian ma-in tawmcik na
ihmu kha pak mai ding hi, ahizongin tua hun ah na phawk ding
hi. Aman tua hong kamciam hi, na thei. Ihmut pakna khat, mu
hia, sihna ding ihmut pakna i ci hi, na thei. Sihna i cih pen, ihmut
pakna khat, ahkl Khazih sungah ihmutna hi. Khazih sungah
sihna cih bang om lo hi. Nuntakna leh sihna omkhawm lo hi.
Mu hia? I ihmu pak a, i lawmte in eite hong sap theih loh ihmut
pakna khat hi. Amah bek in hong sam thei Pa hi. “Aman hong

sam ding a, Amah ka dawngkik ding hi,” ci-in Job in gen hi. Job
pen kum tul li bang ihmu khinta hi. Patau ken. Amah—amah
hong phawkkik ding hi. Patau ken. Aman ngak lai hi.

249 Noah in ngak hi. Ni lina ni pai khinta hi. Guahzu lo hi. Tua
hoih ei. Hong piang lel ding hi.
250 Mrs. Noah hong pai in, “Pa aw, nang pen...?
thei hi.

“Tua bangin pau ken.”

251 Aman thuakzawhna nei hi, b’am hiam cihleh aman upna
nei hi. He, sia. Aman hoihna phatna nei hi. Aman Pasian pen
maan hi cih thutheihna nei hi. Aman pumpi ki-ukzawhna nei
hi. Aman khah suah in, “Tua pen bang thu hiam cih ka thei
kei hi. Ka minthanna khempeuh ka mansuah hi” ci lo hi. Hilo,
hilo hi. “Mite in kei hong awlmawh nawn lo uh hi. Paikhia in,
ka kipankik ding a, a thakin kipan ning” Hilo, hilo hi. Aman
thuakzawhna nei hi. Pasian in kamciam hi. Pasian in sem ding
hi. Pasian in sem ding hi, b’am cihleh Pasian in ci hi.

252 Tua ciangin ama’ tapa hong pai-in, “Pa aw, na thei...” A
samkang sau tungah zuut in, na thei. Tua ciangin amah pen kum
za bang a pha hi a, na thei, tuah tu hi. Tua ciangin, “Nang pen
khangham upa khat cih kong thei hi. Kong—kong it hi, pa aw.
Ahizongin tawmecik khat na khialh theih lam tak hi theilo hiam?”

“Oh, hilo. Hilo hi.”

“Banghang?”

“Pasian in tua bangin ci hi!”
253 “Pa aw, hih pen hiah i tut zawh ni guk hi ta hi. Hih a lian, a
lui gunkuangpi sungah tu uh hi. Tua pen a sunglam leh a pualam
singnaai tawh kizuut hi. Tua ciangin hih kum sung tawntung tua
lam hi. Tua lai ah amah omin, a sam kangin a tal kolh hun dong
thuhilh hi. Tua ciangin hiah na om a, tuabang-tuabang na khat
na gen sawm hi. Tua banah mite nui uh a, tua lamah mehthuk
muatte leh nate hong lawn uh hi. Na nasep bang hiam cih en in.
Banghang, na thei...”

“Thuakzo in, ta aw.”
“Na takpi mah hiam?”

”

a cih ka za

“Guah hong zu ding hi!”
Ama’ monu in zong, “Pa aw, na thei...”
“Guahzu ding hi!”

254 “Ahizongin hih kumte khempeuh ah i ngak niloh hi. I kiging
hi. Nipi kal khat lai-in guahzu ding hi cih nong gen hi. Hiah i
om a, kongkhakte zong kikhak khinzo hi, hiah lam i siau hi, tua
ciangin ni zong a ngei bangin hong suak lel hi.”

“Ahizongin guahzu ding hi!”

“Bangci bangin thei na hia?”

“Pasian in ci hi!”

255 Tua lampi na ngah ciangin, behlap in. Ahizongin tua lampi
bangin na ngah kei leh, tua behlap sawm ken. Tua in bangmah
semkhia lo ding hi. Tua in cidamna piangsak lo ding hi. Tua in
bangmah sem khia lo ding hi. Mu hia? A kibatpih nam mah tawh
gawmkhop ding hi. Tua hi. Tua ah behlap in. Pasian’ kamciamna
tawh thuakzawhna. Hihi, sia. Noah in um hi. Tua ciangin aman
Pasian tawh kum za leh sawmnih sung thuakzawhna nei hi.

256 Moses, aman Pasian tawh thuakzawhna nei hi. Hihi, sia.
“Moses aw, Ka mite kikona Ka za khin hi. Amaute’ haksatna Ka
mu khin hi. Amaute honkhia dingin Kong paisuk ding hi. Nang
Kong sawl ding hi.”

257 Tua ciangin hiah amah leh Pasian kikal ah kibatlohna tawm
om hi, tua ciangin Pasian in ama’ tungah Ama’ minthanna lak
hi. Tua ciangin, “Hiah Ka om hi” ci hi. Aman Pasian’ minthanna
khatvei a muh ciangin, na mu, aman upna nei hi.

Tua ciangin, “Na khut sungah bang om hiam, Moses?” ci hi.

Aman, “Ciangkang khat.”

Aman, “Tua paai in.”

Tua pen gulpi khat in hong kikhel hi. Aman, “Oh, kalai!”
Aman. ..

258 Tua ciangin, “Tawmkik in, Moses. Tua pen gul khat ka
suahsak theih leh, tua ka kikhelkik sak thei hi.”

259 Ah! Amen! Pasian in kei tungah nuntakna hong piak theih
leh, Aman khalam Nuntakna zong hong pia thei hi! Pasian in kei
tungah nau suahna masa hong piak theih leh, Aman kei tungah
zong Suahkikna hong pia thei hi! Amen! Pasian in hih a dam sak
theih leh, Pasian damsakna tawh, Aman Ama’ minthanna ah, ni
nunung ciangin thokik sak thei hi. Tua hi.

260 “Hih ciangkang ka paaisuk thei a tua ciangin gul khat ah
kikhel thei hi. Tawmkik hileng ciangkang mah suakkik thei hi.
A mei pan tawm in.”

261 Moses in tua tawm a ngah hi. Tuah ciangkang khat mah om
hi. Aman tualai ah thutheihna behlap hi. Mu hia?

“Na khut bangci hiam, tun, Moses?”
“Bangmah.”
“Na awm sungah koih in.”

262 “Hoih ei. Bangci. ..” Phak natna piangin ngo hi. “O Topa
aw, ka khut en in!”
“Na awm sungah koihkik in, Moses.”

263 Aman tua danin koihkik a, tua hong kikhel hi. ..Aman hih
danin tuate behlap leuleu hi, mu hia. Hihi, sia.

264 Amah tualai ah om hi. A masa pen. . . Amah tualai ah om hi.
Tualaipan hong paikhia-a tua ciangin, “Topa Pasian in, ‘Ka mite

pai sak in.’ Pharaoh aw, hih thu na theih ding ka deih hi. Kei pen
Pasian’ taang mi khat in kong pai hi. Nong man kul hi.”

265 Pharaoh in, “Thumang e? Kei kua cih nong thei hiam? Kei
pen Pharaoh hing. Nang saal khat, thumang ding maw?”

266 Tua ciangin, “Ka thu na mang ding a, tua hi kei leh kisia
ding. Na ut zawkzawk na hih ding hi.” Banghang? Aman a
thugenna tawh kisai thei hi. Aman sawlna khat ngah hi. Amah
tualai ah paisuk hi. Amah Pasian tawh kiho hi. Aman upna nei
hi. Aman a omna mun thei hi.

“Na thu mang ding hong deih maw? Hih mun pan paikhia

in!”
“Kong lak ding hi.”
“Kihilna lim khat hong lak in.”
. Aman a ciangkang khia suk a; tua pen gul khat hong suak
i

267 “Banghang,” aman ci a, “tua pen mitphial siamna hi! Minute
khat hong pai in. Hiah hong pai in, Jannes, nang leh Jambres, na
ciangkang uh khia suk un.” Amaute in khia suk uh a, tuate gul
suak uh hi.

268 Aman, “Tun, kua ii hoihlo, kei kiangah hong paisukin, Egypt
mi khat, Egypt gam pharaoh khat. Tua ciangin na mitphial
siamna hoihlo tawh nong paisuk hi, na siamna pawlkhat,” na
thei, lungsim etna. Ka deihna na mu uh hi. Na laisim uh tawh
kisai ka lamen hi. “Lungsim kizopna ahkl na khat, na mu, he,
tua pawlkhat tawh hong paisuk hi.” Tua banah, “Nang danin ko
zong hih thei lel ung.”

269 Moses pen bang hiam? Aman, “Oh, Mr. Pharaoh aw, kong
thuum hi, sia. Na sila hi ning” ci lo hi. Hilo, sia.

270 Aman dingkip hi. Amen. Tua mun ah dingkip hi. Pasian in ci
a, a lungsim ah muanlahna neilo, “Lungmuang in. Na khat kong
lak ding hi.” Aman hong cih bang lianin na hih ciangin, a khial
a bang zongin; dingkip in, thuak gige in.

271 Moses in, “Na thei, tua bulkip ka phut lai-in, tualai ah
thuakzawhna om hi, tua ahih manin Pasian in a sep ding ngakin
ka om lel ding hi.”

272 Tuah gulpite om a, awmtal in, khatlekhat haam in om
kawikawi uh hi. Na theih masak ding pen, Moses’ gul hong pai
a, “Nawmvalh, nawmvalh, nawmvalh” mawkin tuate khempeuh
nawmvalh hi. Aman thuakzawhna nei hi.

Topa a ngak mite, a tha uh dimkik ding a,
Muvanlai bangin a khate tawh a leeng to ding
uh hi.
Ahi hia? Mu hia? He.

Amaute tai ding uh a, tawl lo ding uh hi, lam
pai ding uh a gim lo ding uh hi.

Mu hia, Topa ngak lel in. Thuakzawhna nei in. Mu hia? He,
sia.

273 Tua khit teh Israel a kila khia ding hi. Tua lianpi hong tung
a, Moses in ngak hi.

274 Amah gamlak ah tung hi. Tua pen ni thum ni li khualzinna
bek hi. Ama’ kantanna mun pan tai sawmli khawng bek hi a,
amau a kantanna mun uh pen nai hi. Ahizongin, Moses, gamlak
ah, kum sawmli ngak hi. Thuakzawhna. Amen. Tua hi. Aman
kum sawmli ngak hi. Oh! Hihi, sia.

275 Eite zong khatlekhat thuakzawhna i neih ding kisam hi. Mu
hia? Hun khat ah...Khatlekhat thuakzawhna i nei het kei hi.
Moses tawh i kibat ding ngaihsun hang. Moses in a mite tungah
thuakzawhna nei hi. En in, tua in amaute galkah pih lo hi. Mu
hia? Na khat na hanciam sawm leh. . .

276 Biakbuk ah hih Thupuak ka gen sawm khit sa hi a, biakbuk
member khatciat pen Hih hong suah ding mu nuam hing. Tua pen
haksa hi. Thuakzawhna ka neih sawm hi; hih in kum sawmthum-
le-thum hi. Mu hia? Thuakzawhna nei in. Numeite in a sam
uh pen tom sak mahmah uh a, kawi sak uh hi. Ahizongin
thuakzawhna nei lel in. Mu hia? Thuakzawhna nei lel in. Ngak
in. Hih kul hi. Tua na neih kei leh, hiah hih lam sawm ken.
Thuakzawhna nei in.

277 Hun khat nangawn, mi honpi in thuakzawhna nei lo-in a
lehdo uh ciangin, tua in Moses pen na khat semkhial sak mawk
hi. Ahizongin, a hun hong tun tak teh, Pasian in tua mite’
gamtatna cimtaak hi. Amah in, “Moses aw, nangmah kikhenkhia
in. Tua mi honpi ka that ding a, a thak kipan ding hing” ci hi.

278 Amah tualai ah kipulak a, “Pasian aw, tua bangin hih ken”
ci hi. Bang? Amah a langdo mite tungah thuakzawhna nei hi.

279 Tua i hih zo diam ka thei nuam hi? Na hih zawh kei leh, hih
tungah lam sawm ken, banghang hiam cihleh tua—tua in khel lo
ding hi, na thei. Hih sungah tua a kisat masak ding a lampi hi,
tua mite khatciat a kisat suah kul uh hi. Na hih kei leh, a nungta
Pasian’ tenna mun kilamzia ah na pai kei hi, thuakzawhna na
neih kei leh, thuakzawhna, khatlekhat tungah. Hoih ei.

280 Hebrew tate in thuakzawhna nei uh hi. Hilua, amau nei uh
hi. Pasian in amaute tungah kamciam a, a gen inah, “Milim
khatpeuh tungah kun kei un” cih ahi hi. Ahizongin amau
thuakzawhna nei uh hi. Tua ciangin, “I Pasian in hih thei
hi. Ahizongin, na milim mai ah ka kun kei ding uh hi.”
Thuakzawhna, hih thu thei in, Pasian in amah ni nunungte ah
thokik sak ding cih thei hi.

281 Hih nuntakna in tampi ci nuam lo hi. Mu hia? Pasian in ni
nunungte ah thokik sak ding hi. Ahizongin milim khat mai ah
kun ding tawh kisai hong tun ciangin, ka hih kei ding uh hi. Tun,

Caesar’ aa pen Caesar tungah ka pia ding uh a, Pasian leh Caesar
ahih leh bel, Pasian a masa ahi hi.

282 “Pasian in ci hi, ‘Tua milim tungah bia kei un.” Ka hih kei
ding hi. Ka Pasian un kote hong honkhia thei hi. Hong hotkhiat
kei leh zong, milim mai ah kun lo ding hi ing.”

Tua banah, “Hoih ei, tuah meiphual om hi.”

283 “Kemaw,” cia, “oh, tuzan bel guah tam lua thei hi-in a vekpi
sumit kha ding hi.” Ahizongin tua bangin piang lo hi. Thuak gige
lai hi.

28¢ A zingciang, thukhen zum mai-ah amaute a paikhiatpih uh
ciangin, Nebuchadnezzar tu hi. Amah in, “Hoih ei, tangvalte, na
kumpi bangin a phawk dingin na kiging uh hia?”

“Hilua. O kumpipa, na khan sau ta hen.”
“Tun ka milim mai-ah kun un.”
“Oh, hilo hi.”

285 “Na haltum ding uh hi. No pen mipilte na hi uh hi. Na siam
hi. Kote nong huhna lianpi hi. Ka kumpigam ah thupha khat na
hi hi. Hih thu ka hih nop loh lam theitel lo na hiam? Ahizongin
hiah pulakkhiatna khat ka bawl a, tua a kisep ding ahi hi. Tuah
nang pen kong lawnkhia nuam kei hi. Oh, pasalte aw, bangci dan
nai vua?”

286 “Tya pen lem hi cih ka thei hi. Ahizongin, i Pasian in
eite hong honkhia thei hi. Ahizongin bangbang hita leh...”
Thuakzawhna nei un.

287 Kahlei ah na kanto hi. Khat in a dang khat en hi. “Tua hoih
hi. Hoih ei.” Thuakzo un. Kal khat kahto a, Pasian tualai ah omlo
hi. Kal nihna, Amah om tuan lo hi. Kal thumna, kal li, kal nga,
pai toto a, Amah om nailo hi. Tua ciangin mei phualpi sungah
amah kipaai hi. Amau thuakzawhna nei uh hi. Ahizongin Amah
tualai ah om hi. Mu hia? Amaute pen mei in kicing takin kang
hi, a khutte uhleh a khete uh zong hal hi. Tua khit ciangin a
taw ah a tun suk ciangin, Amah tualai ah om hi. Mu hia? Amau
thuakzawhna nei uh hi.

288 Daniel in tua lampi mah nei hi. Daniel in thuakzawhna nei
hi. Hilua. Aman khawlsan lo hi. Hilo, sia. Aman bang hih hiam?
Aman a tawlet hongkhia-in thungen veve lel hi. Tua pen Pasian’
kisapna khat hi. Aman thuakzawhna nei hi. Aman Pasian ngak
a, Pasian in Ama’ Kammal kem thei cih thei hi. Amaute in
amah pen humpi’ kawhawm sungah khia suk uh a, tua ciangin,
“Humpinelkaite amah ne sak ding hi hang” ci uh hi.

289 Aman, “Tua hoih ei.” Aman thuakzawhna nei hi. Banghang?
“Pasian pen hun khempeuh ah ka ngak hi. Kum tulkhat ka ngak
kul lai leh zong, ni nunung ni ah ka thokik ding hi. Tua ahih
manin, thuakzo in, ngak in.”

290 Paul in thuakzawhna nei hi. Hi lua hi. Paul in bang hih kul
cih en un. Thuakzawhna tawh kisai gen hi!

291 Pentecostal mite ee leh? Amau sawlna lianpi a neih laiteng
uh, “Ngak unla,” mu hia, “Vangliatna nang tungah hong piak
dong ngak in.” Bang tan sawt ding? Amau dotna nei lo uh a,
“Bang tan sawt ding hiam?” Amau a dawn uh kul a, “Ngak phot
in.”

292 Amau paito uh a tua ciangin, “Hoih ei, tangvalte, tu-a kipan
minute sawmlenga khawngah eite tungah KST hong tungin eite
in i ministry nasep i nei kha thei ding hi.” Minute sawmlenga
hong pai ta a, kuamah om lo hi. Ni khat pai, kuamah; ni nih,
thum, li, nga, guk, sagih.

293 Mi pawlkhat in hi bangin ci kha mai ding uh hi, “Hey, Tua
pen ngah khin hang cih ngaihsun lo na hi hiam?”

“Hilo, hilo, hilo, hilo.” Tua hi. Hilo. Tua hi.

29¢ “Hong paikhia zaw un, tangvalte.” Dawimangpa in, “No—
no—no na deih uh na ngah khinzo uh hi. Pai un, na ministry kipan

”

un.

295 “Hilo, hilo, hilo. Tua i ngah nai kei hi. Banghang hiam cihleh,
Amabh in, ‘Ni nunungte ah tua hong tung ding hun hong pai ding
hi: Amah in a kitel 1o pau le, pau tuam dang khat tawh hih mite
tungah thu a gen ding hi. Amah in amaute kiangah, Hih in a
gimte na Tawlngaksak nading khawlmun hi a,’ Isaiah 28:19.”
“Hih in—hih in Tua hi, Tua na ngah ding uh hi. . . Banghang, Tua
hong tun ciang i thei ding hi. Tua hong pai ciangin i thei ding hi.
Tua pen ‘Pa’ kamciam hi’ cih i thei ding hi.” Aman ni kua sung
ngak hi. Tua khit teh a ni sawm ni in, “Tualai ah i om hi.” Amau
thuakzawhna nei uh hi.

296 Tun, tua bang thuakzawhna na neih leh, Pasian in LST
sungah nang tungah hong kamciam hong piak na muh leh,
“Tua pen kei’ a hi,” ci inla ngak in. Tua khit teh, tua bang
thuakzawhna nam na neih leh, na upna ah behlap in. Tua ciangin
tun koi ciang a sang tungto ta cih na mu hiam? Hiah na tungto
ta ding hi. Hoih ei. Naipi zong saupi tungto ta hi, hilo hia? Hoih
ei. Hoih ei. Na upna ah hih behlap in.

297 Na mai-ah Amah koih den inla, phawk kawmin, tua pen
Ama’ hong kamciam cih thei hi. Kei hilo, hong kamciam. Pastor
hilo, a kamciam, i Siapa Neville hilo hi. Pasian nasem dang khat,
kamciam zong hilo hi. Siampi ahkl pope pawlkhat zong hilo hi.
Leitung mi khatpeuh zong hilo hi. Kamciam a bawl pen Pasian
hi a, Pasian in Ama’ hong kamciam bangin na khempeuh hih
thei hi. Hoih ei. Tua bang upna nam na neih leh, Pasian in hong
kamciam hi cih thei in! “Siapa Branham aw, ka ci na hi. Damna
ka kisam hi” ci in. Tua sang in. Nang tungah letsong khat hong
kipia khinzo hi, hihi, sia, na up zawh leh. “Ka um mah hi” ci in.
Tua khit teh mangngilh in. Tua hi. Tua hi ziau hi. Mu hia?

298 Thuakzawhna nei in, thuakzawhna na neih leh. Na neih kei
leh, hih Innpi pan na kia suk ding hi, mu hia. Tua in a dang
teng khempeuh satkhia ding hi, tua na khat. Tua neih kul hi.
Tua behlap ken, banghang hiam cihleh, tua in thuakzawhna na
neih kei leh, na innpi hong siasak ding hi, ngah ing na cih na
upna ah hoihna phatna behlap ding na neih kei leh. Tua ciangin
upna khatpeuh na neih kei leh, tua tungah hoihna phatna behlap
sawm lecin, tua in na upna kisia sak ding hi. Mu hia? Nang in,
“Tun, na khawl dih in. Hih pen khialhna buppi hi kha ding hi.
Pasian pen Pasian hilo kha thei hi. Pasian om lo hi kha thei hi.”
Mu hia, tua in khen nih kisuahsak ding hi. Mu hia?

299 Ahizongin upna taktak na neih leh, tua tungah hoihna
phatna taktak koih in, tua khit teh thutheihna taktak, tua
khit teh pumpi ki-ukzawhna taktak, tua khit ah thuakzawhna
taktak. Mu hia? Tua lampi tungah na gamtang hi. Hoih ei.

300 A ngana ah, biakna lungsim behlap in. Oh, kalai! Biakna
lungsim kibehlap ding. Biakna lungsim i cih bang hiam?
Dictionaries bu 1li bu nga ah ka zong a, tua ii akhiatna taktak
ka mu zo kei hi. A tawpna ah, Sanggampa’ Jeffries’ kiangah ka
om a, dictionary khat sungah ka mu hi. Biakna lungsim i cih pen
“Pasian tawh kisun ding” cihna hi mawk hi. Oh, kalai! Upna,
hoihna phatna, thutheihna, pumpi ki-ukzawhna, thuakzawhna
na neih khit teh, Pasian tawh kisun in. Whew!

301 Nang in, “Ka hih zo kei hi, Siapa Branham.” Oh, he, na thei
Z0 hi.

302 Hiah minute tawm khat, LST mun tawm kong sim nuam hi.
Matthew 5:48. Hih khat i en ding a tua ciangin a kibang hiam mu
ding hi hang, Matthew 5:48, Pasian tawh na kibang hiam en ni.
LST thugen na thei uh hi, “Note pen pasiante na hi uh hi.” Zeisu
in ci hi. Banghang? Hoihna phatna khempeuh, Pasian sunga om
nate khempeuh, nangma sungah om hi. Matthew 5:48, “Note. ..”
Zeisu thugenna hi a, mualtung thuhilhna ah hi.

Tua hi a, note na c-i-n-g-t-a-a-k un, (Tua bang?)
vantunga na Pa uh cingtaak . . .ahih mah bangin.

303 Tu-in hiah na om uh hi, tua hih dingin hong kidot ma. Hih
nate khempeuh a kibehlap masak kul hi. Tua khit teh hiah na
khantoh ciangin, Amah in tun a cingtaak dingin hong ngen hi,
biakna lungsim a nei, Pasian’ tapate leh tanute dingin hi. Tua hi.
Tua thu ah tampi ka gen thei hi!

304 Ephesians 4 ah paikhawm ni, tua ciangin hiah bang hiam
cih, Ephesians Laibu sungah en ni, hih thu zong gen hi, bangci
hih ding kilawm hiam cih thu hi. Ephesian, a lian 4th ah, a neu
12th pan kipan ni. Ephesians 4, a neu 12th pan kipan ni. Hoih ei.
A neu 11th ah hiah kipan ni.

Amah in mi kimkhat sawltak, kimkhat kamsang, . . .

305 Zan nitak na phawk uh hia? Mi khat ii panmun tuh sawm
ken. Mu hia?

.. .kimkhat lungdamna thuhilh sya, kimkhat pawlpi
sya leh hilhcian sya dingin seh hi.
306 “Pasian’ kicinna dingin maw”? Tua bang a ci hiam? [Mipite
in, “Cilo.”—Ed.] Bang Kkicinna hiam? [“Misiangte.”] Misiangte
kua hiam? A kisiangtho sakte. Amen. Hiah pan hong kipante.
...Pasian na a sep theih nadingun (Zeisu Khazih
nasepna), Khazih pumpi a lamkip theih nading uh
ahi hi (lamkip nading, Tua lamtoh nading, lamto): tua
dong. ..

Eite khempeuh in upna le Pasian Tapa theihtelna ah
pumkhat suakin picing a, Khazih kicinna zah i tun
mateng, (oh, kalai), lungmuanna ah,

307 “kicing,” cih in biakna lungsim la hi. Na upna ah, biakna
lungsim behlap in. Mu hia, hiah pan, hoihna phatna tawh na
kipan hi. Tua khit teh thutheihna ah na pai hi. Tua khit teh
pumpi ki-ukzawhna ah na pai hi. Tua khit teh thuakzawhna ah
na pai hi. Tun biakna lungsim ah na om hi. Biakna lungsim! Oh,
kalai! I hun beibei ta ei. En ni. Ahizongin biakna lungsim a cih
pen na thei hi. Hih la na sa khinzo uh hi:

Zeisu tawh kisun ding, Zeisu tawh kisun ding,

Leitung ah Amah tawh kisut ding ka lunggulh;

Leitung nuntak khualzinna khempeuh pan
Minthanna ah

Amah tawh kisun ding bek ka ngen.

308 Tua pen biakna lungsim hi. Aman a pang lamkhat a dawh
khit ciangin, alang khat ah kihei hi. Amah khauh takin a kihopih
ciangin, Amah paulo hi. Aman thukkik lo hi. Mu hia? Biakna vai,
na khat bek en a, “Pa a lungkim sak ding na bek ka sem den hi.”
Mu hia? He, sia. A tawntung. Tua pen biakna lungsim. Mu hia?
309 Hiah pan na pai khit ciangin, hiah ah, hihlai ah, hihlai ah,
hihlaiah, hihlai ah, tun Pasian’ tapa khat ii picinna sungah na lut
ta hi. Ahizongin hih na neih kul a, tua beh ah hihte khempeubh,
hih na ngah dong na kipan thei kei hi.

310 Tun utong mul tawh a om vasa vom pen phawk un. Amah
mangngilh kei un. Mu hia? Na suahkik mateng tua behlap sawm
ken. Banghang hiam cihleh, nang, tua in bangmabh ci lo ding a,
nang—nang na hih thei kei hi. Hih ah, ahkl hiah hih ah hong pai
ding a, mun khatpeuh ah tua hong kitam nen ding hi.

311 Ahizongin hiah na tun suk ciangin, a suakkik taktak vakhu,
tua khit teh bangmah na behlap kei hi. Tua in nang tungah hong
behlap a, mu hia, a dawn ah, hoih ei, kicingna ah hong pai hi.
Hoih ei.

312 Tua khit teh, a gukna ah, behlap ni, LLST in hiah gen a,
sanggam ki-itna behlap un. . .sanggam kikhualna. Tun, tua pen

a hoih khat hi, hiah, a gukna, sagih. Hoih ei. Sanggam kikhualna
behlap. Hoih ei. Tua i tun ciangin, sanggam kikhualna, a mun ah
nanglenang kikoih in. Tun. ..

313 “Ka sanggampa ka tungah a khial hi,” Peter in ci hi. “Amah
ka maisak ding hia,” ci-a, “ni khat sagih vei?”

Aman, “Sagih vei sawm sagih.” Mu hia?

314 Sanggam kikhualna. Tun, na mu, sanggam khat khalam
haksatna a neih leh, thuak gige in. Mu hia? Hilo. Mu hia? Ama’
tungah migi in. Pai lel in.

315 Mi khat in, a sawt nailo lai, hong gen a, “Hih nate na upna
lampi pen tawh, AG pawl ah pai veve lai dingin, tua khit ciangin
Oneness pawl ah pai leuleu lecin bangci danin na up hiam?” Tua
khit teh, koih in, sanggam kikhualna. Mu hia? Mu hia? Lamen
kawmin, ni khat ni ciangin, mu hia; amah tawh thuakzo in,
mu hia; ki-ukzawhna, amah tawh piangkhia sak in; thutheihna,
ama’ up thu pen theisiam in, phawk in, a lungtang ah tua om
hi, tua pen hi; hoihna phatna, nanglenang sungah, migitna tawh
paikhia sak in, nunnemna, ama’ tungah; ni khat ni ciangin
Pasian in amah pen hong puakkik ding hi cih upna nei kawm
in. Mu hia?

316 Sanggam kikhualna, a sagihna hi. Khat, nih, thum, li, nga,
guk, sagih. [Siapa Branham in suanglaipi tungah sagih vei
ciamteh hi—Ed.] Mu hia, a sagihna. Tua khit teh, tun, na pai ta
hi.

317 A banzom ah, ki-itna, i cih itna thu behlap in. Tua pen a
dawn a om suangtum hi. Tu hun ni khat ni ciangin, pawlpi. . .

318 Tun, hehpihna tawh, awkhumna ah kithei sak ni, bangbang
ah ahizongin, Tu-a kong gen ding thu pen, upna laigil khat
bangin kong hilh kei ding hi. Ahizongin tua Pasian’ huhna tawh
kong lak nuam lel a, tua pen bang hi taktak hiam, tua, Pasian
in a gelh masak LST pen vantung ah Zodiac ahi hi. Tua pen
nungak bit tawh kipan hi. Tua pen Leo humpinelkai tawh tawp
hi. Tua khit teh a Gukna leh a Sagihna Ciaptehna sungah ka
tun ciangin, na mu ding uh a, a dang Ciaptehna pen a kihon
ciangin, tua Zodiac ciaptehna pen cancer hi a, ngasa lim hi. Tua
ciangin tuhun pen cancer khanghun, hong lak ahi hi. A banzom
ah Ciaptehna kitam kham a, Tua in Leo humpinelkai, Khazih
Nihvei hong paikik nading honglak hi. Amah, a masa ah, nungak
bit ah hong pai a; a banzom ah, Amah, Leo humpinelkai in hong
pai hi. Hih thu hiah. ..

319 Tun, tu zingsang hun ka ngah lai diam ka thei kei hi. Ka hih
theih tawpin, pyramids limte kal khat khit kal khat kong lak
ding hi, a nihna LST Pasian in gelh hi. Enoch in tuate gelh a,
pyramid sungah tuate koih hi.

320 Tya ciangin a thumna, Pasian in a thumna pen Kkicing takin
gelh den hi, Amah in Ama’ Kammal Amahmah in bawl hi.

321 Hiah, tun, phawk un, pyramid sungah. . .no galkap tampite
leh tua Egypt ah a om ngeite kong um hi. Pyramid in a tung dawn
ah a siin neilo hi. Nei ngeilo hi. Suangtum Golpi, leh tua nate
khempeuh, ahizongin. . .

322 Naip sungah dollar bill khat nei hi lecin, tua dollar bill na en
a, tua ciangin na muhkhiat thu pen, taklam khut ah, American
dialkhai tawh muvanlai khat ahi hi. Tua ciangin, “United States
pan” ciaptehna kici hi. A langkhat lamah, pyramid om a, tua pen
mihing’ mittang tawh a sitna suangtum lianpi khat om hi. Hih
tungah a kigelh pen, “Ciaptehna lianpi.” Hih in minam lian ahih
leh, hih ciaptehna lianpi pen minam ciaptehna mah banghang
hilo ding hiam? Pasian in amau koikoi ah a pai uh zongin, teci
pang ding hi.

323 Khatvei siavuan khat ka hopih a, amah pen Pasian
damsakna tawh Kkisai, kei pen hong lim nial mahmah hi. Lampi
ah ding hi. Aman, “Mr. Branham aw, mite na buaisak lel hi”
hong ci hi. Tua banah, “Zatui tungtawn bekin simloh, damna
om lo hi.”

32¢ Ka kihei leh, motor tungah ama’ kihilna lim ka en a, singpum
khat tungah tua gul pen om hi. Ken, “Na motor kihilna lim pen
lakhia lecin hoihzaw ding hi, banghang hiam cihleh na kihilna
lim in Pasian pen a Damsakpa khat hi cih teci pang hi.”

325 Sijavuan taktak khat in tua um hi. Tua ahi hi. Hihi, sia.
Singpum tungah gul! Moses in singpum khat tungah gul khai hi.
Amah in, “Note natna khempeuh hong damsakpa Topa ka hi hi.”
Amaute in tua gul en uh a, Pasian damsakna hangin. Ahihhang
tua a langpan mite; amaute in tuate a langpanna uh teci lim nei
uh hi. Whew!

326 Hiah, i minam, a gen uh nate, hih nate ciamnuih bawl uh hi,
tua ciangin a sumlepai uh, a sumtang uh, khuavan nuai buppi
ciaptehna in Pasian teci pang hi. Tua dollar sumtang tungah, a
tuang mittang pen na mu hia? Tua pen ciaptehna lianpi hi.

327 Tua pen pyramid dawn ah kikoih ngeilo hi. Amau banghang
cih theitel zolo hi. Suangtum dawn pen a kinial, Lutang, Khazih
hi. Ahizongin Tua ni khat ciangin hong pai veve ding hi.

328 Tu-in, innpi sungah, hoihna phatna. . .Hih innpi, hih milim
lamna, mu hia, a bulkip suangtum tawh kipan hi; upna, hoihna
phatna, thutheihna, pumpi ki-ukzawhna, thuakzawhna, biakna
lungsim, sanggam kikhualna. Tun tua in bang hih hiam? Tuate
in a Lutang, ahi itna ngak uh hi, ahangin Pasian pen ki-itna hi.
Tua ciangin Aman uk a, Amah pen hih nate khatciat ii thahatna
hi. Tua hi. He, sia.

329 Hiah om hi, hi takah, a kikal ah na mu, hiah hihte khempeuh
in nasem hi, hihte khempeuh hong pai hi. Tua bang hiam? KST
hong kumsuk a, Khazih tungtawnin, mu hia. KST! KST in hihte
khempeuh tungah, kizomkhawm sak hi, a kicing Pawlpi lamna
(bang?), ahangin Tua a siin dingin a khuhna Suangtum hi.

330 Tua in bang sem khin leuleu hiam? Tua pen Pawlpi Sagih
Khanghunte, leh Pawlpi sagih kamtaite tungtawnin hong kilang
hi.

331 Hiah hong kipankik hi. Pawlpi koi ah kipan masa hiam?
Pentecostal Pawlpi koi ah kipan masa hiam? St. Paul in, Ephesus
ah, Ephesian Pawlpi Khanghun, Ephesus aksi hi.

332 Pawlpi khanghun nihna pen Smyrna hi. “Hoihna phatna.”
Irenaeus, Paul Lungdamna Thu a lenkip makaipa hi.

333 A banzom Pawlpi khanghun pen Pergamos, Martin hi.
Martin pen tua ah a nungta mi thupi hi. Paul, Irenaeus, Martin.

33¢ Tua khit teh Thyatira ah Columba hong pai hi. Na phawk?
Hiah om hi, tuah suaisuk hi hang. Columba. Columba khit ah. . .
Khuamial Khanghunte hong pai hi.

335 Tua khit teh Sardis hong pai a, tua in sihna cihna hi. Luther.
Topa phat un! Tua khit ah bang? Sardis, Luther khit ah bang
hong pai?

336 Tua khit ciangin Philadelphia. “Biakna lungsim.” Wesley,
sianthona! “Midik in upna tawh a nungta ding hi,” ci-in Luther
in gen hi. Wesley tungtawnin sianthosakna hong pai hi.

337 Laodicea tungtawnin, sanggam kikhualna hong pai hi. Tua
ciangin Elijah a nihna hong kilat Thupuak, ni nunung ah, gam
bup a linlawn sak ding i um hi.

338 Hiah na om hi, Pawlpi Khanghun Sagih, kal sagih. Pasian
in Ama’ Pawlpi, Amahmah sungah mimal sungah mi khat danin
hong lam toto hi. Minthanna, Pasian’ Vangliatna, hih tungtawnin
hong paisuk a, Tua hong zomkhawm hi. Tua ahih ciangin,
Pentecostal mite in Lutheran paisak uh a, Wesleyans leh nate
paisak uh hi, amaute in bang gen uh hiam cih theilo uh hi. Na
mu, biakinnpi hih khen ah amau teeng uh hi. Tua lampi hi, mi
pawlkhat in tua a sang ah hong kahto uh a kia uh hi. Ahizongin
tua ii khen a taktak khat om a, tua in innpi bawlpha hi. “Ka
bawlkik ding hi,” Topa in ci hi.

339 Monu Singkung na phawk hia? Monu Singkung sermon na
phawk uh hia? Amau Tua ne uh a, ahizongin Aman tua a
hiangte hahsiang hi. Amau pawlmin hiangte nei uh hi; Aman
tuate hahsiang hi. Amau pawlpi dang khat, pawlmin hiangte
khangsak uh hi; Aman tua hahsiang hi. Ahizongin tua Singkung’
lungtang pen hong khangtoto hi. “Nitak lam hunin Khuavak a
om ding hi.” Mu hia? Tua pen Khazih hong paina, KST hun hi.
Zeisu hong paisuk a Amahmah Pawlpi Lutang ah hong om hi, tua
ciangin Amah in hih Pawlpi, Ama’ Pumpi Mahmah hong thokik
sak ding hi. Tua sungah Pumpi om hi.

340 Tua ciangin Pasian in eite hong lametna lampi pen mimal
a khangto ding hi a, tua lampi bangin Amah in Ama’ Pawlpi
khangto sak hi. Pawlpi khanghun sim ah, Tua pen Pawlpi lian
khat hong suak hi. Mu hia?

341 Hih thuahpih lawmte hihna pen a kisam lo hih lawmte hi.
Tua pen a kisam lo khat hi. Mu hia? Ahizongin Amah in tua lampi
mah ah Ama’ Pawlpi hong puak hi. amah in Ama’ mite hong
paipihna lampi ah Ama’ Pawlpi hong tonpih hi. Tua khit teh
Peter in hiah, a masa, thu sagih: upna, hoihna phatna, (mu hia,
hong paito), thutheihna, pumpi ki-ukzawhna, thuakzawhna,
biakna lungsim, sanggam ki-itna, sanggam kikhualna behlap in,
tua khit ciangin Pasian’ itna hi. KST, leh Khazih in KST tawh,
nang tungah hong pai in, KST baptism taktak sungah, nang
sungah hih hoihna phatnate khempeuh na ngah ta hi. Tua khit
teh, Innpi kici, a nungta Pasian’ tenna mun Biakbuk, Biakbuk
khat sungah Pasian nungta hi.

342 Mi khat in hih bang nam nate a neih ciangin, ama’ tungah
KST hong tung hi. Pau nam tuamtuam tawh na pau a, Pasian
neih letsong khatpeuh a nei kha phial zongin phamawh kei.
Na hih kha mai ding hi. Ahizongin hih hoihna phatnate hiah
nangma sungah hong pai dong, tua upna bulkip takta, hong
kiciamteh ciangin nang pen na hi taktak hi. Ahizongin hih
hoihna phatnate hong khangto ciangin, tua ah tua na behlap a,
tua khit teh a nungta biakinn khat na hi hi. Nang pen a gamtang,
a nungta milim khat na hi hi.

343 Ahizongin, na thei, dawibiate, amaute bel khut tawh kibawl
milim, pasian khat mai-ah kun uh hi. Tua ciangin amaute in
lungsim bawltawm pasian khat in amaute hopih hi cih um uh
hi. Tua pen dawibiakna hi. Tua pen Roman thuzuih hi. Amaute
in hih milimte leh nate khempeuh mai-ah kun uh hi. Tua ciangin
amau Saint Cecelia, pasian inn khat, leh tua dan a tuamtaumte
nei uh hi. Amaute tua ah kun uh a, a taktak inah bel lungsim
ngaih tuahna taktak a um hi lel hi. Tua bang nam pen, a nungta
Pasian taktak lim khat dan hi.

344 Ahizongin eite in, lungsim a bawltawm lampi ah i zui kei a,
ahizongin a nungta Pasian mai-ah eimahmah i kun a, a nungta
hoihna phatna, a nungta thutheihna, a nungta thuakzawhna,
a nungta biakna lungsim, a nungta Pasian kiangpan hong pai
a nungta Vangliatna, tua in Pasian’ limlemel sungah a nungta
limlemel mihing hong bawl hi. Aman bang hih hiam? Zeisu in a
sep nate; Amah a kalsuanna lampi mah, Ama hihte mah hih hi.
Banghang hiam cihleh, tua pen bawltawm ngaihsutna khat hilo
hi. Lahkhiat ding a taktak khat om hi.

345 Ka deihna na mu? Hih hoihna phatnate, hih innpi vanlenate,
Pawlpi kamtaite tawh, Pawlpi khanghunte ah mu hia? Tun, tu
hun ni khat ah, hih kammalte khat ciat i 1la ding hi, tua ciangin
tuate i sin ding a, maan hi cih i lak ding hi. Tua pen tonkhawm
hi. Hilua. Mu hia? Oh, kalai! Tua bangzah in thupi hiam, mu hia,
tua pen bangci hiam cih mu in.

346 Tun, tua pen Pasian’ tenna Inn hi; a dawn ah, biakinn
tausangpi tungah daak golpi khat a om innpi hilo hi. Mu hia?

“Ahizongin Keima ading Nong bawlkhol sak Pumpi khat,”
Pasian ten theih nading Pumpi khat, Pasian kalsuan thei a,
Pasian in mu thei in, Pasian pau thei a, Pasian in nasem thei
hi. Amen! A nungta Pasian vanzat, Pasian in khe nih tawh
lampai in, nangma sungah nasem thei hi. Vangliatna! “Midik
kalsuannate pen Pasian pan hi a,” nangma sungah Pasian lampai
hi. “Note in mihingte sim theih, laikhakte na hi uh hi.”” Tua
ciangin Khazih sunga om Nuntakna pen note sungah a om leh,
Khazih hong piak Nuntakna na nei ding hi.

347 Ka gen zelzel bang hi. Meitei kung panin a naai lakhia in,
tua ciangin tua panin apple kung khat ah a naai, a sisan, a kihop
theih leh, tua apple kung in meitei gah ding hi. Hilua. Hilua
ding hi. A hiangte in bang meel a pua zongin phamawh lo hi,
tua sungah apple naai om hi, mu hia, ahkl bang singkung bang
singkung ahi zongin. Mu hia? Tua apple kung panin a nuntakna
lakhia in, a vekpi, tua ciangin a naai hawmkhiatna pen, meitei
kung panin apple kung ah nei in. Bang piang ding hiam? Meitei
gah nawn lo ding hi. Mu hia? Hilo, sia. Gah lo ding hi. Meitei
kung nuntakna pen apple kung sungah hong pai leh, hizaw, tua
in apple gah nawn lo ding hi. Tua in meitei gah ding hi, mu hia,
mu hia, banghang hiam cihleh tua sungah nuntakna om hi.

348 Nong la uh hi, tua pen bangmah hi het lo hi, mu hia, ko
tungah bangmah hilo hi, ahangin eite khempeuh mawhna leh
siatna ah misi i hi hi. Tua bang dinmun ah i vekpi i om ciat hi.
Tua khit ciangin eite, eimahmah, ei-le-ei i bia thei a, eimahmabh,
Pasian in Ama’ sisan hopna a lak dong, Zeisu Khazih Min tawh,
banghang hiam cihleh, “Van nuai ah mihing a honkhia thei ding
Min dang a om kei hi,” tua ciangin eite sungah Khazih Nuntakna
hong pia hi. Tua ciangin eite in hih bang upna i nei a, Khazih in
a neih upna hi. Khazih in a neih upna pen tua Pharisees, ahkl
Sadducees, ahkl a beel, a niangbeel, a anhuanna, a puansawpna
cihte tungah kinga lo hi. Tua pen Pasian Thu tungah kinga
hi, amen, hi lua, Khazih pen Thu a hih dong, Thu pen mihing
hong suak hi. Tua khit ciangin eite pen Ama’ Vangliatna tawh i
kizeelkim thei ta hi, i ngaihsutna ahisi a, i upna pen upna taktak
hong suak hi, Topa phat un, Khazih Nuntakna eite sungah hong
kizeel hi. Pasian piansak a nungtate i suak a, KST tenna mun
Ama’ vang in hong tuam a thupha hong pia hi, eite pen Khazih’
lim sungah i om ta hi.

349 Zeisu in, “Kigelh hilo hiam? Kei nong mawhsak uh a, ‘Pasian
Tapa Ka hi’ ka cih manin. Hi bangin kigelh lo hia, ‘Note pasiante
na hi uh hi’ Na thukham un gen lo hiam?” Moses mah bangin,
Elijah bangin, tua kamsangte in Pasian tawh kinai mahmah uh
a, Pasian in Amahmah amaute sungah kikhel hi. Tua ciangin
amaute pau uh a, amauleamau hilo, Pasian hi. “Na gen ding
uh pen nomau ut thu gen kei un, banghang hiam cihleh a gen
pen no na hi kei uh hi. Note sunga hong teeng Pa hi a; Amah a
pau hi.” Ama’ Thute in ama’ aa hilo hi, banghang hiam cihleh, a

nuntakna, amah si hi.

350 Na sih leh, mi khat sungpan sisan na lakhia a, a muat loh
nadingin zatui na nuh hi. A buaihuai thu in, tuate tampi muat
ngeilo hi. Mipa sungpan sisan na lakhia a, amah si ta hi. Tua
ciangin na hih theih khat bek om a ama sungah sisan a dang
khat na thun hi; amah hong nungtakik ding hi. Ama’ sisan na
lakhia hi.

351 Tu-in Zeisu Khazih Sisan i koih suk a, mu hia, tua in
Zeisu Khazih upna hong tun hi, Zeisu Khazih hoihna phatna,
Zeisu Khazih thutheihna, Zeisu Khazih pumpi ki-ukzawhna,
Zeisu Khazih thuakzawhna, Zeisu Khazih biakna lungsim,
Zeisu Khazih sanggam kikhualna, leh Pasian itna, tua pen Zeisu
Khazih hi. Amah pen a Lutang hi a, nang hong uk hi. Na khete
pen a bulkip, upna hi. Amen! A Lutang in uk a, tua...?...Tuah
na om hi. Tua pen a picing Pasian mipa, amah in hih hoihna
phatnate a neih hun hi.

352 Tua khit teh, Pasian, Monu khat bangin Ama’ Pawlpi, numei
khat limla hi. Pasian in Monu khat bangin Ama’ Pawlpi limla
hi. Tua pen Ama’ tapa mimal khatciat tua Monu sungah a
kigawm dingin hong puak hi a, Aman Monu pen hih khanghunte
tungtawnin zong hong puak hi, [Siapa Branham in suanglaipi
tungah sagih vei tat hi—Ed.] hih sungah a kicing Pawlpi khat a
tun dong Aman hih hi.

353 Ka khete gamtang hi. Banghang? B’am hiam cihleh ka lutang
in ci hi. Tu-in, ka khut bangin tua gamtang thei lo hi, banghang
hiam cihleh tua in ka khete hi. Luther in zong eite hih bang,
Methodistte dan hih theilo hi, banghang hiam cihleh amau pen
a tuam dang khat hi. Mu hia? Khete gamtang hi banghang hiam
cihleh a lutang in ci hi. Tua ciangin a lutang in, “Tun, khe aw,
nang pen khut na suak hi. Bil aw, nang pen mittang na suak hi”
ci ngeilo hi. Mu hia?

354 Ahizongin, khanghun sim ah, Pasian in hih nate pen Ama’
Pawlpi sungah koih hi, tua ciangin tua hih a nei mimal khatciat
hong lahna, hih siamcinnate hong lahna tawh kalsuan hi. Tua
ciangin hih Hihna, tua a kicin ciangin, Pasian Pawlpi Kilato
ding hi. Tua ciangin hih hihna, a kicing pen Pasian’ nasem khat,
Pasian Pawlpi sungah hi a, tua pen Laktohna ah pai ding hi.
Vangliatna! Ka deihna na mu? Tuah na om hi. Tuah a kicing pen
om hi.

3%  Hiah mi khat hong pai a, Paul, bulkip hong phah hi. Irenaeus
in hih sungah hih hong sungsuk hi. A banzom khat in hih hong
sungkhia hi. A banzom khat in hih sungkhia hi. A banzom
khat in tua, tua ciangin tua, tua, hong pai suksuk a a tawpna
khanghun ciangdong hong tung hi. Ahizongin tua bang hiam?
Tua pen Kha mah hi.

356 Tua kha pen mah kei sungah om a, “Khutte aw, tua thu ah
na pai in.” Tua kha pen mah in, “Khe aw, kalsuan in.” Ka deihna
mu hia?

357 Tua khit teh, na hihna buppi pen hih nate tawh hong ki-uk
hong kituam hi, ahizongin hih siamcinnate a neih kim mateng
bel ki-uk cip zo nailo hi.

358 Hih thu na za ngei uh hia? Tun hih thu kong gen ding hi. Tua
ciangin...Na bil ah hih koih in. Mu hia? Sikkhau khat pen a
kizopna a nempenna mun in a khauhpenna hi. Tua hi. A kizopna
a nempenna sangin khauhzaw lo hi.

359 Hih nate pen bangci bangin a kilamtoh hangin, hih pen a
kizop toh hang; a kizopna thanem khat a om leh, tua pen a
suktatna mun hi. Tua ciangin a kizopna thanempenna sangin a
khauhzaw om lo hi. [Siapa Branham in a suanglaipi tungah lim
suai hi—Ed.] Tun na neih leh, hih, hih, hih na neih leh nei ci inla,
hih na neih kei leh, tua mun pen a kitatna mun hi. Hih na neih
leh, tua na neih kei leh, tua pen hong kitat ding hi. Hih na ngah
a, tua na ngah kei hi, tua hong kitat ding hi. Hih, tua ciangin hih
na neih kei leh, hong kitat ding hi. Hih, tua ciangin hih neilo,
tua hong kitat ding hi. Mu hia? Tua ciangin na neih kei leh. . .
Hih nei lopi hih na nei thei kei hi.

360 Tya ahih ciangin na hihna bup na ki-ap a, tua ciangin KST
in nangma tungtawnin hih hoihna phatnate hong sungkhia a,
tua ciangin a nungta biakbuk khat na hi hi. Tua khit teh mite in
hong enkhia uh a, “Tua pa pen hoihna phatna, thutheihna (aman
Thu um hi), pumpi ki-ukzawhna, thuakzawhna, biakna lungsim,
sanggam kikhualna, KST hong itna kicing tawh kidim hi. Mu
hia, tuah amah om a, lampai hi.” Tua bang hiam? Thu-umlote
in en in tua ciangin, “Christian khat om hi. Pasal khat, ahkl
numei khat, amaute thugen tawh kisai a thei om hi. A migizaw, a
nunnemzaw, a biakna mizaw na mu ngeikei hi.” Nang pen hong
kiciamteh hi. Ciaptehna khat in a lang nih in hong lak hi. Na pai
a nong pai zongin, ciaptehna pen a kibang in na mu hi. Tuah na
om hi. Mu hia? Pasal khat ahkl numei khat in hih a neih ciangin, a
Sitna-suangtum hong paisukin KST, Pasian’ Kumpigam sungah
amaute hong ciamteh hi.

361 Tua ciangin Thu, Hiah pan hong pai a, hih hihna khatciat
tungtawnin Amahmah hong kilang a, mu hia, a nungta Pasian
Biakbuk Hihna kicing hong bawl a, lampai in, a nungta
Christian etteh hong hi hi. Khazih hihna, hih mite hihna,
banghang hiam cihleh Ama’ Nuntakna hiah om hi. Amaute pen
Khazih sungah om hi. A nuntakna uh si-in Khazih sungah kiseel
a, Pasian tungtawnin, KST tawh tualai ah kiciamteh uh hi.
Conrinthians Masa 12. Tua hi. Mu hia? Nangmah leh nangmah
a si in na kingaihsun hi, tua khit teh upna pan na suak hi. Tua
khit teh hoihna phatna leh hih na dangte na kicin dong, a nungta
Pasian’ limlemel a kicin dong na behlap hi. Tua a thupi hia?

362 Tua khit ciangin Pasian, tua tungtawnin, Pawlpi Sagih
Khanghunte ah zong hong puak a, Aman hong puak kal sagih
hong lah nading, Ama’ limlemel sungah Ama’ mimal hong lam
nading hi a, Ama’ limlemel sungah a kicing Pawlpi a lam ahi hi.
Tua ciangin thawhkikna ah, hih a kicing Pumpi in Amah tawh
a tawntung dingin hong tho ding hi, banghang hiam cihleh tua
pen Monu khat hi. Mu hia? Tua ahih manin tua in khanghun sim
ah, hong tung khanghun sim at tan hi.

363 Tua ciangin a kisamzaw om hi, cih phawk in. Paul in
Hebrews 11 ah a gen pen na phawk uh hiam? I hun i khak ma-
in, minute khat khawng, khatvei kong sim nuam hi. Tua khit
ciangin no. . .Hong lamdang sak pian kha ding hi ken. . .hih ka
sim ciangin maw. Hebrews 11 ah ka pai ding hi, a neu 32 pan
kipan ding hing.
Tua banah, kua thu genlai ding ka hi hiam?
Gideon, . . .Barak,. . .Samson,. . .Jephthah,. . .
David, . . . Samuel le kamsangte thu. . .i gen nading hun
a kicing kei hi.
Hih mite in upna tawh kumpigamte la in diktakin
thukhen uh a, kamciamnate a ngah uh hi. Amaute in
humpinelkai kam khakcip in,

mei thahatna mitsak uh a, namsau hiamte panin a
suakta uh hi. A thanemnate uh thakhauhna suakin
galsimna ah hang mahmah uh a,. .. gamdang galkapte
a tatkeksak uh hi.

Numeite in a misite uh a nungta in a ngahkik uh hi. . . .
a dang pawlkhatte in a pha zaw thawhkikna a ngah
theih nadingun khahkhiat ding teel loin bawlsiatna a
thuak zaw uh hi.

364 Hiagh a lampi ah. Mu hia? [Siapa Branham in a suanglaipi
tungah kawk hi—Ed.] Hoih ei.

Hi hi, pawlkhatte in zahkona,. . .khautep tawh sata
thusitna, . . .sikkhau tawh khih a thong khiatnate a
thuak uh hi.

Suangtum tawh denlupna, singat tawh attanna, ...
namsau tawh thahnate a thuak uh hi. Tuuvun, kelvun
peuh silhin vak kawikawi uh a, cimawh genthei in
bawlsiatna le khelbawlna a thuak uh hi.

(Hih leitung in amaute aa dingin a kilawm kei hi.) . . .

365 Mu hia, tuah behlapna sungah, na LST bu sungah na ciamteh
uh hi.

.. .Sehnelgam sung le mualkawm guamkawm tengah
vak kawikawi uh a,

.. .suanghawm sung, leitang kikhuak sung peuhah a
teeng uh hi, . . .

366 Hiah! [Siapa Branham in a suanglaipi kawk hi—Ed.]

...upna hangin etteh hoih ngah uh a, ahi hangin a
kikamciam thu a ngah nai ket uh hi. (Mu hia?)

Pasian in eite aa dingin a hoihzaw hong gelsak ahih
manin eite kihel loin amaute kia kicinna a pia kei hi.

367 Na tel uh hia? Hiah a si mite pen, eite hong ngak gige mite
ahi uh hi. Tua ahih manin, hih Pawlpi pen thawhkikna hong tun
nadingin, kicinna ah hong pai kul hi. Tua ciangin amaute pen
biakna tau nuai-ah a om khate hi uh a, Khazih hong pai ciangin,
hih Pawlpi in a kicinna ah hong tun ding ngak in om uh hi.

368 Tua ciangin hih Pawlpi, na mu, hong tawm semsem ta uh hi.
[Siapa Branham in a leikang tawh lim suai hi—Ed.] Tua sangin a
hiamzaw pekpek hi a, ahizongin tua kantan in gelh tawh kibang
hi, mu hia. Tua pen phimdawn ciangah hong paito hi. Pawlpi,
a tawmpen dinmun ah hong tun dong, tua mun khat ah hih a
kinusia ministry dan mah hong tunkik dong, banghang hiam
cihleh, hih a Dawnsuangtum hong paikik ciangin. . .

369 Tua pen hiah ip tawh a kibang khat om hi, tualai ah a tut
nading mun hi a, pyramid ngeina tungah hi. Tua in a dawn ah a
tut nading a siin neilo hi. Tua in tawmcik khat a pualam ah neek
pian hi, banghang hiam cihleh a pualam ah tui a luan nadingin
bawl hi.

Tua hong tun ciangin, hih Pawlpi pen a kitaat kul hi.

370 Hihte khempeuh, suangtumte pyramid sungah, tuate kikal
temta hiam khat tawh, tua a gikna ton tampite, tualai a omte na
tankhia zo kei ding hi. Amau tuate bangci ngah cih thei lo uh hi.
Ahizongin tuate kilam uh hi.

37 Tua ciangin hiah, pyramid Lukhu hong pai ciangin, pyramid
mahmah pen, Khazih Pumpi hong kitat ding hi. Upna ahkl upna
laigil pawlkhat bek cih bang hilo, ahkl i nawk na dang pawlkhat.
Khazih tawh i kisun mahmah ding a, Amah hong pai ciangin,
Amah leh tua ministry pen hong kituak lian ding hi. Mu hia?
Tua khit teh Laktohna, Inn ah ciahna hong pai ding hi.

372 Tun eite pen Laodicea ah, pawlpi pen a siatpen dinmun ah
i om ta hi. LST sungah, i mu a, pawlpi ii pualam ah Pasian a
om hun pawlpi khanghun bek hi, hong kiu a, Ama’ innpi sungah
hong lutkik sawm hi. Upnate leh pawlminte in Amah pen Ama’
pawlpi pualam ah koih uh hi. “En un, kongkhak ah dingin ka
kiu hi. Mi khatpeuh in dangtaak a kongkhak a hon leh, ka lut
ding a, amah tawh nitak an ka nekhawm ding uh hi.” Mu hia?
Hiah om hi, hih pawlpi khanghun ah. Amaute in damdamin
Amah paaikhia uh a, hiah amaute in Amah zawhthawh thu-in
hawlkhia bikbek hi. Amaute in Tua tawh bangmah hih nuam lo
uh hi.

37 Tun tuniipaina mun na mu hi. Laodicean Pawlpi Khanghun
beina hun nangawn ah a ngei bang dinga, tua leh Catholic

kalsuanna, tua pen hiah hong kitamkham in, pawlpi lian khat in
hong kipawlkhop hun dong ahi hi. Pawlpite ki-ukna khat tawh,
Catholic kalsuanzia bangin paikhawm hi.

3714 Kilamdanna khat bek om hi, tua tungah amau a tun
theih uhleh, tua in nekkhawm la ding hi. Tua pen siadaw
ukna sungah a om bek hi a, tua—tua—tua in kipawlna panin
Catholic kalsuanna leh Protestant kalsuanna khawlsak a, tua
pen nekkhawmna tawh ahi hi. Catholic pawlpi in, “Hih in pumpi
hi” ci hi. Tua ciangin Protestant pawlpi in, “Tua in pumpi limla
hi” ci hi. Catholic in tua pan in siangtho pumpi san kikhopna
bawl uh hi. Siangtho pumpi san kikhopna khat i cih pen, tua,
amau nekkhawmna la uh a, amau kimaisak hi cih lametna tawh
hi. Protestant in upna tawh, Pasian tungah lungdamko kawmin,
nekkhawmna ah la uh a, amau kimaisak zo cih ngaihsutna tawh
hi. Protestant in, “Eite hong kimaisak zo hi” ci hi. Catholic in,
“Eite hong kimaisak ding i lamen hi” ci hi. Siangtho pumpi san
kikhopna leh nekkhawm zatna. Amau tua pen siangtho pumpi
san kikhopna khat ci uh hi; en bel nekkhawm khat i ci hi.
Siangtho pumpi san kikhopna khat bel ahi dingin lametna hi.
Nekkhawmna khat pen tua hi ci-a theihna hi a, tua hangin Ama’
tungah lungdamko hi. Mu hia? Tua ciangin tua pen amau a ngah
khop theih loh uh na khat bek hi. Amau hih ding uh hi.

375 Oh, tua pen etlawm tuak hi. Tua kipawl ding uh a, tua. . . Tua
in nasem ding...LST inah, “Tua ciangin hih gamsa in numei
kizuak nu tungah a vangliatna pia hi,” mu hia, amauleamau
kipawl uh hi. Mu hia? LST in amaute in hih ding uh hi a cih
bang lianin tun hih takpi uh hi. Hih nipikal ah, tua neihsa ah om
hi. Catholic mite pen Protestant mite sangin a langpan ka hizaw
tuan kei hi.

376 No Methodistte leh Baptistte, no Pentecostal mi tampite, na
pawlpite in hih pawlpite ki-ukna khat sungah pai khinta uh a,
New York ah a golpi khat hong lam uh a, pawlpite ki-ukna pan
ahi uh hi, tua pen United Nations leh tua nate dan tawh kibang
lian hi. Amaute in Protestant khempeuh hong kipumkhat sawm
uh hi.

377 Tun, Catholic-te pen tua ah pil uh hi, hong puak ding uh
a, hih Pope John sawmnih-le-thumna, ahkl sawmnih-le-nih,
bangbang ahi zongin, aman, niamtakin, kiniamkhiatna lampi
tawh, Protestant upna leh Catholic upna khempeuh pen upna
khat ah, LST in a gen bang lianin hong hanciam ding hi. Tuah
na om hi. Tua ciangin Protestant-te hong puk ding uh a, kia suk
ding uh hi.

378 Banghang? Banghang? Banghang hiam cihleh amau hih nate
nei lo uh hi. Thutheihna, “Leitung pen maan hi.” Thuakzawhna,
“Topa a ngak mite.” Ka deihna mu uh hiam?

379 Methodist bishop in khat vei ni a gen bangin, amau hong zo
uh hi. Tua ciangin mi khatpeuh in tua thei hi, bangci, tua in lawp

sak, biakinn sung, ahkl sanginn sungah thungetna pawlkhat
hanciam uh hi. Tua ciangin ut uh a...Presbyterian thungetna
laibu, ahkl a dang khat um ing, tua banah nulehpate in sanginn
ah ngen uh hi banghang hiam cihleh amau hih thungetna pen
sanginn ah a kizat ding sang lo uh hi. Tua ciangin hih Methodist
bishop pa pen a pil khat hi a, amah hong dingto in, “Tua pen
khial hi” ci hi. Tua banah, “Tua pen thukhun tawh kituak lo hi.”
Aman tua thei pian hi. Aman, “I Methodist pawlpi danin,” ci a,
“i Methodist pawlpi sungah,” tua, “i mi tampite in Hollywood
gamtat siatna tawh kisai gen den uh a, sawmkua-le-nga percent
bangin tua en veve uh hi” ci hi.

380 Bang ci hiam? Amau hih nusia uh hi. Tua hi. Amau tua nusia
uh hi.

381 Ni dang, hih inndei sungah hiah thu ka gen ngei a, Falls City
ah Methodist pawlpite lakah a lianpen khat tungah, Falls City
ah Methodist pawlpite khalam ah a nasiapen khat tungah hi.
Methodist khanghun khit ah, tuah Pentecostal ka lak hi. Tua
ciangin amah in, “St. Louis, Missouri ah, amau sittelna khat
bawl uh a, tuma kha thum hiam kha li hiam lai-in, zongkhia
uh hi.” Tu zingsang hiah tua pa hong tu kha mai thei hi. Amah
pen tua innpi a bawl, eite’ ading innpi hong lamsakpa ahi hi.
Main Street Methodist, ama’ pawlpi omna hi a, Sia Lum leh tuate
pastor nasepna mun hi. Tua ahih manin i kankhia a, tua sungah,
a kankhiatna pan Methodist percent sawm sagih pawl khawng
pen, tua, St. Louis thukanna ah, Methodist-te percent sawm
sagih khawng pen zateep a, tuate lakah sawmguk leh giat pen
zu dawn uh hi. Methodist khat! Tua ciangin a lamdang khat ah,
a sittelna in bang hong lak hiam cihleh, ahkl pasalte leh numeite
kikal tuat a; numeite, sawm sagih, percent sawm sagih hiam,
pasalte sangin percent sawmnga khawng hi. Numei a tamzaw
in pasalte sangin zu leh za zangzaw uh hi. Percent sawm sagih,
sawm sagih-bang khat, pasalte sangin numeite tungah kimuzaw
hi.

382 Tu-in LST Upna-laigil in hong hilh pheituam tomte, leh sam
tom a kilte, tua dante pawl a om hileh, biakna lungsim, numeite
biakna lungsim leh sianthona thu ah? Phe kimawlnate leh nate,
mi gensiate, thusim im theilote, a muklekam uh kem cing zo lo
uh hi. Muklekam kidawm lo-in a ut peuh uh thang zat gawp uh
hi. Pasalte ee leh? Phe kimawl uh a, golf kimawlnate, a puan silh
uh a lang khat bek silh uh a, a kihhuai puante uangtakin silh uh
a, numeite tawh kithuahkhawm uh hi. Lamdang lo hi!

383 Tua bang a kihhuai ngimna thuhilhsia, thonginn a
thuhilhsia, tu zingsang na mu uh hia? Hihi, sia. Tua pa
pen mawh hi cih ka um kei hi. Bang in tua hih hiam? Tua
Sanggampa hi...Ama’. . .ka ciamteh thei kei hi. [Mi khat in,
“Dan Gilbert.”—Ed.] He. Dan Gilbert, thonginn thuhilhsia. Tua
mipa hong tai tumin Dan that a, hiah tuma kha tawm khat
lai, tun a zi in ta a nei ding hi ta hi. Hihi, Dan si hi, amau tun

naungek tungah sisan hawm thei lo uh hi. Tua nu in a genna ah
Dan in amah mawhpih hi, tua pen amah. .. “Tua pen Dan’ nau
hi.”” Tua bang. . . va-ak khat in vakhu khate nei hi cih ka up loh
sang in tua pen um lo zaw hing. Hilo hi, sia. Tua pen zuau khat
hi ding hi. Dan Gilbert pen Pasian’ mipa khat hi cih um ing. Tua
pen dawimangpa khemna khat hi.

38¢ Tua thungetnate lakkhiat sawm tawh kibang hi. Methodist—
Methodist bishop pen tua a man dingin siam hi. Aman nei thei
hizen leh, tua bangin pai hizen leh, na khat tawh bek kilawp sak
ding hi. Tua hi.

385 Khanglam ah minam tuam kikhenna buaina om tawh a
kibang ahi hi. Pasalte a suaktak ding kilawm hi cih ka um hi. Hih
minam in suahtakna ah dingkip hi cih ka um hi. Mr. Kennedy in
galkap a puakna hangin ka mawhsak kei hi. Ahihhang, kei pen
“new dealer” khat zong ka hi kei a, Democrat khat zong ka hi
kei hi. Republican khat zong ka hi kei hi. Christian khat ka hi
hi. Tua ahih manin. . . Ahizongin tua ka um kei hi. Meel vomte a
hamphatnate a zuak ding kilawm hi cih ka um kei hi. Tua pen—
tua pen Republican party hi. Abraham Lincoln sisan in tua mite
suakta sak hi banghang hiam cihleh amah pen biakna mi khat hi.
Amau mee a piak sawm uh leh a party uh a tawmpen khauhsak
leh kilawm hi cih ngaihsun ing.

386 Ahizongin na khat kong gen hi, tua tangvalpa pen tualai ah
om dingin kilawm lo hi banghang hiam cihleh tua, a sanginnte uh
hi. Tua tangvalpa pen gam mi khat hi. Amah pen American mi hi.
Hih in a vekpi ading suahtakna hi. Meel vompa in a kilamdanna
a khel ding kilawm lo hi. Eite khempeuh. . .“Pasian,” in, “mi
khat pan, sisan khempeuh, minam khempeuh bawl” ci hi. Eite
khempeuh khat i hi hi. Ahizongin, tua tangvalpa, amah pen
galkap khat hi. Amah pen galkap lui khat hi. Aman a dik thu do
hi. Amah sang a kah ding kilawm hi. Tua hi. Ahizongin a sang
kah theih nading sanginn kicing takin nei hi.

387 Tua pen ahi hi. A nung ah na om leh, tu hun pawlmin ah, tua
in hong lawp sak hi. Banghang? Amaute in Republican panin
Democrat ah tua meel vomte mee khelsak uh hi, tua ciangin
amaute in tua tawh a suahtakna uh zuak uh hi. Thutak ahi hi.
KST hiah om lo hi. ..

388 “Pilna a nei mi in tua ngah hen.” “Thutheihna a nei mi
in ngah ta hen.” Hilua. Hih pawlpi, tu khanghun, amahlemah
kizuak hi. Bang piang hiam cih mu theilo na hiam?

389 Hih pen a kikhum hiam ka awlmawh kei hi. Hiah hong pai
hi. Uh-huh. He. Bangci hiam? Ka nu in a gen zel ahi, “Na deih
kei phial zongin a hoih a hih nak leh thupi bawl in.”

390 Ngaihsutna a nei thei mi khat bek om a, tua pen tualai a om
Castro hi. He, sia. Amah paisuk hi. Sumhaute in tua kawltu lei
khempeuh nei uh a...United States danin, kham dinmun khat
ah om hi. Aman bang hih hiam? Aman hih neilelam khempeuh

lei khin hi. Ahih theih zah in sumlepai thahat sak hi. Tua khit
teh aman bang hih hiam? Aman sum bawl a, tua khek hi. Tuate
koihkik hi. Hih gam in ahih theih pen tua bek hi.

391 Khatvei zingsang Life Line na za kha uh hiam? Banghang,
na thei, kham ah na sum leitawina lai na zuak tawh kibang hi.
Sum leitawina laite pen kila khinzo hi. Tua ciangin hih tu laitak
a kumpi in bang dingin sum zang uh hiam? Tu-a kipan kum
sawmli sung amau a kaihkhop uh siah sum ding ahi hi. Amah
man ta hi. Tua pen Washington, DC, pan gam bup ah Life Line
ahi hi. Siahte, amau zang uh a, gamdang. . .1ei sawm uh hi, amau
bangbang hita leh piakkhiat sawm uh hi. Mu lo na hia? Tua pen
amau hih ding pen bang lian ahi hi. Mu hia? Tua bang hiam? Tun,
hih gam a kitap zan leh, a kisia zan ding bek hi ta hi. Tua pen
leiba lohkik zo nawn lo ding hi mawk hi.

392 Tua pen ahih theih ding khat bek om a, i zat sum pen khel
ding hi. Ahizongin amau hih makaihna nuai-ah hih lo ding
uh hi. Roman Catholic pawlpi in leitung ii kham nei hi. Tua
ciangin amau tua pen zuak ding uh a, “Hih mihaute,” cih bangin,
“leitung,” LST in a gen bang hi. Amau a sup ma-un bang hih
ding, The Brown And Williamson Tobacco Company, a tamzaw
pen Catholic hi uh a, tua ciangin hih a dangte khempeuh, amau
bang hih ding? Amau tua sang ding uh a, Rome pan sum la ding
uh hi, tua khit teh a innluahza zuak hi. Rome in amah piakik hi.
Hihi, sia. Tua nu in piakik ding hi. Tun amau vaihawmna kicing
ngah uh a, amau ading kicing ngah uh in, a thukikupna mun ah
puak uh hi. Mr. Kennedy in a nget pen en un.

393 Tua banah hih thu, khatvei ni na muh ciangin, mee piak ding
kisam nawn lo hi. Mee piakna a zatna bang hiam? Amau laidal
sungah koih uh a, mipi mai-ah lakkhia uh in, tua ciangin amau
tua tawh kisai na khatpeuh ahih ding uh nial uh hi. Amau gam
bup ah sette lak uh a, mee piakna maan lo tawh Mr. Kennedy
teel uh hi. LST in khemna tawh amah hong pai ding ci hilo
hia? Hilua, mee tang maan lo. Tun, Republican party sangin
Democrate party a langpanzaw ka hi tuan kei a, ahizongin LLST
panin a thute a lak ka hi lel hi. Mee piakna kizatna bang hiam?
Kua in ngah ding cih amau thei uh hi.
394 TV kilahna sungah a ding numei nihte thugenna na phawk
lai uh hiam? Khat in, “Ken Mr...ka pia ding hi” AhKI,
Protestant numeite in, “Mr. Kennedy ading mee ka pia ding hi.”
Amau, “Banghang maw?” ci uh hi.
395 Tua banah, “Banghang hiam cihleh Mr. Nixon sangin amah
siamzaw sa ing. Aman President hoihzaw sem ding hi.”
396 Tua khit teh amah in, “Hih in Catholic numei khat hi. ‘Kua
teel ding na hi hiam?’”
397 Tua nu in, “Kei pen Catholic khat, Roman Catholic khat, a
citak Catholic khat ka hi hi.” Tua banah, “Ken Mr. Nixon ka teel
ding hi.”

“Banghang?”

398 Tuya banah, “Banghang hiam cihleh, ken Mr. Nixon pen
President hoihzaw suak ding hi banghang hiam cihleh aman thei
tumzaw hi cih ngaihsun ing. Aman pen communik kalsuanzia
theizaw hi.” Tua numei in zuau khem hi.

399 Ken Tua...amau a sapna ah, I Upna Thute, a sangpen
Catholic laibu kilei thei hi. Tua ciangin tualai ah hi bangin ci hi,
“Letmat tungah Catholic khat a om leh, tua in Protestant khat
langpan ding hi; Catholic in Protestant mee a piak leh, Catholic
pawlpi kipawlna panin amah kihemkhia ding hi.” Tua hi. “Tua
ciangin Catholic nih in a kibangin a kidem sawm uh leh, amaute
in ‘a pianna pawlpi’ leh amau’ ading a citak zaw pen teel ding
uh hi”

400 Tya khemna pen amau a hanciam sawmzia uh na mu uh
hiam? Sumlepai tawh lei uh hi. Banghang? Amaute in suksiat
sawm uh hi. Amau tua sem ding uh a, gam pen kitamkham ding
hi. Tua bang hiam? Kham tawh a kiteh dinmun hi. Catholic
pawlpi, a dawldawl a khenna, leitung khamte nei hi. [Mi khat
in, “Dollar mak za khat leh sawmguk-le-giat hi.”—Ed.] Mak za
leh sawmguk-le-giat. Om ei. Kham tehna ah koihkik uh a, na
innte uh leh nate, ahizongin Catholic pawlpi na hi hi. Gam pen
Catholic pawlpi neihsa hi. Tua danin amau sumtang tungtawnin
a buppi kihen cip hi. LST in tua thu hong gen hilo hia? Tua pen
LST in eite hong kaihna lim hi.

401 Tuni in sanggam aw, ka gen sawm thu pen, tuni. Amaute in,
“Tua in pawlpi hoih khat piangsak ding hi. Tua in Protestantism
kipawl sak ding hi” ci ding uh hi. Pianngei mit ah etlawm hi,
ahizongin hih leitung thutheihna pen Pasian tungah haina hi.

402 “Tya ciangin tua in Pasian lungkim sak a, thuhilhna
haina tungtawnin, a mangthang mite gumkhia dingin,” Pasian
sehna tawh, Amah in Ama’ Pawlpi sungah seh hi, hih khalam
siamcinnate tungah Pawlpi a lam ding hi a, leitung ah na
khatpeuh a lam ding hilo hi.

403 Peter in, “Banghang hiam cihleh sumlepai lunggulhna
tungtawnin leitung kisiatna pan na suakta khinta uh a, tua
ciangin hun leh nopsakna, nekna leh dawnna, lunggulh luatna
cihte ahi hi. Tua pan na suakta khinzo hi. Tu-in nuntakna
sungah na kilamto khinzo uh hi. Pawlpi tungah tua kong gen
hi,” aman ci hi. Tuah na om hi. Na sim ngei hia? Na thei ngei
hia? Peter Nihna ah hiah i simkik ciangin na za hia? Aman hiah
a genna ngai un, hiah a kigelh pen bangzah in etlawm hiam, a
pulakna thu en un. Hoih ei. Aman a genna ngai un. Hoih ei.

Zeisu Khazih’ sila leh sawltak khat ahi keimah Simon
Peter in, i Pasian leh Honpa . . . Zeisu Khazih’ dikna thu
hangin komau’ upna tawh a manphatzah a kibang upna
nam a ngah khinsate kong hopih hi.

Pasian leh Zeisu i Topa theihna cingtaak tawh note’
tungah hehpihna leh nopna lemna a tampi hong om ta
hen.

>

Pasian in  ama’ minpha leh hoihna phatna
tungtawnin. . .

404 Kua in leitung leh nate khempeuh luah ding hiam? [Mi khat
in, “Misiangte.”—Ed.] Hilua. “Kisaipih. . .” He. Hoih ei.

amah i theihna cingtaak tungtawnin ama’
vangliatna in nuntakna leh biakna lungsim lamsang i
kisap khempeuh hong guan hi.

Tua bangin a manpha leh a thupi mahmah kamciamte
hong guatna a hang pen cilesa lunggulhna huhau-a a
piang, leitunga om muattheihna thu tawh note kipelhin
(Tua ngai un.) Pasian’ pianngeizia sungah kihelte na
suah nading uh ahi hi.

405 Sumlepai lunggulh luatna, na liante lunggulh luatna,
minthan nopna lunggulh luatna, hih nate pen thu-um mite
tungah a si hi. I awlmawh kei hi. Buuk khat ahkl inn neu khat,
banghang awlmawh ding ka hiam; nungta ding maw si ding,
tumsuk ding maw tuikia ding? Hih in ka lunglut na hi a, Pasian’
Kumpigam hi. Ka inn ka puah zo a, ka innnkuan ka puah zo
a, bangbang ka puah zo zongin phamawh kei, Khazih, i lamet
Minthanna kemcing nuam ing.

406 Kei hong lamto in, O Topa, Hih sungah. Khazih pen ka
Lutang, kei tungtawnin nasem hi ta hen. Ka bulkip tungah, Ama
sungah om ka upna hi, hoihna phatna, thutheihna, pumpi ki-
ukzawhna, thuakzawhna, biakna lungsim, sanggam kikhualna,
kei sungah nasem henla, O Topa aw, tua pen ka thungetna hi. Ka
nungta a si zongin, tumsuk a tuikia zongin; ka awlmawh Kkei hi,
pawlmin, pawlmin lo; lawm ahi a lawm a hi kei zongin phamawh
lo hi. Keima sungah Tua in nasem hen, Khazih’ hoihna phatna
hi ta hen, Ama’ thutheihna, hong luang henla, tua hileh tuate ka
hilh thei ding hi.

407 “Ahangin Pasian in Pawlpi sungah, sawltakpite, kamsangte,
lungdamna thuhilhsiate, pastorte leh thuhilhsiate, tua sungah
hoihna phatna khempeuh tawh bucing takin, Pasian’ Tapa
Hongpaina kicinna ading ahi hi.” Hih suangtumte khatciat pen
tua Khat pan ahi hi. Hih in Hih pan van khat hi. Hih hoihna
phatnate khatciat pen Ama’ sungah om hi, tuate pen Ama’
sungpan hong luangkhia hi a, amaute tungtawnin hong paisuk
hi. Amen.

408 Tun sawmlenih sat ta hi. Hihte khempeuh koi ah pai hiam?
Amen. Amah na it uh hiam? [Mipite in, “Amen.”—Ed.] Tua na um
hia? [“Amen.”] Ngai un, khat.

409 Sanggamnu Kidd in tu zingsang hong gen a, “Sanggampa
Bill aw, nang kong mukik ding hiam cih ka thei kei hi.” Tua in

kei hong na sak hi. Mu hia? Tua nu in amah pen upa ta cih thei a,
hi mah hi. Pasian in amah leh Sanggampa Kidd nuntakna saupi
a nuntak sak nadingin thungen ing.

410 Kong gen nuam hi, khatlekhat bangciang tan dong om ding
cih i thei kei hi. No tawh bangtan ciangdong omkhawm ding ka
thei kei hi. Pasian in leitung panin kei hong samkhia kha ding
hi. Aman kei pen nasepna a dang khat ah hong sam mai thei hi.
Aman kei mun khatpeuh ah hong sam mai thei hi. I thei kei hi.
Ahizongin, tua ngah—tua ngahkhawm ni. Hih thu pen kantan
sak kei ni. Tua la ni.

411 L.ST sungah tua om hi. Hiah om hi, na khempeuh hong hilh
hi. Tua ka hih nading hun nei hizen leng! Ni khat sungin tua na
hih zo kei hi. Na thei uh hi. Ahizongin, na vekpi henkhawm thei
hi!

412 En in, tua thupuak tawh i pai ciangin, KST in zual tungah
a nasep na mu uh hi, hilo hia? Mi bangzah hiah om? [Mipite in,
“Amen.”—Ed.] Mu hia? Hilua! Hong paisukin, tua pen mah hong
sem hi, tua Topa Vansawltak.

413 Mu hia, tua hi. No tungpan tua suakta sa kei un. Lenkip
un, tate. Tua ah lenkip un. Phawk un, na upna, hoihna phatna,
thutheihna, thuakzawhna tungah lam in!

414 Tu-in, hiah, hiah lai sungah ka ciamteh a, ka thugen ciangin
tua panin ka genkhia hi. Hiah om hi. Lungdam ei, sanggam.
Lungdam, mahmah ei. Tua na et nop uhleh, na hih zawh ding
uh a om khatpeuh a om leh...Tua a thu bek sangin etteh taak
cingzaw a, hih thu pan pawlkhat na tei ziau thei hi. Hiah kong
ciapteh ding a, tua hileh tua na en thei takpi ding a, a tei thei
ding hi.

415 Tya ciangin ciamteh a na sin ding uh kong deih a, tua ciangin
tehkak unla, tua tungah gamta un. Tua sin kei un, tehkak kei
un, ahizongin tua tungah na sin bangin nungta in. Na lungsim
takpi tawh la in. “Tua ngaih nuam ka sa hi,” ci ken. Kei zong
ka hi hi. Ahizongin tua ngai in, tua khit ciangin sang in, tua pen
kilamdang hi. Mu hia? Mu hia? Tua kibang lo hi. Mu hia?

416 Pasian’ picinzia bawl nadingin siamcinna sagih om hi.
Pawlpi Sagih Khanghunte om a, Pasian in hih siamcinna ah
Pawlpi hong tunpih hi. Tua ciangin Amah in tua a sem dingin
kamtai sagih nei hi. Sagih, sagih, sagih hi. Mu hia? Sagih pen
Pasian’ kicinna numbat hi a, thum pen Pasian’ a kicing numbat
hi. Tua ahih manin, thum om a, sagih thum om hi. Tua ahih
manin ganan tawh, khalam tawh, Thu tawh, KST teci tawh, a
vekpi in tuate kicing sak hi. Tua thu i sin ding hi.

417 T upna pen hih nate ah behlap ni, tua khit teh, Khazih’
picinna sungah i pai thei ding hi; biakna lungsim itna tawh
kipawlkhawmin, Pasian kihtakna, i lungsim khatlekhat
kizahtakna tawh, khatlekhat a thuk takin kizahtakna,
sanggam kikhualna, omdan siamlohna nei ngeilo, ahizongin

KST ompihna tawh sianthona tawh nungta ni. Mu hia?
Christian khat bangin nungta khawm ni. Upna tawh kalsuan ni.
Nangma tungtawnin Pasian’ hoihna phatna luangsak in; Pasian
thutheihna, a maan leh a khial hong tun ciangin hi. LST bang
ahilo dawi in hong lah ciangin, tua pan paikhia in. Tua hi.

418 Sawltakpite in eite danin gamta ngeilo ding cih ka ngaihsun
hi. Amau pai kawikawi uh a, kam tawm pau ziau kha ding uh
a, pulpit ah thu tawm gen ziau kha ding uh hi. Amau ahih ding
bangun hih uh in kalsuan uh a, paikhia uh hi. Hihi, sia. Amau
vangliatna nei uh hi. Amau hoihna phatna nei uh hi. Amau mite
tawh thu kinialna neilo uh hi. Amau a dinna uh thei uh hi. Tua
hi. Amau kua um cih thei uh hi. Kha sungah kalsuan suak uh hi.
Tua bek hi. ..

419 Nitak dang ah ka gensa om bang hi. Pasian in ahih ding
thu pen, bangmah in tua khaktan lo ding hi. Amau dongin sin
lo uh hi, eite danin patau lo uh a, hih dan ahkl tua dan cih
bangin hih ding kilawm hi. Amau mainawt lel uh a, sem veve uh
hi. Pasian tungpan thukimpihna khat hi ziau lel a, tua bangin
sem hi. Banghang? Pasian kiangpan thukimpihna khat hi cih
amau bangci theih? Hiah amau hoihna phatna khempeuh, hih
siamcinnate khempeuh nei uh hi. Tua ciangin Pasian kiangpan
thukimpihna leh hih thu peuhpeuh pen tehkak uh a, Ama’
Kammal tawh en uh hi. Amau tua pen Pasian’ Kammal cih thei
uh a, tua tawh pai uh hi. Bangmah patauh kul nawn lo hi. Pasian
a pau ciangin, amau pai uh hi. Eitei pau hi. ..

420 Pasian in eite hong hopih a, eite in, “I kipan ding hi. Hih
Nuntakna ah i nungta thei ding hiam cih i mu ding hi.” A masa
na theih ding uh pen, mi khatpeuh in nang hong hehsak ding hi.
Hilua, tua pen dawi hi.

421 Tu zingsang hih kikhopna panin amah na muhnop manin kei
hong nial sawm hi. Hun khat ah tua na hih ding kilawm hi. Oh,
hehpihna! Kikhopna khat ka gen simin hun sim ah ka do kul
hi. Cina khat ading thunget sak ding ka hih leh, mi khat a si
leh gupna ngah lo ahih leh, minute sawm sungin vei sawmthum
sapna om ding a, amau a manlang uh leh tua hih zo ding hi. “Oh,
Siapa Branham aw, hih na hih kul hi.” Ahizongin nuntakna pen
lauhuai hi. Hilua. He.

422 Khatvei nitak, mun khat ah kei hong kisam hi. Khangno
khat, hiah na lawh dan uh ahi, sumbuk saipi ah, hun beisa kum
tawm lai-in amah ka hopih hi. Amah pen zuhai khat hong suak
hi. Tua tangvalpa pen ka thei a, tangval hoih khat hi, ahizongin
amah pen mawhnei mi khat hi. Tua bangin a nu in amah sam
hi. Vei tampi pen a nu in Doctor ci-in sam leh kilawm ka sa
hi. Ken. ..Sam a, amau Billy ci uh a, tua ciangin—tua ciangin
a tawpna ah thupuak ka ngah hi. Tua ciangin thupuak ka ngah
ciangin, thumaan pan hoihna ah, ka nuntakna ah tua tangvalno
ka ngah nadingin tua zah in ka do ngeikei hi.

423 Tyalai ka tun ciangin, tua a hehpihhuai lawmpa in kei pen a
beisa lai-in hong thei hi. Amah pen tualai ah lum a, khuaphawk
lo, leh amah kipua hi. A pa in amah zutzut sawm a, tua ciangin,
“Ngaihno aw” ci hi. Tua pa pen kum sawmnga, sawmnga-le-
khat khawng hi ding hi. Tua ciangin, “Ngaihno aw,” hih, leh
“lum hithiat in” ci hi. Tua ciangin amah pen thawhtoh sawm hi.
Ama’ khutte tawh a kimkot pan tua kaito hi. Tua tangvalpa pen
cancer natna nasia mahmah ta a, khauh mahmah hi. A pumpi
sunglamte khempeuh in cancer ngah hi. A sisan paina nangawn
cancer hi. Tua ciangin, amah thawhtoh sawm a, tua danin hong
om hi.

42¢ Ken zong ka khut tawh ka len a, ken, “Woodrow, Woodrow
aw, hih in Siapa Branham hi.”

425 A pa in, “Theilo na hia? Hih in Siapa Bill hi. Woodrow, hih
in Siapa Bill hi.”

Aman, “Uh. Huh. Uh-uh-uh.” Tua danin ci hi.
426 Tua ciangin a pa in hong en a, hi bangin ci hi, “Billy aw, nong
pai zekai pian hi.”

Ken, “Zekai lua nailo hi. Amah hiah om hi.” Gal kidona khat
ka nei hi.

427 Tua khit ciangin tangvalno dangte, tangvalte, mawhneite,
tualai ah ding uh a, ama’ meltheihte pawlkhat om uh hi. Ken,
“Na mu uh hia, tangvalnote, a baihsa in om un, banghang hiam
cihleh hih mun ah nong pai ding uh hi. Hiah nong paisuk uh
kul hi. Mu hia? Hih cancer natna dan bel hilo kha ding hi. A
dang khatpeuh tawh nong pai kha ding uh a, lamzikpi tungah,
sihna dinmun ciangdong ah. Nong pai kul ding uh hi.” Amaute
ka hopih uh hi.

428 Kha in bang ci hiam cih ka ngak hi. Ngak ing. A masa inah,
thukimpihna no khat ka ngah hi. “Ama’ tungah na khutte nga
in”

429 Ka pai kawikawi a, tua ciangin, “Note khempeuh na lu uh
kun ciat un.” Amaute khempeuh a lu uh hong kun uh a, nih leh
thum tangvalno tualai ah om uh hi.

430 Ama’ tungah ka khutte ka nga hi. Ken, “Topa Pasian
aw, tangvalpa in ama’ nasepna thu a theihtheih nading
khuaphawkna hong nei sak in, hih thu a muh ma in. Amah si
ding hi. Dawimangpa in amah liam sak a, amah pai ta ding hi. A
sih dongin zu dawn a, hiah hih dinmun ah amah hong tung ta hi.
Ama’ tungah Na khualna hong tun nading kong ngen hi” ka ci
hi. Tua ciangin ama’ ading ka thunget ciangin, a zingciang amah
hong tu a, a pa hopih hi.

431 Busty Rogers, tua...Amau kei pen zato ah a sawt nai lo-
in, hong sam suk uh hi. Tua ni Miltown khua ah Georgie Carter
damna ngahna mun ah ka thugen khit ciangin, tualai ah ka om
hi. Na vekpi na phawk lai uh hi. Tualai ah Sanggampa Smith,

Methodist thuhilh siapa in, “Mi khatpeuh, Zeisu Khazih Min
tawh a kituiphum ngei na om uh leh, ka puanbuk nuai panin
paikhia un,” tua danin ci hi. Totten Ford ah, kikhopna khat ka nei
uh hi. Tua ciangin, oh, na ngaihsut theih khempeuh hangin kei
hong mawhsak hi. Kammal khat zong ka pau kei a; ka om suak
hi. Vaipuak lianpi khat ka nei hi. Topa in muhtuam ah kei hong
lak hi. Tualai ah tuuno khat om a, gamlak ah mun khatpeuh ah
awk hi. Tua muhtuam pen na vekpi un na phawk lai uh hi. Kong
um hi. Na phawk lai uh hia? [Mipite in, “Amen.”—Ed.] Hilua.
Hoih ei. Tua khit teh gamlak tawnin ka paisuk a, sabeng ding.

432 Totten Ford ah ka pai hi. Sanggampa Wright in thei hi. Ka
pai uh a, bang hih ding ka thei kei uh hi. Thugen nading, piaa
sawm khat a man khat ka lei hi. Tualai ah pai-in, tua tungah
thugen ding ka hi hi. Aman amah paito dingin, mual dawn ah,
vanzuak vanlei tawm ka sem ding ci hi. Amah tawh ka pai hi.
Tualai ah Baptist biakinn lianpi khat, a awng khat om hi. Topa
in kei hong hopih a, “Tualai ah khawl in.”

433 Ken, “Hiah kong pai ding hi, Sanggampa Wright aw.” Ka
khawl hi. Amah paito a hong kilehkik hi.

43¢ Tuyalai ah ka pai a, kongkhak ka hong thei kei hi. Ken, “Topa
aw, hih sungah Na om leh, biakinn sungah Nong lut sak nop leh,
kongkhak hong hon in” ka ci hi. Tualai ah ka tu a ka ngaihsun
hi.

435 Mi khat hong pai ka za a; lam hong siau phei hi, tua ciangin
amah in, “Na dam hia? Kong gen ding hi,” hong ci a, “Biakinn
sungah lut nuam na hia?”

Ken zong, “Hi mah ei, sia.”
Aman, “Hiah tawhtang om hi” hong ci hi.

436 Kikhopna khat kipan hi. Nipikal masa, bangmah hilo hi.
Nitak masa, mihonpi kikhawm a, Sanggampa Wright leh ama’
innkuan zong om hi. A masa inah, nipikal a tawpna ah, amau
huan sung nangawn ah ding zolo uh hi. Tua tuuno hong pai to
nailo hi. Sanggampa Hall in tua hun kem a, pastor pa tun, tuate
khempeuh ah om hi. Hih tuuno koi ah om hiam cih ka mu zo kei
hi. Tawlkhat khit teh, Khazih Pawlpi panin, mual nuai dongah,
tua nungakno kum kua leh kha giat pen gamtang nailo hi. Tuah
amah om hi. A tangthu na thei ciat uh hi. He, sia.

437 Tua sun hun Busty Rogers, galkap luipa tualai ah ding a. . .
Kei zong ka pai phei hi. Tua ciangin Sanggampa Smith’s mipite
in kei hong nuihsan uh a, Zeisu Min tawh tuiphum ding pen hong
ciamnuih bawl uh hi. Kei zong tua Totten Ford tui buante lakah
ka pai a, amaute in...[Awkhumna kicianlo—Ed.]. . .tualai ah
gun neu om hi, tua tuihual pen khauh mahmah hi. Upa nihte
kei tawh hong paikhawm uh hi.

438 Ken, “Tu sun pen hiah Pasian’ LST taangmi in ka ding hi”
ka ci hi. Ken, “Peter in LST a genna mun ahi, ‘Kisikkik un, note

khatciat, na mawhna uh hong kimaisak hangin Zeisu Khazih
Min tawh kituiphum un.”” Ka kihei a, upate khat kiangah Laibu
ka ap hi.

439 Tualai ah ka pai a, ken, “A ut peuhmah, a mawhna pan a
kisikkik peuhmah, hong pai un.” Tui sungah ka pai hi. Ken, “Tun
Vantungmite in kei hong en gige hileh kilawm hi.” Oh, kalai! Mi
nih leh thum bang ka tuiphum laitak, ama’ mihonpi, puanhoih
a silh numeite, tui in nawk a, a aw uh tawh hong ku veva uh hi.
Ken ama’ mihonpi Zeisu Khazih Min tawh ka tuiphum hi. Na
thei. A lim ka nei hi. Tuah om hi.

440 Tua bang hiam? Na hoihna phatna behlap in. Mu hia? Tua ci
koih in. Pasian in bangeci hih ding cih thei hi. Pasian in hih nate
bangci puak ding cih thei hi. Amau ahih nop bang uh gen sak
un. Kilamdang sak ken. Paisuak lel in.

441 Busty Rogers tuah ding a, amah mu hi, tua ciangin, “Ka
lungsim khempeuh tawh ka um hi” ci hi. Tua ciangin tui sungah
amah hong pai a, a puan hoihte tawh, Zeisu Khazih Min tawh
sem hi.

442 Kum thum kum li khawngin, amau New Albany zato ah kei
hong sam suk uh hi. Amah pen cancer natna tawh a si ding hi a,
tua in ne tum hi. Siavuante in zingsang dong bek nungta ding ci
uh hi. Tua ciangin, “Amabh si ta ding hi,” ci uh hi. “Hong pai pak
in.”

443 Kei zong inndei sungah ka pai a, tualai ah dingin thungen
ing. Aman, “Billy aw, tua kiu ah sakhituihup khat a bem in om
hi” hong ci hi.

444 Kei zong a en dingin ka kihei hi. Ken, “Busty aw, tua pen
thuciamna khat hi. Na si kei ding hi. Sisan thuciamna in nang
hong honkhia hi.”

445 Ama’ tungah ka khutte nga kawmin, “Topa Pasian, tua
muhtuam in Nang pen hiah om cih hong lak hi. Na thuciamna
pen tua hi, hih, ‘Ama’ liammate tawh eite i dam hi.’” Ama’
tungah khutte nga kawmin, amah hong dam hi. Amah inn ah
ciahpih uh hi.

446 Kum li kum nga khawng, kum li khawng, gunpi ah nga beng
in ka om a, tuate tawh hun zang ing. Tua ciangin an paina gilzang
kimkot cancer natna in a tuamna mun, tua khauhsak gawp a, a
kimat ding haksa khat om hi. Siavuante, zato nasemte, in amah
hopih uh a, a dam nadingin set tawh bawlna nei uh a, hun khat
ah tua set panin an pia uh hi. Tua an kicing a ngah nadingin
haksa a, damdam in a nek kul hi. Tua bangin aman nei hi. Amah
tualai ah om lai hiam ka thei kei hi.

447 Tua khit teh amau amah a at uh ciangin, a sungah a sing
mahmah khat om a, tua ciangin lungtang natna nei hi cih mukhia
uh hi. A panglam pen hi danin thazaw sak hi. Tua ciangin ama
hih theih khat bek om a kapkap keei hi. Tua ciangin aman

laikung khat nei a, hi dan, tua ciangin pai in, “uh, uh, uh.” Tua
ciangin aman laigelh sawm a, hi danin a khut pen ling gawp
hi. Ama’ veilam pang, zawmcip hi. Tua ciangin aman laigelh a,
a khut tawh: “Zeisu in hong gum hi, 1900 pawl in.” Amau tua
theitel lo uh hi.

448 Tua ahih manin a zi in, “Siapa Branham aw, aman bang a
cihnopna hiam cih ka thei kei hi.”

449 Ken, “Mrs. Rogers aw, ama cihnopna pen, 1900 leh banghiam
khat, tua pen amah gupna ngah in tua ciangin Zeisu Min tawh
kigum hi. Tua a gen nuam ahi hi. Aman a sih ding lau lo hi.”

450 Ken, “Topa Pasian aw, a nuntakna hong khan sak in. Zeisu
Min tawh Nong piak nadingin kong ngen hi.” Ama’ tungah khut
ka nga hi. Tua lungtang natna in amah nusia hi. A ci sing gawpte
zong hong khawl hi. Tua ciangin a lupna pan amah hong thoto
hi. Tun amah, teci panna hong nei hi.

451 Na upna ah, hoihna phatna behlap in; na hoihna phatna
ah, thutheihna behlap in; na thutheihna ah, pumpi Kki-
ukzawhna behlap in; na pumpi ki-ukzawhna ah, thuakzawhna;
na thuakzawhna ah, biakna lungsim; na biakna lungsim ah,
sanggam ki-itna; na sanggam ki-itna ah, KST, leh Khazih hong
pai ding hi. B’am hiam cihleh, Amah thuk lut in...Pawlpi
sungah Zeisu Khazih’ Kha ahi KST om a, tua hoihna phatnate
hong lak ding ahi hi. Oh, kalai!

Hiah om hi, sawmlenih sat zawh sawmlenga.

Amah ka it hi...ka it hi.
Amah’n hong it masa

Hiah paisuk, na khatpeuh na hih ma.

Tua ciangin hong lei sak hi. . .(Aman bang hih
hiam?). . .ka hotkhiatna
Calvary’ singtung ah.
Hih bangci ka hiam? Banghang hiam cihleh Aman kei hong
it masa.

Amah ka it hi, Amah ka it hi

Banghang hiam cihleh Aman kei hong it masa
(Tuah ahang om hi.)

Kalani khuam tung

gupna hong lei sak hi.

452 Tu zingsang, Ama’ tungah, ka lungsim khempeuh tawh,
kiciamna ka nei a, tua, Ama’ huhna leh Ama’ hehpihna tawh,
tatsat lo-in, nisim ka zong ding hi cih thu ka ngen hi, hih keima
dinmun lui sungah a luang hih kisapnate pan mi khatciat, a
nungta Khazih kilatna ka lahtheih hun dong ahi hi. Ahangin,
Amah pen keimah bangin mawhna hong suak a, tua hileh kei
pen...Amah tawh kibangin, Pasian’ dikna ah ka pai thei hi.
“Aman ka mun hong la hi; Topa, Ama’ a tun kei hong la sak
in.” Banghang hiam cihleh, tua ngimna hangin Amabh si hi. Tua

mah tuni in Pasian hehpihna tawh, mi bangzah in kiciam na hi
uh hiam? [Mipite in, “Amen.”—Ed.] I lute kun kawmin, i khutte
lamto ni.

Ka...
453 Topa aw, hih pawlpi in, “A picing Zeisu Khazih lim!” dingin
kiciam uh hi, ka kiciam hi.

Amah’'n hong it masa
Kalani khuam tung
gupna hong lei sak hi. %



62-1014m A Picing Mipa’ Kilamzia
Branham Biakbuk
Jeffersonville, Indiana USA
TEDIM CHIN

©2026 VGR, ALL RIGHTS RESERVED

Voice OrF Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



Aituam neih Theihsakna

All rights reserved. Hih laibu pen mimal aa ding ahihkeh hawmbkhiat
ding, Zeisu Khazih Lungdamna Thu kizel nadingin a mawkna in kipei
khia thei hi. Ahizongin zuakkik ding ahi a, website tungah koih ding ahi
a, kampau tuamtuam tawh teikhiatna ahi zongin, sum bawl nading ahi
zongin Pasian Awkhumna Kipawlna pan phalna om lopi-in kuamah in
bawlkhia lo ding hi.

Theih behnop akl. ngah beh nop a om khak leh, hehpihna tawh hong ho
un:

Voice Or Gob RECORDINGS
P.O. Box 950, JEFFERSONVILLE, INDIANA 47131 U.S.A.

www.branham.org



